Juwao

Juwao remikusiwarera
Jesu rewara

Imovyvya

A3 kareta Janejare'e 'Ag omotekokuwa Juwo tokusiwa maekwera. Jesu
remiauvay té Juwao. Juwdo poromojamori ma'e rowa a'e. Amo te. Jesu
remimo'eara té. Jesu nopyteporoive wemimo'eara romo remé, pira rekyiara
té Juwao mija. Ajaire, “Ejo eremimo'eara romo”, e'i Jesu ijupe remé,

awyje jé oo Jesu rupi ky'y (Mak. 1.19-20). Ajawyi pirujé manyvo Jesu ekoi
maekwera rée oma'€. Wemisakwera té okusiwa. Weminuwera teve okusiwa.
Pe'ipe'l t&€ manyvo Jesu wereko Janejare'e kasia rupi maekwera ko okusiwa
teve. I[jayvukwera yweso okusiwa, poromo'e ee maekwera. Kee e'i ikusiwa:
“Jesu wyi té moa'darowa marana jikuwa e'da ipojy ma'é omojisaoka orerovake
okasia rupi. Pe'ipe'T akusiwa aa kareta re ajupa. Nakusiwapai pirujé ajama'e.
Amo amogwera te akusiwapa tapekuwa, ‘Aje ywete Janejare'e Remimuurera
te Jesu Janerdvija romd’, tapejé. Amo, ‘Aje ywete Janejare'e Ra'yry teé Jesu’,
tapejé. Amé sosi maera peikota ikasia rupi peiko. Ijayvu rupi té a'evota amé
peiko”, e'i ikusiwa (Juw. 20.30-31).

A3 kareta korijo té rowa okusiwa Juwao. Kejo okusiwa teve: 1 Juwdo, amd
2 Juwdo, amo, 3 Juwdo, amd, Jesu jimoikatuawera okusiwa ma'é. Mokopejo
okusiwa Jesu rewara Juwao ko.

“Janejare'e Ra'yry ojikuwa uu”, e'i ikusiwa ma'é

1 1Yvy reko e'dave Janejare'e Ra'yry oikopa tedma iko. Janejare'e Ayvu

eu ijupe, Janejare'e Ra'yry pe.® Uu pyrive ekoi yvy reko e'dve. Jane
jare'e romo te teama a'e ekoi. 2Uu reve ekoi, yvy reko e'dve. Age'e remé
teve eeve ekoi ky'y.

a2 1.1 A'e te omojikuwaoka Janejare'e jipy'amogetaa ko janeupe ipi. Ajawyi Janejare'e Ayvu
eu ijupe. 1Juw. 1.1; J.Jim. 1.17

301 Juwao 1

3 Amé Janejare'e moma'e ko oindoka remé, Wa'yry pé té e'i toind keé.
Ale t& pirujé oind erokwa amé ky'y.> Amé ko rowa oind ko. Ale té oind ko.
Nuvei 'ete emind e'a mo. Janejare'e Ra'yry te pirujé oind ma'é rdmo ekoi.

4 A'e té poromoigooka ma'é teAma. A'e teve manyvo Janejare'e ekoi ma'é
omojikuwaoka janeupe ipi. Awitd poroyape ma'é omojikuwaoka j janerape
janeupe ipi. Awivo ve Janejare'e rekoa omoykuwaoka janeupe ipi. 5 Awitd
patdnusu rupi jaiko remé, poroyape ma'é omojisa katuay. Poroyape ma'e
yweso ikasiay patdnusu wyi. Awivo ve Janejare'e Ayvu ywesd ikasiay.
Ava jé rowa omoje'ota e'i kuwa.

6 Uve mira mo Janejare'e remimuurera mo. Juwao [poromojamori
ma'€] eu ijupe.® 7A'e Janejare'e Ra'yry renoneve uu imojikuwa, awiso
pirujé mira ko “aje” te'i ijayvu renu. Kee e'i: “Awitd poroyape ma'g, awivo
Janejare'e Ra'yry”, e'i imojenu.

8“Poroyape ma'€ rowa ije”, e'i Juwdo. “Imome'uara korijo té ije”,

e'i. 9Janejare'e Ra'yry teé poroyape ma€. A'e té uu mira ko pytera rupi
Janejare'e ayvu mojikuwaoka ijupe ko.

10 A'e té yvy oindma karamoeve, ipupewara ko revejé. Ajaire uu mijé
mira ko pytera rupi. Ajama'é mira ko oma'é ee remé, “Janereindgarera té
awi!” ne'i ijupe kupa, nokuwai kupa rewara mo.

11Uu ipe wetdragwera ko pytera rupi. Ajama'é etaragwera ko nopotai.
Nojirovijai ee kupa. “Janejare'e Ra'yry té awi” ne'i ijjupe kupa ipi.

12 Ajama'€ amo6 amogwera ojirovija ee ipi. “Aje” €'i ijayvu pé kupa. A'e

ko opota katu oo6vija romo wereko ipi. Ijayvu rupi aepo e'i mae ko amé
Janejare'e wereko wakaragwera ko rémo toiko kupa.? 13 Awitd mira ko
ijakara, awivo rowa ajama'€ Janejare'e akaragwera ko romo jaiko. Wayvu
rupi té janereind wakaragwera ko romo tijaiko.

14 Janejare'e Ayvu eu ijupe ma'€ ojimojane osaky romo. Janepytera
rupi ekoi mija. Ivo katu teAma ekoi. A'le romo'ite pe'iga Janejare'e Ra'yry
romo ekoi. Uu vo ywete Ta'yry. Poroauvay poroereko katuay ma'€ te a'e.
Janejare'e rekoa aje ywete ma'é omojikuwaoka mira ko pe ipi. Ore ywete
oroma'e ee.

15 A'le pewara mo Juwdo [poromojamori ma'€] kee e'i:

— Koi kee a'epa itoko pejé ma'€: “Erakypy rupi uuta ma'é yweso
ijayvukasiay weteta ewyi. Ereko e'da remeve ekoi teama, ajawyi”, a'epa
pejé maekwera. Awi pewara mé aepo a'e, e'i Juwdo imomewa.

16 A'le Janejare'e Ra'yry janeporijauesa ma'é té. Janerauvay ma€ teve.
Janerereko katu j€ iko ipi ma'€ té. 17A'e yweso ikatuay tamo Moisesi wyi.
Kee rewara mo. Janejare'e opyteporo tamod Moisesi tijanemotekokuwa

b 1.3 Yvy pewara ko. Yy pupewara kd. Yva pupewara ko. Waisd oind ko. Krs. 1.15-17;
Epr. 1.10; J.Jim. 21.6; 22.13 ¢ 1.6 Mat. 3.1-2; Mak. 1.4; Ruk. 3.1-2 4 1.12 Juw. 3.16; 20.31

Juwao 1 302

ivo tekoua re. Jesu Kiristu amé janerereko katu okatua rupi ma'é
omojikuwaoka jane. Amd, ijayvukwera aje ywete ma'é omojikuwaoka
jane.

18 Noma'éytyi Janejare'e ré ipi. Ta'yry pe'igwera korijo te oma'é Uu re,
a'e te ipyri ekoi rewara mo. A'e teve omojikuwaoka Uu janeupe.

Juwio poromojamori ma'é rewara

19[Amé Juwio oo poromojamori mira kd aiwerera reitya mojikuwapa
romd iko ipi.] Amé 4md 'ary peé Juteu révija ké mé ojimogeta Juwao ré:

— Ava ayvu rupi po awivo Juwéo ekoi ipi? e'i kupa.

Jerusaré taa pewara rovija ko aepo e'i.¢ Ajawyi kwaima'e ké mo
omonooka Juwao gyty kupa, tokuwa ava pd Juwao. Janejare'e pe
oporegeta mae ko m6 omonooka kupa. Revi jeapyrera ko mo teve. A'e ko
00 Amé Juwao pe javo.

— Ava po ene? e'i Juwao pé kupa. Janejare'e Remimuurera po ene,
Janerovija ywete romo? e'i ijupe kupa.

20 Amé Juw3o e'i ijupe ké:

— Ani. Ale rowi ije, e'i.

21Kee €'i jé kupa:

— Ava sip0 ene ajawyi? e'i kupa. Tamo Eriasi po ene? e'i.

[Karamoe remé Janejare'e ayvu mojenuara ko: “Tamo Eriasi ovae tara
mijé”, e'i. Ajawyi aepo €'i ijupe kupa.]

— Ani! Ae réwi ije! e'i Juwdo ijupe ka.

Kee e'i jé kupa:

— Ava sip0 ene ajawyi? Janejare'e ayvu mojenuara uuta ma'€ rdomo sipod
ene nejo? e'i kupa.f

— Ani! Ae réwi ije! e'i Juwdo ijupe ka.

22 Ajawyi e'i kupa:

- Janerdvija ywete vdea ra mojenuara te ije, e'i. Koitokd Janejare'e
ayvu mojenuara Isajasi erewara ra omojenupa amatejé. Kee e'i amatejé
eupewara mo maekwera: “Tekoe'dma pé wapukaita. Kee e'itd wayvo
Janerévijd renone: ‘Tijajipy'amokatuoka amdtejé enoneve’, e'itd. Awité
pee aiwerd jamokatu amdtejé imoteré gatu janeremidrd renone. Awivo
ve tijajipy'amokatuoka amdtejé Janerovijd renone”, e'itd imojenu, e'i

€ 1.19 Tekoua kuwapara ko. Tamo Moisesi remikusiwarera ré poromo'e mée ko. Pariseu
ko. Mokopejo. f1.21 A'e vaea ra teve Janejare'e ayvu mojenuara kd omome'u amétejé
karamoe remé. Aekwera waro jé amé kupa. Ajawyi aepo e'i teve kupa. Marak. 4.5;
T.M. 18.15,18

303 Juwao 1

maekwera.8 Eupewara mo té aepo e'i amatejé ma'é te ije, e'i Juwao ijupe
ko.

24-25 Amé Pariseu remimuurera ké md e'i ijupe:

— Manyvore poko poromojamori neiko ame, Janejare'e Remimuurera
rowa ene remé? Amd, tdmo Eriasi rowa teve ene remé. Amo, Janejare'e
ayvu mojenuara romo uuta ma'€ rowa ene remé, e'i kupa.

26-27 Amé Juw3o e'i ijupe keé:

- Jje, yy pupe korijo té poromojamori poroereko ipi. Ajama'é
penemikuwa e'd janepytery pe age'e ekoi epe, a'e yweso ikasiay wete
ma'€, e'i. Koi, “Erakypy rupi uutad” a'epa peupe ma'é. A'e sosi jovija
ikasiay wete ma'€ te, e'i. lje amé emigwai romoga te aiko, e'i Juwao ijupe
ko.

[Ojivy oo amé aepo momewa omuuarera ko gyty kupa kyty.]

28Yy Jotdo ovae pé Juwao poromojamori iko remé a'evo ekoi kupa.
Petania taa pyri'ije'é ekoi remé.

Jesu ojikuwa Janejare'e Remimuurera romoé reméwara

29 Ajaire k&'€me Juwdo Jesu ré oma'g, uu ikoty iko remé&. Amé kee e'i
Juwao jane ko pé ky'y, Jesu pewara mo:

— Awi a'e Janejare'e Remimuurera ywe'e uu iko ky'y! e'i. Awi té
pirujé jane ko aiwerera repy romé omanota ky'y, e'i amatejé ijupe ko
imomewa. Awitd kaneiru ra'yry jajuka ime'é Janejare'e pé janeaiwerera
repykara mo ipi. Awivotd omand janeaiwerera repykara mo, e'i
amatejé.

30E'i j&é Juwao:

— Awi pewara md itoko kee a'e pejé: “E'ara kytywara romd uutd”,

a'e itdko. “A'e yweso ijayvukasiayta ewyi. Ereko e'ave ekoi teama”, a'e
maekwera. 31Jje nakuwaive ava pewara mo aepo a'e mija. Nakuwaive
Janejare'e Remimuurera té awi mija. Age'e té katu akuwa katu ky'y,

e'i. Awi renone tedma ajo. Ije ajo poromojamori yy pe, Janejare'e ayvu
rupi, awiso Isaeu ko 0dvija ywete tokuwa, e'i. 32-33 Awisd nakuwai

epe Janejare'e Remimuurera té awi mija. Ajama'é€ Janejare'e emono
toporomojamori remé€, emotekokuwa amatejé manyvo tareko ikuwa.

Kee e'i ije: “E'Ag ré nema'éta owyjy uu remé. Eremimuurera apyte 'aryvo
owyjyta uu opyta. A'e eAg omonota jane ko py'a pupe toike kdramé”, e'i
amatejé Janejare'e ije. [jayvu rupi katu té akuwapa ky'y, e'i. Janejare'e
'Ag ré ami'é, owyjy uu ijapyte 'aryvo remé. Awitd pykau owyjy uu, &wivo
'ejé ama'é ee. 34 Aje ywete ama'€ ee. A'evoa rupi akuwa Janejare'e Ra'yry
té sikaepo awi ma'é. Ajawyi age'e a'evoa amojenu peupe aiko, tapekuwa
teve, e'i Juwao jane ko pe.

€1.23 Isa. 40.3

Jesu remimo'e ypykwera ko rewara

35 Amé ko'éme a'e pé Juwdo tui mijé, mérijo wemimo'eara ko reve.

36 0ma'€ mijé Jesu re okwa iko kupa remé. E'i amé Juwdo wemimo'eara
ko pe:

— Awi té sikaepo Janejare'e Remimuurera! Awi kaneiru ra'yry vo
omanota janeaiwerera repykara mo karamo, e'i.

37 Ameve emimo'eara ké oo Jesu rapyky rupi iko. 38 Amé Jesu ojirova
omaja wapekwera kyty uu mae ko re, morijo mae ko re.

— Moma'e rd mod po pejo erupi? e'i Jesu ijupe ko.

— Poromo'e ma'é, ma me pod neju? oro'eta te neupe, e'i kupa.

39— Ja'e awi erupi, tapekuwa esa, e'i Jesu ijupe ko.

Oo Jesu rupi amé kupa, ikea'ypa kyty. Kwaray ijapé remeé ovae a'e pé
kupa. Opyta ra'1 ipyri kupa, ajaate karupa. Ajaire ojivy oo kupa.

40-41 Amé Juwdo remimo'earad md peé Adtere eu. Ale Juwdo pyri tui,
Jesu rewara ré oporegeta upa remé. A'e 0jivy oo paireve, weke'yry wesa
imogeta. Simao Peturu eu teke'yry pe. Kee e'i Adtere ijupe:

— Kékéae! Mesia® ré oromi'é, e'i ijupe.

(“Janejare'e Remimuu Janerdvija ywete romo” jaa te Mesia, e'i ijupe.)

42 Ameve Adtere weke'yry weraa Jesu ré toma'é. Amé Jesu oma'é tesd
ra teke'yry ré. E'i amé ijupe:

— Ene nerera pé Simao eu. Juwao ra'yry té ene. Age'e Sepasi euta té ene
ky'y, e'i Jesu ijupe.

Ae janeayvu peé “takuru” jaa té Sepasi. Kereku ko ayvu pe amé
“Peturu” eu.

Piripi Natanaeu reve ojirovija Jesu ré reméwara

43Ko'éme Jesu ojivyta oo, Karireja yvy kyty. Nooive remé kwaima'e md
ré omaé, Piripi eu ijupe ma'e re.

— Ja'e erupi, e'i Jesu ijupe.

“Ho0” e'i Piripi ijupe. Awyje oo upi amé.

44 Petesaita taa wana teé Piripi. Aatere ko Petesaita wana ko teve.

45 Amé Piripi oo rd'7 amd kwaima'e pijara mo, Natanaeu eu ijupe ma'é
pijara mo.

- Janejare'e Remimuurera ré oroma'é! e'i ijupe. Koitokd karamoe remé
tdmo Moisesi okusiwa améatejé ee. Amd, Janejare'e ayvu mojenuara ké ve
okusiwa amitejé ee' Aekwera ré oroma'€. Jesu eu ijupe. Nasare taa wana
teé a'e. Juse ra'yrera te a'e, e'i Natanaeu pe.

46 Amé Natanaeu noerovijari ra'i mija, aepo e'i remé.

h 1.40-41 Juteu ko Mesia e'i. Kereku ko Kiristu €'i. Janejare'e Remimuurera Janerdvija
ywete romd jaa té, ojevo jé. 11.45 Ruk. 24.27

305 Juwao 1, 2

— Nasare taa wana te sip0o a'e? A'e pewara rowa ip6 mija! e'i. Nikatu
ywe'ei ma'€ te Nasare taa wana ko ipi, e'i tite Natanaeu.

— Ja'e terema'é ee ajawyi esa! e'i Piripi ijupe.

Oo amé Piripi rupi Jesu resa. 7 Amé Jesu oma'é Natanaeu ré, uu iko
remé. Kee e'i Jesu ijupewara mo:

- Ema'é. Awi sitd aje ywete Isaeu jeapyrera e'eay. Noporegeta teitetei
ma'é te awi, e'i Jesu.

48 Ojimonyi Natanaeu aepo renu.

— Manyvo po erereko ekuwa rejupa? Ma me p6 nema€ ere? e'i.

Amé Jesu e'i ijupe:

— Ji'ite Piripi nooive nepijara mo remeve ama'€ nere. Yvyra wyry pé
neju remeve ama'€ nere, e'i.

49 Ameve tite Natanaeu werovija katu ky'y.

— Poromo'eara, aje ywete Janejare'e Ra'yry te ene! e'i. Isaeu ko Rovija
ywete te ene! €'i ky'y.

50 Jesu e'i ijupe:

— Haa! Aepo a'e remé te tite po “aje” ere ije ky'y! e'i. Age'e nema'é
ee m3'€ wyi wete nemad'éta karamo, e'i. 51 Janejare'e rena ré té€ tesd
pema'éta, yva oovapyjavo remé. Janejare'e remigwai yvapewara ko
ré té tesd pema'dtd. Amogwerd owyjyta uu ekoty eremigwai ko romo.
Amdgwera o0&t ewyi 0o. Alevoa ré pema'éta kiramd./ “Aje ywete
Janejare'e Remimuurera ojimojane ma'€ romo te Jesu”, pejéta amé ije
ky'y, e'i Jesu.

Werovija katu Natanaeu amé ky'y.

Jesu yy 0ind uvary aisiriri ma'é romo tojind reméwara

2 1-2 Ajaire Karireja yvy pe Jesu ovdema orereve, wemimo'ekwera ko
reve. Amé morijd ke paire, ava md omenata Kana taa pé. Ae kyty

Jesu oo, orereve. Ijy ve oo.

3Qjimoaty ojimiwa kupa remé, uvary aisiriri ma'é opa sikaepo ky'y.
Noyi moropara ko re. Jesu y okuwapa a'evo remé. Ajawyi e'i Jesu pé:

— Opa uvary aisiriri ma'€ ky'y, e'i tite ijupe.

4 Amé Jesu e'i ijupe:

- Namojikuwa'aive ekasia. Neayvu rupi rowa a'evota aiko, €'i ijupe.

5Aepo e'i epe Jesu remé, ijy e'i jé jauma'€ jara remigwai ko pé:

— Peenu katu ik ememyry ayvu né rono, e'i.

“Ho0” e'i amé kupa.

67Amé Jesu e'i a'e ko pe:

— Pemoané ané warypy ko yy pupe erokwa, e'i.

— Hoo. A'evota oroereko, e'i kupa.

J 1.51 Jind. 28.12

Uve 6 romo warypy wasu ko a'e tetd wyry pe. Takuru jindogwera té
warypy ko ajama'é. Yy rena ko té a'e ko. A'e yy rena mo pe'l remé 80
rituru romo. Ma'e remé 100 rituru romo tesd. A'e yy ojauka romod oporu
kupa ipi. Am&, wekoa rupi a'e yy ve oporu kupa ipi, Juteu kd rémé.* A'e
warypy ko pupe ja'uma'€ jara remigwai kd omoané ané yy amé, Jesu
ayvu rupi.

8— Awyjepa, e'i ajaire Jesu pé kupa.

— Hod. Eavoi yy pé€ eraa jauma'é jara pe ime'€, tod'a ra'i esa, e'i Jesu
ijupe ko.

“Hod” e'i kupa. Weraa amé kupa.! 9Weraa kupa remé, so0, uvary
aisiriri ma'é romo sikaepo ojindma yy warypy pupe, Jesu kasia rupi. A'e
ja'uma'é jara wa'a esa remé, kee e'i:

— Haa! Aa yweso ikatuay wete ji'iwara wyi! e'i.

Nokuwai Jesu té 0ind uvary aisiriri ma'€ romo. Yy omoané ané warypy
ko pupe mae ko korijo té okuwa. Ajawyi jauma'é jara wa'a esa remé,
omuu ra'7 imétara okoty.™ 10E'i jauma'€ jara ijupe:

— Manyvore po ji'i ad ypy neremosai? Ikatuay aa ky'y, e'i ijupe.

11 A'evo Jesu omojisaoka ypy okasia, Kana taa pe ekoi remé, Karireja
yvy pé ekoi remé. A'evo ojikuwa ypy Janejare'e Ra'yry romo. “Aje” oro'e
ijupe emimo'ekwera k6 romo, a'evoa ré oroma'é reme.

12 Aja paire Jesu ojivy oo Kapando taa kyty, oy reve. Imomiri ko ve oo.
Ore ve oroo Jesu rupi, emimo'eara kd romo. Oroo ra'i oropyta a'e pé.

Jesu Janejare'e moe'ea reta ré okate'a reméwara
(Mateusi 21.12-17; Maku 11.15-19; Rukasi 19.45-48)

13 Amé ke'T tamo ko jisyryawera moetea 'ara okwata.” Jerusaré taa pé
okwata. Amé Jesu ve oo Jerusaré taa kyty. 14Ale pé ovde remé, Janejare'e
moe'ea retd gyty oo. Tetd ypy rupi oma'€ erokwa.® Janejare'e pe temime'é
ara ko re oma'€. Teima ko iteetejé a'e pe tui, temime'é ara ko. Kejo. Pui
ra'yry ko, kaneiru ko, jirusi k6. Waiso a'e pe tui. A'e ko ré Jesu oma'e.
Amd, karakuri omojituruka mée ko ré oma'é teve, namesa 'aryvo oposiko

k 2.6 Ojimi'uta kupa remé, yy wavoi kupa ipi ojipokusua rdmd. Ojimi'u kupa ire ve
ojipokusu mijé kupa ipi. Oparapi ko ve okusu katu jome ipupe kupa ipi. Ajawyi warypy
wasu ko pupe omoané @né imovy yy kupa ipi. Wetd wyry pé a'evo wereko kupa ipi. Awyje
pewara tedma a'evo ekoi kupa. 12.8 Ekoa ko tedma a'evo ekoi kupa ipi. Amé enapora
omosdita remé, ja'uma'é jara ypy wa'd ra' esa ipi. Amé “nikatui” e'i remé, nomoséi kupa
ipi. “Ikatu” e'i remé té omosai kupa ipi. ™ 2.9 A'e té uvary aisiriri md'€ wenoe amatejé
omenaa renone. ™ 2.13 Karamoe remé Janejare'e wekyioka Juteu ko raméi ko Ejitu yvy
pe wyi imoisyry ko. Karai ko Pdscoa dos Judeus e'i a'evoa pe. Ajamd'€ Jesu poeraawera pe
ywesd Pdscoa e'i kupa. Emogeta Jisyry. 12.1-27; Epr. 11.27-29; J.K.R. 7.30-36  °© 2.14 Jane
ko oo Janejare'e moe'ea reta meé imoe'e remé, teima mo ojuka ijapy ime'éta ijupe kupa ipi.
Ajawyi teima me'€ara ko ojimoaty amatejé a'e ypy rupi moma'e me'¢ ipi, karakuri repy
romd. Oporakapa tesd Janejare'e moe'ea retd ypy amé kupa ipi.

karakuri ré kupa upa remé.? 15Amé Jesu a'evoa ré oma'é erokwa remé,
nopotai. Ajawyi topasa omoja teima mopua romo. A'e pupe pirujé kaneiru
kd pui ko omopu imoé moé imono mono, Janejare'e moe'ea retd ypy pe
wyi. Pirujé karakuri ko ve omopepeipa imono. Namesa ko ve tesd werova
ity. 16 Amé jirusi jara ko pé e'i:

— Taperojisyry iko awi rapijara eraa ike wyi né! e'i. Moma'e japyyta
ma'é rena rowa aa Papa retd, e'i. Papa napemoe'eiga wyi moko pejé Papa
moe'ea retd ypy pe peiko, e'i Jesu ijupe ko.

17 A'evoa re oroma'é remé, tamo Tavi jigarera ré oroja'a katu, kee e'i
maekwera re: “Papa, apota katuay neretd. Ajawyi epy'a pupe ayay tesé
neretd wereko ai kupa remé”, e'i ojiga maekwera.? [A'e jigarera rupi katu te
Jesu ekoi. Ajawyi té aepo jaa ré oroja'a, emimo'eara ko romo.]

18 Amé Juteu rovija ko oma'é Jesu re, a'evo wereko Janejare'e moe'ea
retd ré remé. Naoryi 'ete amé kupa. Ajawyi e'i Jesu pé kupa:

— Ava ayvu rupi po moko neiko? e'i kupa. Janejare'e ayvu rupi te
po0? €'i kupa. A'e ayvu rupi remé, ikasia emojisaoka orerovake ajawyi,
terejikuwa! “Aje ywete” oro'eta Amé neupe, e'i teywete Jesu pé kupa.

19 Aepo e'i Jesu pe kupa remé,

— Hod, e'i Jesu. Amojikuwata. Aa tetd pemotararaipa esa ajawyi,
Janejare'e moe'ea retd, e'i. Ekovijarera té ainota ameé. Moapy ke remeve
ainémata, e'i Jesu.”

20 Amé e'i ijupe kupa:

— AAa tetd 46 kwaray romo tesd werokwapa inoga re kupa! e'i kupa.
Ajawyi manyvo nerereko'di moapy ke remeve indoma! e'i Jesu pe kupa.

[Jesu e'i aai téga toenu kupa. Ajawyi noenu katui ijayvu kupa.] 21 Teta
pé rdwa aepo e'i. Oupewara mé té aepo e'i. [“Awitd tetd jamotararaipa
remé ekovijarera té jaind mijé. A'evota ejuka paire apoerata moapy ke
remeve”, jaa té aepo e'i Jesu ijupe k6. Ore ve noroenuive.] 22Karamo
opoera remé teé oroja'a ijayvukwera re ky'y. “Aje ywete Janejare'e
ayvukwera”, oro'e ameé ky'y. “Aje ywete sikaepo Jesu ayvukwera”
teve.

, oro'e

Jesu okuwa jane ko py'a pewara reméwara

23 Jesu Jerusaré€ taa pe ekoi remé, Janejare'e kasia omojisaoka. Jane ko
moa'arowa oma'é ee a'evo ekoi remé, tamo ko jisyryawera moetea 'ara re
ojimoaty mae ko. A'e ko Jesu ré “aje” e'i. 24 Ajama'€ Jesu “aje” ne'i ijupe
ko, ipy'a pewara ko okuwapa rewara mo. 25 Nopotai jamome'u ijupe ipy'a
ko rewara, okuwapa teama rewara mo.

P 2.14 Ime'eara ko moma'e me'éa ré korijo té ojipy'amogeta kupa upa ajama'€. Janejare'e ré
nojipy'amogetai kupa. Ja'ave rowa ekoi kupa. 42.17 Jig. 69.9 T 2.19 Mat. 26.61; 27.40;
Mak. 14.58; 15.29

Nikotemu oo pya Jesu resa reméwara

1Amé oiko kwaima'e md, Nikotemu eu ijupe ma'é. A'e Juteu révija
mo té. Ale Pariseu te. 2A'e amo 'ary pé oo pya Jesu resa. Kee e'i
Nikotemu Jesu pé:

— Poromo'eara, orokuwa aje ywete ere ma'e te ene, e'i. Janejare'e
Remimuurera teip0 ene, a'e neupewara mo. Janejare'e kasia nemojisaoka
ipi. Oroma'é nere a'evo neiko remé ipi. Janejare'e nanemokasi s remé,
nanekasi'ai kuwa, €'i ijupe.

3 Amé Jesu e'i ijupe:

— Aje kee a'e ene. Ava mo sO opota Janejare'e omoéoka o'ara kyty iko
remé, tisaky mijé. Nisakyi mijé remé, na'evo'di kuwa, e'i Jesu ijupe.

4 Amé Nikotemu e'i:

— Manyvo nija'e'ai jaike mijé janey mari pupe tijanesaky mijé! e'i.

5-6 Amé Jesu e'i ijupe:

- Janey pe wyi jaé remé, imemyry romo jaiko. Janeruu dkara rdmo
jaiko teve. Jaeru janerdvijagwera ko ipi, e'i. Nawivo kuwa'ai Janejare'e
wakara romo janererekota remé, e'i. Tekoua pyaukwera te ome'éta
janeupe. I'Ag té janepy'a pupe oike. Awivo Janejare'e dkard romo
jaiko. Erupara rdmé jaiko amé. Janejare'e 'Ag nijanepy'amoteei remé,
nijamoéoka kuwa'di Janejare'e jane'ara kyty ameé, e'i. Aje ywete aepo a'e
ene, e'i. 7Tanerapy'a e'd ik eayvu né, e'i. 8Nojisai ma'€ teipe Janejare'e
'Ag. Awitd yvytu nojisai. Jaenu kérijo té yvytu okwa remé ipi, e'i. Ajama'é
nijakuwai mape kyty wyi uu. Nijakuwai teve mape kyty oota. Nojikuwai
iko. Awivo ve Janejare'e 'Ag nojikuwai iko. Noma'ytyi ee. Ajama'é
ava md py'a pupe oike sikaepo remé, i'Ag opy'amoteeta ky'y. Tekoua
pyaukwera rupi té ekoita amé ky'y. “Mano pd py'awara mo ojimoteepa
kupa?” euta amé, e'i Jesu ijupe.

9 Amé Nikotemu e'i Jesu peé:

— Manyvo po awivo? e'i.

10 Amé Jesu e'i ijupe:

— Haa! Nerekuwai wete sip0! e'i. Janejare'e ayvu re Isaeu ko
nemotekokuwa ma'é teipe ene mija! e'i. Netekokuwavay kuwasi mija! e'i.

11E'i jé Jesu Nikotemu pe:

— Ore, orokuwa katu ma'é t& oromome'u ipi, €'i. Oroma'é ee ma'é teve
oromovyvy ipi, e'i. Ajama'é “aje ywete” napejéi oreayvu pe. 12Ema'€.
Tkewara yvy pewara s6 amovyvy remé, naperovija'ai kuwa. Tysi to
Janejare'e rena pewara s6 amovyvy remé, nerekuwa'ai kuwa. “Aje ywete”
nere'di kuwa eayvukwera pe, 13awiso a'e pe wyi té ajo. Ava jé rowa oo
Janejare'e rena kyty ee om3ja ipi. [je romd'ite ama'é ee. A'e té emuroka
tajimojane ike pepytera rupi, [“Erena rewara emome'u ijupe ko tokuwa
kupa”, e'i emuroka].

14— Aje Janejare'e rena pe wyi té ajo, e'i. Ajama'é nererovijai mae
ko ejukaokatd, e'i. Emd'ata ejuka kupa, yvyra ré. Awitd timé Moisesi
karamoe remé tekoe'dma pe moe rd'dga omd'a yvyra re.* A'evota
erereko kupa, e'i. 15[Amanéta jane ko aiwerera repykara mo, e'i]
Ajawyi eako'i ere mae ko amoigo karuaruokata Papa pyri, e'i Jesu.

16— Janejare'e pirujé jane ko wauvay wete. Ajawyi ije, Wa'yry
pe'igwera wyjaveay ma'é romo emuroka ike yvy pe. Ava mo ojirovija
katu ere wereko katuara r6mo remé, naemavo'ai ity aa. Areko
karuaruta epyri. 17Kee e'i Papa eupe emuu: “Ekwa yvy kyty poroereko
katuara romo”, e'i. “Ijaiwerera ko eitypypyipaoka iwyi ko. Erojivy ko
mijé tojimory mijé ere kupa ky'y”, €'i ije. Kee ne'i Papa ije: “Ekwa yvy
kyty jane ko momorijauoka ijaiwerera ko repykara mo”, ne'i ije. Kee e'i
té ije: “Ekwa terereko katu ko”, e'i té ije Wa'yry romé emuroka.

18— Ajawyi nejirovija katu ere Janejare'e Ra'yry romo reme,
kee ne'i'di neupe: “Nivoi neiko. Oromonota ajawyi jimomorijau
wasua rena kyty!” ne'i'ai Papa neupe. Kee e'ita korijo té neupe:
“Noromomorijauoka'di, Era'yry ré nejirovija nerako'i romo rewara mo”,
e'ita korijo neupe. Nojirovijai ee mae ko pé amé, “Era'yry wyjaveay
ma'é ré nerejirovijai. Ajawyi ‘nivoi ma'é té ene’, a'e korijota neupe”,
e'itd. Imomorijaua ra omo'ypa a'evo ekoi mae ko ré. Ajawyi a'evota.

19_ Poroyape ma'é vo 'ejé ije aiko. Awitd iky'a ma'é patdnusu pé
nojikuwai ipi. Jayape esa remé té kuwa iky'akwera ojikuwa. A'evo
ma'€ teve ije, e'i Jesu. Janejare'e emuu ike jane ko pytery pe taiko, e'i.
Amojikuwaoka ipe ijaiwerera ko ijupe ko ipi. Nojimosiokai weko aiwera
re ajama'é kupa ipi. Noityoka tari waiwerera ije kupa. Ma'e rewara mo.
Weko aiwera yweso opota ewyi kupa ipi. Noma'€ tari ere amé kupa ipi.
200moane'e jé waiwerera ereko kupa wyi noma'é tari ere kupa ipi. Nonu
tari ekoty kupa ipi. “Eaiwerera tojikuwa €e'a”, e'i tite kupa rewara mo
a'evo ekoi kupa. Ajawyi nonu tari ekoty kupa. 21Papa ayvu rupi ekoi
mae k6 Amé oma'éta katu ere Ta'yry romo. Ajawyi, “Ikoty jési taa!” e'i
kupa ipi. Awivo ojikuwa katu Papa remimota rupi ekoi mae ko rémo
kupa, e'i Jesu.

“Jesu yweso té e'ara kytywara romo ekoi”, e'i
Juwio poromojamori ma'é reméwara

22 Aja paire Jesu oo mijé Juteja yvy kyty. Ore ve oroo upi,
emimo'eara ko romo. A'e pe opyta puku ra'i Jesu. Jane kd omoaty
imojamori ra'l.

23 Amé jakatu Juwdo ve poromojamori upa. End taa pé a'evo ekoi.
Ale taa Sari taa pyri'ije'€ tui. A'le pé poromojamori teve upa, mitirowa

s 3.14 P.Moird. 21.9

yy a'e pe rewara mo. A'e kyty jane ko oo oo ojimojamorioka Juwao pe
ameé. 24 (Juwao nomopad'dive kupa remeve a'evo ekoi.)*

25 Ale pé ekoi kupa remé, emimo'eara ko mo ojiayvuvaja vaja jane mo
reve, Juteu mo reve.

— Mano ja'e kuwa po jajipikusu remé, Janejare'e, “Niky'ai ma'é te awi”,
te'i jane? e'i kupa.

Aepo jaa ré ojiayvuvaja vaja kupa upa. 26 Amé emimo'eara ko oo Juwio
pé javo.

- Jovija! Koi, kwaima'e mo, nereve yy Jotdo ovae kyty ekoi maekwera.*
Nekuwa jé po koi ere maekwera? Age'e poromojamori upa. A'e rupi jane
ko pirujé oo oo ky'y, e'i kupa. “Nijaneatyi” ejaa te aepo e'i kupa.

27 Ameé Juwao e'i:

- 09, aje. I'ete! e'i. Ema'€ esa! Janejare'e opota remé té katu agyvo.

28 Koitoko a'epa pejé maekwera: “Janejare'e Remimuurera Janerdvija
ywete ma'é romo rowa ije”, a'epa peupe. “A'e vaea mojenuara romo

té Janejare'e emuroka”, a'epa itoko pejé.” 29 Ajawyi eroryvay jane ko
ojimoaty ipyri remé, e'i. A'e ko wenu katu Janejare'e Remimuurera

ayvu rewara md erory, e'i. Najimodardi. Awitd jirekoa pé remé, jométara
jimorypa ko nojiméardi ipi. “Ererekwara romo kuwasi mija”, ne'i'ai
ojimorypa rerekwatara pe kupa ipi. A'evo ve ije. “Eremimo'eara ko rdomo
kuwasi mija”, na'e'di teve Jesu remimo'eara ko pé. 30 A'e ywesd te e'ara
kytywara romo ekoi. Iwyri'iwara te ije amé aiko, e'i Juwao.

“Yva pe wyi uu ma'é Jesu”, e'i ma'é

31 Janejare'e Ra'yry teé yva pe wyi uu ma'é té. Uu rena pe wyi uu ma'e
te. Ajawyi a'e yweso ikasiay jowyi ma'€ té. Jane amé, yvy rupi teAma
jaiko. Ikewara romo'ite jamovy ipi. Nijakuwai yva pewara ipi. Yva pe
wyi uu ma'e té okuwa. Ajawyi a'e yweso ikasi jowyi. 320ma'é ee ma'é té
omome'u ipi. Am&, wenu ma'é teve. Aje ywete ipe oporegeta iko. Ajama'é
“aje ywete” ne'i jane ko ijupe. Yva pewara ré noma'€i kupa, ajawyi.

33 Ajama'é ava mo wenu katu ijayvu erovija remé, “Aje ywete Janejare'e
e'i ma'e”, e'ita ijupe enu.

34 Janejare'e omuu Wa'yry wayvukwera tomojenu erokwa. O'Ag omuu
ijupe imokasiay wete rdmd. Ajawyi Uu ayvukwera okuwa katu imomewa.
Ta'yry té rewara mo okuwa katu.

35 Janejare'e wauvay Wa'yry. Ajawyi wayvu omokasioka Wa'yry pe.
“Jane ko Rovija romo neikotd”, e'i ijupe.” 36 Ajawyi Ta'yry ré ojirovija
mae ko oiko karuaruta ipyri. Nojirovijai ee mae ko amé noiko'ai ipyri.
Janejare'e remimomorijauara ra mo te oota kupa.

t 3.24 Mat. 14.3; Mak. 6.17; Ruk. 3.19-20 u 3.26 Kwaray éma kytyre. v 3.28 Juw. 1.20
w 3.35 Mat. 11.27; Ruk. 10.22

Waivi Samaria wana pe Jesu oporegeta reméwara

1-2 Jane ko moa'arowa ojimoaty Jesu pyri upa. Ojimojamorioka ijupe
kupa. (Jesu rowa poromojamori ajama'é. Ore té oromojamori ko
emimo'ekwera ko romo.)

Amé Pariseu ko pé Jesu rewara ojenu. Kee e'i imojenuara ké ijupe kd:
“Jesu moa'arowa mira ko omojamori upa”, e'i kupa. “A'e ywesd Juwado wyi
poromojamori ky'y”, e'i kupa. “Ijatyray oo upi mae ko ky'y”, e'i Pariseu ko
pé kupa. Aepo Pariseu k6 wenu remé, ojimodaroé amé kupa.

3 Amé aepo ojenu Jesu pé remé, ojisyry ra'i oo orereve Juteja yvy pe
wyi. Karireja yvy kyty orojivy oroopa aepo e'i mae ko wyi.

40roo remé, Samaria yvy pé ypy orovae. A'le mytera rupi orokwa
oroiko.

5 Amé Samaria wana ké rena md pé oroo orovde. Sikara eu a'e taa
rera pe. Ale taa popy pe karamoe remé tamé Jako yvy pé ome'é wa'yry
Juse pé.* 6-8 A'e pe uve jé yy je'€ mo, Jako remipakdigwera. Ajawyi tamo
Jako yykwera eu jé a'e yy je'€ pe. A'le pyri oroo orovae. Jane 'aryvo katu
kwaray remé orovae a'e taa pé. Amé oroike rad1T taa peé ja'uma'é pyy. Jesu
ameé opyta, yy je'é pyri. Wapy okane'dyo rdmd upa.

Amé ipd waivi md uu yy je'¢ perd. Samaria wina mé a'e waivi ekoi.
Amé ipd Jesu oma'é ee remé, kee e'i ipd ijupe:

— E'ywa, e'i. Eeru yy pé tay'u, €'i ijupe.

9Amé ipd waivi e'i ijupe:

— Haa! Juteu té ene. Samaria wana teipe ije. Ajama'é aepo ere j€ ije, €'i
Jesu pe.

(Juteu ko noporegetai Samaria wana ko pé ipi. Ajawyi aepo e'i.)”

10 Amé ipd Jesu e'i ijupe:

— Neremd'éi ere wyi nekuwai rejupa, e'i. Amé, nerekuwai Janejare'e
remime'éa rd peupewara. Ekuwa katu rejupa remé, yy pé ere kuwa ije,
tame'€ neupe, e'i. Yy poromoigo karuaru ma'é ame'¢ kuwa neupe amé, e'i.

11 Amé ipd wiivi e'i ijupe:

— Ema'€ esa. Ad yy je'é ke'irowa typy oo. Moma'e pupe nereekyi'di yy.
Ajawyi mape wyi p6 neekyita yy poromoigo karuaru ma'é ime'€ ije? e'i
tite.

12E' j€ ipo waivi:

— Nekuwa po ad yy ikatuay? e'i. Tamo Jako té ad opakoi ity oreupe.
Aekwera té ad yy. Ale té ad yy o'u ipi maekwera té. Ta'yry ko ve o'u ipi
mija. Eima ko ve o'u ipi mija, e'i. Ene yweso sipokd tamo ko wyi? e'i waivi
Jesu pe.

X 4.5 Jind. 33.19; Jos. 24.32 ¥ 4.9 Juteu k& rdwa Samaria wina ko. Amé ate'y té. Ajawyi
Juteu ko nojimoryi ee ko ipi.

13Kee e'i ip0 Jesu amé ijupe:

— Ad yy pe rowa aepo a'e neupe, e'i. A3 yy ne'u remé, ne'ywa jéta neiko,
e'i. 14 Ajama'€ eremime'€gwera ne'u remé, awyje nane'ywa'ai neiko ky'y, e'i
ijupe. Awitd yy ryapyry nopa'di kuwa ipi, &wivo ve kuwa eremime'égwera
ipi. Neiko karuaruta amé neiko, €'i ijupe.

15 Ajawyi waivi e'i ijupe:

— Eme'é ajawyi a'e yy pé tay'u ipupe, awyje age'e te'ywa e'a aiko ky'y,
e'i. Tajivy jivy €a yy pera ky'y, e'i tite ikuwa e'a.?

16 Amé ipd Jesu e'i ijupe ky'y:

— Ekwa neména pijara mo, €'i ijupe.

17 Amé ipd waivi e'i:

— Nuvei ije eména, e'i.

— Aje ywete ere, e'i Jesu. 18 Uve ajama'é neménera. 5 romo mija, e'i.
Age'e nerevewara neména rowa ky'y. Neména ra'aga té age'e ky'y, e'i.

19[Ameve tite ipd ojimonyi waivi aepo renu ky'y. “Manyvo sipo
erewara okuwa?” e'i oupe.] Ajawyi e'i Jesu pe:

- Janejare'e ayvu mojenuara teé sipd ene? e'i. 20 Ajawyi pd nemome'u
erekokwera ije? e'i. A'e té ene remé, kee emome'u ajawyi ije. Ma me pd
Janejare'e jamoe'e ipi? a'e ene. Oreramoi ko ad yvytyrapyte 'aryvo korijo
té omoe'e Janejare'e ipi, e'i. Pejé amé, “Jerusar€ taa pe jaa imoe'e ipi”,
pejé Juteu ko rdmo. “A'e pé korijo té jamoe'e kuwa ipi”, pejé. Ava pd
okuwa? Maty po jaata imoe'e amé? a'e ene, e'i Jesu peé.

21 Amé ipd Jesu e'i ijupe:

— Kee a'e ma'€ pe “aje” ere. Ke'l napeo'di yvytyrapyte 'aryvo Janejare'e
moe'e ky'y. Amd, Jerusaré taa kyty napeo'di teve. 22-23 Aje ywete omoe'e
mie k& opy'a pupe t& omoe'etd ky'y. Amé té, “Maty po jaatd imoe'e?”
naoty'ai ky'y. Pejé pemoe'e ipe Janejare'e napekuwai remé. Ore amé
orokuwa tedma, Juteu ko te ore rewara mo, e'i. Orokuwa manyvota po
Janejare'e wereko jane ko rereko katu, omojenupa wayvukwera oreramoi
ko pé karamoe remeve rewara mo, e'i. Ema'é esa. Janejare'e moe'eara
ko ivo omoe'e ipi. I'ag ko te oporegeta ijupe. A'evo te Janejare'e opota
tijamoe'e ipi. Ory janere ameé ipi. Aje ywete aepo a'e, e'i.

24E'i jé Jesu ijupe:

—Jane vo rowa Janejare'e. Janepira rupi jaiko mae vo rowa Janejare'e.
Noma&ytyi ee. Ajami€ jamoe'e jé ipi, Awisd nijama&i epe ee remé. I'Ag t&
janemo'e eewara aje ywete ma# tijakuwa ipi. Amé sdsi ivo jamoe'e kuwa ipi, e'i.

25 Amé ipd wiivi e'i:

— Akuwa Janejare'e Remimuurera ovaeta Janerovija ywete romo,

Mesia eu ma'e. (Kiristu eu ve ijupe ma'€.) A'e ovae janepyri remé sosi

z 4,15 “Yy e'e pé teip0 e'i”, e'i tite oupe. Yy pé rowa Jesu aepo e'i ajama'é. Janejare'e kasia
rupi jaiko ma'é pe té aepo e'i.

janemotekokuwavayta ky'y. Janemojimoryokata Janejare'e ré amé ky'y, e'i
waivi.

26 Amé Jesu e'i ijupe:

— Ale te ije. Aporegeta neupe ma'é té a'e, e'i ijupe ky'y.

27 Ameve orovae ipyri ky'y, Jesu remimo'ekwera kd romo. Ja'uma'e
oroerovae. Oroma'é ywete orerdvija re, oroapy'a rewara mo. Waivi pe
oporegeta upa rewara mo. Norepui ajama'é ijupe. “Moma'e po nepota?”
noro'ei teve waivi pé. Orerdvija pe ve, “Manyvo rewara mo pd waivi reve
neporegeta rejupa?” noro'ei teve. Oroma'é korijo té ee ko.

28 Ameve waivi murutuku oity oo. Ojivy ra'1 oo wena kyty Jesu ayvu
momewa. A'le wana ko pé omome'u erokwa.

29— Pejo kwaima'e mo ré tapema'€, e'i. Pirujé erekokwera omovyvy
taenu. Ekuwa tedma. Janejare'e omuu ma'é té rowa poko ojisaoka janeupe
ky'y? Janeremiarogwera rowa poko ojisaoka janeupe? e'i. Pejo tapema'é
ee ajawyi! e'i ipo.

30 Ameve aty wasu uu Jesu kyty, waivi ayvu rupi.

31 Amé jakatu yy je'¢ pyri oroku jé. Amé kee oro'e ipe Jesu peé:

- Jovija, e'u ra' si ja'uma'€ mo, oro'e ipe ijupe.

32_ Ani. Ekasi katu, e'i oreupe. Arekopa ije eremi's, napekuwai ma'é, e'i
korijo oreupe.

[Ja'uma'€ e'e pé rowa aepo e'i ajama'é. “Janejare'e emokasi”, jaa pe té
aepo e€'i.] 33 Ajama'€ norokuwai. Ajawyi orojimogeta ee:

— Ava mo ajama'€ noerui ja'uma'é ime'€ ijupe! oro'e tite ikuwa e'a.

34-35 Amé ajaire e'i mijé ore:

— Emuuarera eposikoa ome'€ ije, e'i. Ajawyi a'evoa ré emokasi ipi.
Pema'€ imono, e'i oreupe.

Amé oromd'& imono remé, jane k& moa'aréwa ovie iko.

Amé Jesu e'i mijé ore:

— Awi ko Janejare'e omuroka ekoty tamotekokuwa ko age'e ywete,
tojirovija katu ypy ere kupa, e'i. Temitagwera re té poromosa'agata ra'i
esa, e'i. “Age'e rowa temitd ipirata. Irote jay remé té teso”, e'i Jesu. “Age'e
roéwa japo'otd imoaty”, e'i. Pekuwa katu a'evoa ipi. Awivo rowa ad jane ko
uu iko mae ko. Age'e ywete japosikota ee ko, e'i. 36-37Iteetejé eremigwai
ko posikoa. Ambégwera eayvukwera omome'u ypy jane kd pé. Amé ko
omotekokuwa ko jé tojirovija ypy ere, Janejare'e pyri toiko karuaru
kupa. A'evo ekoi kupa remé, eremigwai ko oryvayta ee ko omaja, pirujé.
Janejare'e té omoryoka ko yweteta, iposikoa repy romo. Oryvay jometa
amé kupa. 38 Awivota age'e. Uuta janekoty mae k& jamotekokuwata
tojirovija ypy ere kupa. Pemome'u eayvukwera ijupe ko. Ajama'é pejé
ypy rowa pemome'u ijupe ko, e'i. Okuwa ypypa tedma erewara kupa,
Janejare'e ayvu mojenuara ko ayvukwera rupi, e'i. Ajawyi age'e remé
niwaype'di ere ojirovija katu kupa, e'i Jesu ore.

,~

39 Ameve Samaria wana ko ovae vae iko orekoty. Mda'arowa ovae vae
kupa. Waivi ayvukwera rupi “aje” e'i Jesu re ojirovija kupa wyi. “Pirujé
erekokwera ko omovyvy taenu”, e'i waivi ijupe ko. Ajawyi uu uu kupa.

40 Amé a'e ko:

— Epyta jé ra'i ike oremotekokuwa rejupa, e'i Jesu pe kupa.

Opyta jé ra'7 amé ipyri ko, Sikara taa pe. Morijo ke romo opyta a'e pe.
41 0motekokuwa ko jé ra'i. Ojirovija katu Jesu ré amé kupa. Moa'arowa
ojirovija ee mae ko.

42 Ale ko €'i amé waivi pe:

— Age'e si neayvu rupi korijo te rowa oroerovija katu ijayvukwera ky'y,
e'i kupa. Ore ywete oroenu rewara mo oroerovija ky'y, e'i kupa. Aje ywete
Janejare'e Remimuurera té Jesu, oro'e. Janerereko katuara te a'e, e'i kupa.

Karireja yvy kyty oroo oroiko reméwara

43 MOorijo ke paire a'e taa pe wyi orojisyry oroo. Karireja yvy kyty oroo
jé, Jesu rupi.

44 Amé Jesu e'i oreupe:

- Janejare'e omuu wayvu mojenuara ko remé, [Amogwera wenu katu
emimojenuwera ipi.] Etard ko amé “aje” ne'i emimojenu pé ipi. “Janejare'e
ayvu mojenuara té awi”, ne'i wetara pe kupa ipi. Nomoe'ei kupa ipi, €'i.”

45 Ajama'e Jesu ovdema Karireja yvy pe remé, a'e wana ko oryvay ee.
Oma'éma Jesu ré Jerusar€ taa pe manyvo ekoi oo kupa remé. Tamo ko
jisyryawera omoete kupa remé, oma'é ee kupa.? Ajawyi ena ko pé ovae
remé, oryvay ee omaja kupa.

Ke'irowa wyi Jesu ja'yry omokatu reméwara

46 Orovaema Karireja yvy pé remé, Kana taa kyty oroo mijé Jesu rupi.
Koitoko Jesu yy o0ind uvary aisiriri ma'€ romo, a'e kyty.

Ae pé oroiko remé jakatu sikaepo jovija ra'yry mo itekord ywete. Okaja
taray ipd ta'yry. Amo taa pé itekord, Kapando taa pe.°

47 Amé “Jesu ovde Juteja yvy pe wyi”, e'i md'€ ojenu sikaepo tuu pe,
tovija pe. Ajawyi wa'yry oity ra'l oo ojiporijauesaoka Jesu pé. Kee e'i Jesu
pé:

- Jovija! Era'yry okaja taray upa! Py'ajé ejo teremokatu! e'i Jesu pe.

48 Amé Jesu e'i ijupe. W' té ajama'é. Ajawyi “hod” ne'ive.

— Ekasia ré pema'é remé té katu kuwa sipd “aje” pejé ere pejirovija? e'i
korijo te.

49 Ajama'€ tuu e'i jé:

— Kuise'€ ejo! Era'yry okaja e'ave ejo teremokatu! e'i.

a 4.44 Mat. 13.57; Mak. 6.4; Ruk. 4.24 b 4.45 Karai ko “Pdscoa” e'i a'e 'ara pé. Ajama'é
Jesu poeraawera 'ara peé yweso “Pdscoa” e'i kupa. ¢ 4.46 Juw. 2.1-11

50 Amé Jesu e'i tuu pe:

ijupe.

Ojivy ameé oo tuu wena kyty, Jesu ayvu rupi. [Noma'€i epe wa'yry
mokatua ré remé, “aje ywete” e'i jé Jesu ayvu pe].

51Pe'T oke pee rupi oo remé. Amé kd'&me pee rupi oo iko remé ipd
emigwai k6 mo uu 6vaisi.

— Nera'yry opoerapa! €'i ip6 ijupe kupa, pee ku'ai pe.

52_ Manyvo remé po ikatupa? e'i ipd tuu.

— Kwee ikatupa, e'i kupa. Jane 'aryvo katu kwaray remé ikatupa, e'i
kupa.

53 Amé tuu aepo okuwapa remé ipo:
e'i.

Ameve ip0 tuu retardgwera ko pirujé “aje” e'i Jesu ayvukasia pe
ky'y. Ipyriwara ko ve. Emigwai ko teve. Ke'irowa wyi Jesu itekord ma'e
omokatu rewara mo a'evo kupa. 54 A'evo okasia omojisa mijé, Juteja yvy
pe wyi, Karireja yvy pé uu ovae paire.

Jesu omokatu etimi nomarakuwai ma'é reméwara

5 1Amo 'ary peé Juteu ko oo mijé Jerusaré taa kyty, Janejare'e moetea

'ara remé. Ajawyi Jesu ve oo mijé a'e kyty. 2 A'e pé oiko yy ra'yry
kega ma'é mo, temindgwera mo. Taa rovaokena pé “kaneiru reroikea”
eu ma'é pyri yy rena tui. Petesata e'i Juteu ko a'e yy rena pé wayvu rupi,
Epereu ayvu rupi.

Amé a'e ypy rupi oiko janeikea k, 5 rémé. 3-4 Ale yy ra'yryga rupi Jesu
okwa remé, itekora mie ko ré oma'@ erokwa. Naeapyoi mie ké ré. Ams,
noatai teima mée ko ré. Amo, etdima nomarikuwai méae ko ré. Wiiso
iteetejé oma'€ ee ko. (A'e ko omokatua ward tite upa. Kee rewara mo. Mape
remé té Janejare'e remigwai yvapewara mo owyjy sikaepo uu yy ra'yryga
mopipo pipo. Alevo remé upi upi yy ra'yry kega ma'€ pupe owyjy ypy ma'é
apy'a ikatupata ipi, e'i kupa. Owyjy ypy ma'€ korijo té ikatupa. Ajawyi ward
tite a'e ypy rupi kupa. “Ije ypy tawyjy yy pupe a'evo remé”, e'i tite kupa.)?

5 Amé uve kwaima'e mé a'e pé, etima nomardkuwai ma'é. Karamoe
ip0 itekora upa. 38 kwaray romo teso a'evo ekoi. A'e yy ra'yryga ypy pe
tui upa. Ward tite omokatua upa. Manyvo ne'i'di ovote owyjy yy pupe
ajama'é. Ajawyi a'e pe tui tite upa.

6 Amé Jesu ovde ipyri remé, okuwa karamoeve itekora upa. E'i Amé
ijupe:

d 5.3-4 Kareta karamoe reméwara ko pé jama'é remé, amogwera ko pé () pupe ojikusiwa
ma'é uve. Amogwera ko pé nuvei.

— Nepota pd nekatua? e'i ijupe.

7— Manyvo na'e'di aa yy ra'yryga pupe awyjy opipo pipo remé, e'i. [je
ypy kuwasi awyjy mija, e'i. Ajama'€ amo ko ypy erenone'a ipi, e'i Jesu pe.

8 Ajawyi Jesu e'i ijupe:

— Epd'a. Nekea ajawyi erop0'a eroata eraa, €' ijupe.

9 Aepo e'i ijupe remeve kwaima'e opoerapa opd'a, Jesu ayvu rupi. Okea
weropd'a eroata eraa ky'y. Ameve aty wasu pytera rupi sikaepo Jesu
ojisyry oo.

Jimoava 'ard remé a'evo ekoi. 10 Amé Juteu rovija ko md oma'e
kwaima'e ré, okea werojivy eraa remé. Nopotai aevoa ajama'é kupa,
jimoava 'ara mé a'evo wereko rewara mo. Ajawyi oo imogeta kupa.

— Jajimoava ra'7 age'e, e'i kupa. [Nereenui sipd tamo Moisesi
remikusiwarera, “Moma'e tijamovy €e'a eraa jimoava 'ara mé ipi”, e'i
maekwera?] Ajawyi té nekea nemovy jé teso ereko! e'i tite ijupe kupa.®

11 Amé noatai maekwera e'i:

— Emokatuarera te, “Nekea eropd'a eroata eraa”, e'i ije ajama', e'i.

12— Ava p0 aepo e'i ene? e'i kupa.

13— Nakuwai, e'i. Nama'€i ee ipi mija, e'i. Age'e teé katu ama'é ee.
Nakuwai era ajama'é, e'i.

Amé oma'é ipe erokwa. Omokatuarera weka tite. Nojikuwai. Ji'ite
sikaepo ojisyry oo.

14 Ajaire Jesu oma'é mijé wemimokatukwera ré, oo Janejare'e moe'ea
retd ypy pe remé. Kee e'i Jesu ijupe:

— Ema'€ esa! Nekatupa ky'y! e'i. Ivo katu iko eiko ky'y né, e'i ijupe.
Nivoi neiko remé ywes0 nejimomorijauvayta ky'y! e'i wemimoatakwera
pe.

15 Aepo €'i Jesu ijupe paireve, okuwapa omokatuarera ky'y. A'e momewa
oo Juteu rovija ko pe ameé ky'y.

“Papa ayvu rupi aposiko ipi”, e'i Jesu ma'é

16 Alevo Jesu wereko noatai ma'é imokatu jimoava 'arda mé. Amé Juteu
rovija ko nopotai a'evo Jesu ekoi ma'€. Ajawyi omojaiwe kupa ky'y.
17 Ajawyi Jesu e'i ijupe ko:

— Papa nopi oposikoa wyi ipi, e'i. Awivo ve ije. Napi'di teve eposikoa
wyi, e'i.

18 Amé aepo wenu kupa remé, e'i kupa:

— Aepo e'i sipokd oporegeta! Siraa ajawyi ijuka! e'i kupa. Noerovijai s6
ayvu jimoava 'ara rewara! e'i kupa. Amé, nomomojyi Janejare'e! “Papa”
e'i té teso ijupe. “Janejare'e vo ywete ije”, jaa té aepo e'i! Ajawyi yweso
siraa ijuka! e'i kupa.

€5.10 Ne. 13.19; Jer. 17.21

Janejare'e Ra'yry ayvukasia rewara

— Eayvu rupi rowa aposiko ipi, e'i. Ama'é Papa ré oposiko remé ipi,
e'i. ljayvu rupi té aposiko ipi. Awitd Papa a'evo wereko, awivo ve Ta'yry
romo ije. Aje ywete Papa Ra'yry te ije, e'i. 20Papa erauvay. Ajawyi
oposikoa omojisaoka ije ipi, e'i. Awivo ve kiramo okasia age'ewara wyi
wete omojisaokata ije, a'evo taiko, e'i. Amé si pejimonyijayta amé ikasia
ré pema'€ remé, e'i. 210k3ja mae kd omomoeraokata okasia rupi té
imopd'aoka ipi, e'i. Awivo ve ije. Apota remé, poromoigooka kuwa ekasia
rupi, e'i.

22E' jé Jesu ijupe ko:

— Papa té eayvumokasiay poromosa'agaa re, jane ko tamoe'y e'yi,
e'i. Eayvu rupi te ivo mae k6 amowaiteta nivoi mae ko wyi. Papa rowa
poromowaiteta. Ije té ijayvu rupi a'evota aiko, e'i. 23“Jane ko tanemomojy
nemoe'e”, e'i Papa ije. “Awitd emomojy emoe'e kupa ipi, tAwivo ve nerereko
kupa”, e'i Papa. Ajawyi kee a'e. Ava mo nemomojyi remé, ojikuwa Papa
nomomojyi ma'€ romo, Emuuarera té Papa rewara mo, e'i Jesu.

24— Kee ekoi mae ko oiko karuaruta. Eayvu wenu katu mae ko té.
Emuuarera re ojirovija mae ko. A'levo ekoi mae ko Papa noemavo'di ity oo.

karuarutd”, e'i. Aje ywete aepo a'e, e'i Jesu.

25E'i jé Jesu ijupe ko:

— Papa noerovijai mae k6 omanod mae ko vo 'ejé ekoi. Ajama'é eayvu
wenu kupa remé, opoera ma'é vota amé kupa ky'y. Karamo remé rowa
a'evota ekoi. Ke'T a'evota ekoi kupa. Aje ywete a'e, e'i Jesu. 26 Nuvei Papa
reindgarera. A'e ywete poroind poromoigooka ma'é té Papa. Awivo ve ije,
Ta'yry romo, e'i.

27E'i jé Jesu:

- Kee e'ipa Papa ije: “Ene te ivo mae ko nemoe'yita nivoi mae ko wyi”,
e'ipa ije. Alevoa ré eayvumokasipa, jane ko Rovija ywete romo taiko,
ajimojane ma'€ romo. 28 Tapejimonyi e'd aepo renu ajama€. Omanod
maekwera kd wenuta kdramd eayvu, e'i. 29 Amé té opoeratd opd'a oé
oyvy pe wyi kupa Kky'y, e'i. Amé sdsi ivoa rupi ekoi mie ko Papa wereko
karuaruta opyri. Nivoi ekoi mae k6 dmé, wemavota ity oo, e'i Jesu.f

“Ekuwa kuwasi Janejare'e Ra'yry romé pekupa”, e'i Jesu ma'é
30E'i jé Jesu:
— Papa te emuroka ike yvy peé. Jjayvu rupi te aposiko aiko ipi, “Ekwa
poromoe'yi eayvu rupi”, e'ipa ije maekwera rupi katu aiko. Naposiko

f5.29 Tan. 12.2

kuwa'dai eayvu rupi. Papa ayvukasia rupi té aposiko aiko ipi. A'e t& emo'e
manyvo tareko poromoe'yi ma'é ré ipi. Emimota rupi a'evo areko amé.
Eremimota rupi rowa aiko. Ajawyi ivo katu aiko ipi, e'i Jesu.

31— Jje evote manyvo aiko ma'€ s6 amome'u peupe remé, naperovija'ai
kuwa eayvu. 32 Ajama'é Janejare'e tée emojikuwaoka. Akuwa aje ywete e'i
ipi. Ajawyi ijayvu rupi té kuwasi ererovija katu pekupa ipi mija! a'e pejé.

33— Amd, Juwdo poromojimori ma'é ve emojikuwaoka, e'i. Penemigwai
ké md pemono Juwao resa remé, aje ywete e'i eupewara mo ijupe ko, e'i.8
34 Ajawyi age'e ijayvukwera rupi ererovija kuwasi pekupa mija. Apota
Janejare'e penereko katu peneraa wena pé rewara mo aepo a'e pejé,

e'i. Jje jane ko ayvu ré naja'ai ipi. Akuwa ajama'é Juwao ayvukwera ré
peja'a ipi. Ajawyi aepo a'e pejé, e'i. 35Peo peo Juwao gyty ijayvu renu ipi
mija. Alevo ve pya eny upa ma'é€ ré kumyryry ko oo ojatyka. Penoryvay
jome Juwao ayvu renu mija. Ajawyi ererovija kuwasi pekupa mija,
ijayvukwera rupi! e'i.

36— Ajama'é oiko jé Amo emojikuwaoka ma'e, e'i Jesu. Eposikoa Papa
ome'€ ije ma'€ teve emojikuwaoka. A'e ywesd emojikuwaoka Juwao
ayvukwera wyi. A'e ré aposiko aiko ipi. Eposikoa ré oma'é mae ko, “Aje
ywete, Janejare'e Remimuurera té awi”, e'ita ije kupa.

37— Amd, Papa emojikuwaoka wayvukwera rupi, Emuuarera rdmo, e'i.
Napema'€i ee ma'é te Papa. Iporegeta napeenui ma'é teve Papa, €'i. Ale té
emojikuwaoka.” 38 “Janejare'e Remimuurera té awi”, napejéi ajama‘€ ije,
e'i. Papa ayvu so pereko pepy'a pe remé, ererovija kuwa pekupa mija, e'i.
39Tjayvu jikusiwarera pemogeta ywete ipe. “A'evo remé teipd Janejare'e
pyri jaiko karuaruta”, pejé ipe. Ajama'é nekuwai Emimuurera romo
pekupa! Jjayvukwera rupi kuwasi ekuwa pekupa mija! 40 Pejirovija so ere
remé, poromoigo karuaruoka kuwa ipyri mija, e'i. Nererovijai ajama'é
pekupa, e'i.

41— Ajama'€, “Emoe'eay kuwasi kupa mija!” na'ei pejé ajama'e,
42-43pepy'a pewara akuwapa rewara mo. Akuwa pepy'a pe Papa napeaui
mae ko teé pejé. Peau ra'aga mae ko té pej€, e'i. Naperovijai 'eteay eayvu,
awisé Papa ayvu rupi teipe ajo remé, e'i. Amé ava mé wayvu rupi té
korijé uu remé, a'e yweso perovija ipi. Pemoe'e teve ipi. [Ajawyi te,
“Emoe'eay kuwasi kupa mija!” na'ei pejé. Papa pe korijo té aepo a'e.
Janejare'e pe té,] e'i Jesu.

44— Peupe korijo te, “Emoe'e kuwasi kupa mija!” pejé ipi, e'i. “Emoe'eta
sipd Janejare'e?” napejéi ipi. Ajawyi nererovijai pekupa! e'i. 45 Amg,
“Tamo Moisesi remikusiwarera rupi aiko ipi”, pejé ywel'e tite, e'i. “Ajawyi
aiko karuaruta Janejare'e pyri”, pejé ywe'e tite, e'i. Ajama'é Moisesi té
omo'ytd peaiwerera pene kiramd Janejare'e rovake, e'i. [Kee e'ita: “Awi

8 5.33 Juw. 1.19-27; 3.27-30  h 5.37 Mat. 3.17; Mak. 1.11; Ruk. 3.22

ko eremikusiwarera rupi noikoi ipi”, e'ita peupewara mo. “Oiko ra'dga té
eremikusiwarera rupi kupa”, e'ita pejé.] Ije rowa nivoi ma'é amo'yta pene.
Tamo Moisesi té omo'yta pene, awisd penemimoe'e teipe a'e remé, e'i.

46 Aje ywete naperovijai emikusiwarera. Perovija s0 remé, pejirovija kuwa
ere mija, e'i. Ema€. Emikusiwarera pé “aje” napejéi. Tysi tdo eayvu pe
“aje” napejé'di té ky'y! e'i Jesu ijupe ko.

Jesu omoypa katu ja'uma'é aty wasu ko ré reméwara
(Mateusi 14.13-21; Maku 6.30-44; Rukasi 9.10-17)

6 1 Amé aja paire Jesu Karireja parana ovae kyty wasa oo. Ae Karireja
parana rera morijo. Tiperiaji parana eu teve ijupe. A'le wasa oo Jesu.
2 Amé ovide remé, aty wasu ko oo ikoty. Ji'ite Jesu ré oma'€ma kupa, itekora
mie ko omokatu remé. Ajawyi oo jé apyky rupi kupa. 3Amé Jesu ojiupi sa'u
yvyty miti ré. A'e ijyke pé wapy upa, orereve. 4Ke'T tamo ko jisyryawera
moetea 'ara okwata. Enoneve a'evo ekoi. 5Amé Jesu oma'é raT aty wasu ko
ré erokwa, janekwera ko moa'ardwa uu uu ikoty remé. Amé emimo'eara mé
ipyri wapy upa, Piripi eu ijupe m4'€. Amé kee e'i Jesu ijupe:

— Manyvota poko ad aty wasu ko remi'd ra sireko esa? e'i. Mape wyi
kuwa poko sipyy emi'd ra ko? e'i.

6 Okuwapa amatejé manyvo werekota. Ajama'é wa'a Piripi esa. “Okuwa
sip0 Piripi eayvukasia?” e'i oupe. Ajawyi aepo e'i ijupe.

7— Nakuwai, €'i amé Piripi. Epy wete kuwa emi'6 ra ko repy mija, e'i
ijupe. Ird irdte jay mosikoa repykwera’ noy'ai tesd kuwa epy ra romo, e'i.

8 Amé Jesu remimo'eard md aepo wenu. Simio Peturu momiri a'e,
Aatere eu ijupe ma'é. Ale e'i Jesu pe:

9- Em3'€. Ad ja'yry meju weru, e'i. Ta'yryga weru ajama'€, 5 romo
korijoga, e'i. Pirasisi jimiirera weru ve, morijoga romo, e'i. Ajama'é noy'ai
aty wasu ko o'u, e'i ijupe.

10 Amé Jesu e'i ore:

— Toapy ajawyi pirujé kupa, e'i.

Wapy aty wasu ko okwa amé, kwakwa 'aryvo. Wapy pirujé kupa.
Kwaima'e ko korijo teé jamoiro ird imoaty remé, 5.000 romo jamoird ird
remé. Moa'arowa janekwera ko.

11 Ameve Jesu opyy meju, ja'yry weru maekwera. A'e ré omoete ra'l
Janejare'e.

— Nekatuay wete, Papa, e'i. Oreremi's rd neme'é€ oreupe, e'i imoete.

Aja paire meju ome'é oreupe toromosai. Pira ome'é teve toromosai to'u
ko. Alevo oroereko amé. Pirujé wapy okwa méae ko pe oromosai erokwa.
Aty wasu pe teso! Ajaate ikasi katupa kupa ky'y. Oykay aty wasu ko re
ja'uma'é ky'y. 12 Ajaire Jesu e'i oreupe, wemimo'ekwera ko pe:

i 6.7 200 karakuri sT moeta a'evo ve 200 'ara mosikoa repykwera.

— Pemoaty ja'uma'é kurera ko, [ajairewara ra,] e'i.

13 Alevo oroereko amé, Jesu ayvu rupi. Rykyry ko pupe 12 rdomo
oromoané ané ja'uma'€ kurera erokwa. A'e 5 romoga teipe meju mija. A'e
kurera ko oromoaty aty.

14 Amé a'evoa ré oma'é mae ko:

— Haa! e'i. Aje ywete Janejare'e ayvu mojenuara te Jesu, e'i.
Janeremiard té awi! Ajawyi ijayvukasiay wete iko! e'i kupa. 15Ejo ajawyi
siraa janerovija romd! e'i epe kupa.

Ajama'€ Jesu noo'di upi ko tovija ko romo. Ojivy korijo oo iwyi ko,
ovote toiko ra'i. Yvytyry ko rupi oo ra'i iko.

Jesu yy rova'ara rupi wata reméwara
(Mateusi 14.22-33; Maku 6.45-52)

16-17Karumé orojapara oroo parana gyty. Kapanao taa kyty orojivyta
oroo. Yara md pupe oropo oroo. Ovae ré orojipotata oroo. Norovaeive
remeve oredpatdma, yy mytery peve oroiko remeve. Aevo remé Jesu
nonurive orekoty.

18 Ameve py'awara mo yvytu ai wasu okwa. Opipo pipo tesdé parana
upa. 19 Ajawyi oropykui ywe'e ipe yara eraa, ikasiay yvytu rewara mo.
Parana mytera rupi jé oroiko. 5 kirometuru té oroeraa yara. Norovae'aive
ovae re.

Ameve sikaepo Jesu ojisaoka oreupe! Yy rova'ara rupi té teso wata
uu orekoty. Orepyri'ije'é uu. [“JOvija” noro'ei ijupe ajama'é. Norokuwai
orom3ja ee.] Orokyje ai té iwyi. 20 Ajama'€ orerdvija e'i oreupe:

— Pekyje so ewyi! e'i. Ije té ajo! e'i.

21 Amé oropopyy Jesu oreyara pupe imuu imo'au. Oreroryvay ee. Ajaire
py'awara mo oroo wai ovae ré orovae.

22 Amé jakatu aty wasu ko mo ward jé tesd Jesu upa, jimi'uawera pe.
Ji'ite oma'€ orere oroopa remé. Okuwa Jesu nooi orerupi ma'é. Ajawyi
ward jé tite kupa upa. Waro ko'€ kupa.

— Ovae tara mijé ipd Jesu janepyri? e'i tite kupa.

23-24 Ajawyi opyta jé a'e pe kupa. Ji'ite Janerdvija ywete aty wasu
remi'd omoypa to'u ko, Janejare'e omoete paire. A'e pé opyta jé kupa.
Ajaire Tiperiaji taa wana ko mo a'e pé ovae. Yara rupi uu kupa. A'e ko re
aty wasu oma'é remé, oo opopo oo yara ko pupe kupa. Parana ovae kyty
a'e ko rupi amé oo kupa, Kapanio taa kyty.

— Jesu naikoi ike rupi, e'i kupa. Emimo'ekwera ko ve naikoi, e'i kupa.

Ajawyi amé ojivypa oo kupa ky'y.

Maera poromoigo karuarua ré Jesu poromo'e reméwara

25 Amé parand ovae ré aty wasu ko ovde remé, a'e pé oma'é mijé Jesu ré
kupa. E'i ijupe amé kupa:

- Jovija, manyvo remé po nejo kyvo kyty? e'i amé ijupe kupa.

26 Amé Jesu e'i ijupe ké:

— Manyvo rewara mo po ereka mijé pekupa? Marana jikuwa e'a aind
ekasia rupi ma'é ré pema'é rewara mo rowa ereka pekupa age'e, €'i.
Ma'e, meju pe'u pekasi katu rewara mo te ereka mijé pekupa. Aje ywete
aepo a'e pejé, e'i. 27Peenu ra'7 si aporegeta pejé ma'é! Pe'upata ma'é re
ywes0 peja'a tite. Aje ywete tekoua nopa'ai ma'é ré ywesd kuwasi peja'a
mija. Amé té kuwa aje ywete ekuwa pekupa, Janejare'e Remimuurera
romo, e'i. Pejirovijaray kuwa amé ere. Peiko karuaru kuwa epyri. Papa
emojikuwapa peupewara mo rewara mo a'evo kuwa peiko, e'i.

28E'{ Jesu pe kupa:

— Manyvo kuwa p6 oroiko, Janejare'e remimota rupi katu toroiko? e'i
kupa.

29 Aepo ré Jesu e'i:

- Kee jaa opota tapejé erewara: “Aje ywete Janejare'e Remimuurera té
Jesu”, tapejé. Tapejirovija ere, €'i ijupe ko.

30-31Kee e'i Jesu pé amé kupa:

— Koitoko karamoe remé tamo ko o'u ja'uma'€ yvapewara, mana eu
ijupe ma'€, e'i kupa. Ko'é jawe jawe itoko o'u kupa ipi, tekoe'ama rupi
ekoi kupa remé. Jauma'é reko e'ama rupi ekoi kupa remé itoko a'evo
ekoi kupa. Aekwera reé kee e'i Janejare'e ayvu ojikusiwa: “Tamé Moisesi
omuroka ja'umd'é ijupe ko ipi, yva pe wyi”, €'i ikusiwarera.) Janejare'e kasia
rupi a'evo tamo Moisesi ekoi ipi. Ajawyi oroerovija emikusiwarera, e'i
kupa. Ene pa'e. Emojisaoka teve Janejare'e kasia, toroma'é ee, torojirovija
nere! e'i epe kupa. Yva pewara vo ma'é jési toro'u, e'i tite Jesu pé kupa.

32 Ajare Jesu e'i ijupe ko:

— Aje, Janejare'e meju yva pe wyi omuu remé€, tamo Moisesi omosai
tape'u. Ajama'€ jauma'é yva peware'e naotyi a'e pé. Papa yva pe wyi
omuu ma'é pe yva peware'e eu, e'i. 33Yva pe wyi uu ma'é te Janejare'e
Remimuure'e. Ale t& poromoigo karuaru kuwa Janejare'e pyri tijaiko ipi.k
Aje ywete aepo a'e pejé, e'i Jesu.

34— Ale jési eme'€ toro'u ky'y, ajawyi, e'i korijo tite ijupe kupa.

35E' jé Jesu ijupe ko:

— Ja'uma'é ikewara janemokasi ke'Tatu té ipi. Ajama'é ere pejirovija
remé, peiko karuaruta epyri. Ajawyi ava mo uu ekoty ere ojirovija
remé, ojimi'u katu ma'é vo 'ejé ekoi. Amd, oy'u katu ma'é vo 'ejé ekoi, e'i.
Poromokasita epyri tapeiko karuaru, e'i.

36E'i jé Jesu:

J 6.30-31 Jisyry. 16.4,15; Jig. 78.24 k 6.33 “Pejirovija ere remé, Janejare'e pyri peiko
karuaruta”, jaa té aepo e'i Jesu. Ajama'é nokuwai kupa. “Ja'uma'é e'e pé teipo e'i upa”, e'i
tite kupa.

- “Napejirovijai ere”, a'epa itoko pejé. Pema'éma ipe eayvukasia re,
penovake amojisaoka remé. Ajama'€ napejirovijai jé tesd amé ere ajama'e,
e'i.t

37E'i jé Jesu:

— Pirujé Papa ayvu rupi té emojovija mae ko emojovijata, e'i. A'e ko
namoisyry pe'i'ai ewyi, e'i. 38Papa té emuu wena pe wyi, ike taposiko,
e'i. “Ekwa” e'i Papa ije. Ajawyi ajo pekoty. Papa remimota rupi te ajo.
Eremimota rupi rowa ajo. Ijayvu rupi jési taiko amé, a'e. 39-40Kee e'i ije:
“Jane ko pé oromojovijaokata eupewara ko romo”, e'i ma'e. “Apota pirujé
ojirovija nere kupa”, e'i Papa ije. Aevo mae ko okaja remé, amomoerata
pirujé, epyri maera té toiko kupa, kdramé ajo mijé remé. Amé té araapa
kota erupi. Papa opota a'evo aiko remé, a'evota aiko, e'i Jesu.

41 Amé Juteu ko mé 0jiko'd Jesu ayvu renu, “Yva pe wyi ajo”, e'i rewara
mo. Oporegeta ai ywe'e tite amé Jesu re kupa.

42— Juse ra'yry te rowa sipoko awi mija! e'i kupa. Janeremikuwa té
rowa sipoko ijy mija! Amd, janeremikuwa teve tuu. Ajawyi nisirovija'ai.
“Yva pe wyi té ajo”, e'i teywete, €'i tite kupa.

43 Amé Jesu e'i ijupe ko:

— Awyjepa ra'7 age'e peporegeta ai ere! e'i. 44Emuuarera te Papa. A'e
té weru jane ko tojirovija katu ere ipi. Ovote rowa ojirovija ere kupa
ipi. Kdramo ajo mijé remé, amomoera kota, toiko karuaru epyri kupa,
e'i. 45 Ajare kee e'i Janejare'e ayvu mojenuara md ikusiwa maekwera:
“Janejare'e pirujé jane k6 omotekokuwata”, e'i ikusiwa.™ Ajawyi ava mo
Janejare'e ayvukwera wenu remé, Janejare'e te omotekokuwata. Erewara
ré teve omotekokuwaokata. Otekokuwavayta amé kupa. A'evo mae ko té
uuta ekoty ipi. 46 “Papa ré oma'é kupa”, na'ei ajama' €. Ije korijo té ama'é
Papa ré, Janejare'e re, ipyri wyi teé ajo rewara mo. Ajawyi aepo a'e pejé,
e'i.

47E'i j€ Jesu:

— Ere ojirovija mae ko araata erupi Janejare'e pyri, awyje toiko karuaru,
e'i. Aje ywete aepo a'e aporegeta, e'i. 48 [Jauma'é ikewara poromokasi
ke'Tatu té ipi. Na'evoi ije ekasia amé.] A'le wyi wete ije. Poromoigo karuaruta
Janejare'e pyri eayvukasia rupi, e'i. 499Karamoe remé itokd penamoi ko
ja'uma'€ yva pupewara o'u ipi, ja'uma'é reko eama rupi ekoi kupa remé. A'e
poromoigo karuaru ma'€ rowa ajama€. A'e o'u kupa paire okajama jé kupa.
Ke'Tatu té poromokasi ma'€ te o'u kupa. 50Na'evoi Janejare'e omuu wena pe
wyi ma€. Ale Janejare'e pyri poromoigo karuaruta mae te, e'i. 51 Ale té ije, e'i
oupewara mo. Janejare'e rena pe wyi té ajo. Tekoua pyau me'€ara romo ajo.
Ava mo ere ojirovija remé, oiko karuaruta epyri, €'i. Aevoa romo [amand

16.36 Meju mosdiawera ré oma'é kupa remé, okuwa kuwasi Jesu Janejare'e Remimuurera
romo kupa mija. ™ 6.45 Isa. 54.13

remé], ero'o ame'éta ikewara ko remi'é6 romo, €'i. Ero'o o'u mae ko oiko
karuaruta Janejare'e pyri, e'i.

[“Ero'o o'u mée kd”, €'i Jesu remé, e'i aai té. “Ere ojirovija katu méae ko
té”, ejaa té aepo e'i.]

52 Ajawyi aepo e'i remé, Juteu ko nokuwai. “Manyvo jaa po aepo e'i?”
e'i tite kupa. Ajawyi ijayvu korijoga aepo renu kupa.

— Manyvore pd awi kwaima'e oo'okwera ome'éta siu! e'i ojiupe kupa.

53-54 Ajawyi Jesu e'i jé ijupe ko:

— Aje ywete aporegeta. Janejare'e Remimuurera romo ike ajo pepytera
rupi remé. Ero'okwera ame'éta tape'u. Ero'okwera o'u mae ko6 oiko
karuaruta Janejare'e pyri, €'i. Amd, eruwykwera o'u mée ko teve, e'i.
A'evo mae ko te amomoeraokata imopd'doka too ipyri toiko karuaru ajivy
mijé ajo remé, e'i. Na'evoi ero'okwera no'ui mae ko, eruwykwera no'ui
mae ko. A'e kd noo'ai Papa kyty. Noiko karuaru'di ipyri, e'i. Ovote noiko'ai
ipyri kupa, e'i. 55Ero'okwera poromoigo karuaru ma'é té. Eruwykwera
poromoigo karuaru ma'é teve. 56 Pe'u awi eruwykwera, ero'okwera revejé.
Amé t& jajimo'yvayta ojee jaiko, e'i.

57E'i jé Jesu ijupe ko:

— Oiko teAma iko ma'é té Papa. A'e té emuroka ike, e'i. Ikasia rupi
aiko. Awivo ve ekasia rupi ekoi mae kd. Tekoua pyaukwera nopa'di ma'é
ame'éta ijupe ko, e'i.

58E'] jé Jesu ijupe ko:

— Ja'uma'é pendmoi ko o'u maekwera vo rowa ije, e'i. A'e o'u kupa
remé itoko okdjama jé kupa, e'i. Na'evoi ije. Yva pewara teé ije. Ajawyi

59 Aepo e'i Jesu oporegeta Juteu ko pé, Kapando taa pe ekoi remé.
Janejare'e ayvu ré jimo'ea retd mé poromo'e upa. 60 Amé emimo'eara ko
aepo wenu reme:

- Jesu ayvu iwasuay! e'i enu kupa. Nisirovija'di aepo e'i remé! e'i korijo
enu kupa.

610jiupe te aepo e'i ojimogeta kupa. Ajama'€ Jesu aepo e'i kupa remé
okuwa jé. Ajawyi €'i ijupe ko:

— Ereityta pawi pekupa? e'i. 62Ema€. Janejare'e Remimuurera ajimojane
ma'e té ije. Manyvo pejéta po aekwera kyty ajivy aa remé, pema'€ ere remé?
Manyvo napeiko'di amé, e'i. 63Pevote manyvo napejé'ai Janejare'e pyri peiko
karuaru rdmé peiko. Janejare'e 'Ag kérijo té poromoigo karuaru ma€ romé
ekoi. A'e amurokata pekoty, eayvu perovija remé té katu, e'i. Pepy'a pé te
ekoita. Ale té pemoigo karuaruta amé Janejare'e pyri, e'i. 64 Aje ywete aepo ae.
Ajama'é pepytery pewara ko mo eayvu noerovijai mae ko te, e'i Jesu ijupe ko.

Jesu okuwapa tedma wayvu noerovijai mae ko. Okuwa teve
wemimo'eara mo ome'éta jovija ko po pé ma'e. Wemimo'ekwera ko
opyteporo remeve okuwapa amatejé.

65E'i j€ amé Jesu:

- Pirujé réwa ojirovijata ere, e'i. Papa ererovijaoka ijupe mae ko korijo te
ojirovijata ere. Papa kasia rupi té a'evota ekoi. Aepo a'epa pejé! e'i ijupe ko.

66 Ameve ikoty rewara ké mo ojisyrypa oopa iwyi.

— Iwasuay Jesu oporegeta, e'i ojisyry oo kupa.

Nopotai Jesu rupi oo kupa ky'y. Ameve moa'ardwa ojisyrypa oo iwyi
kupa.

67 Ajawyi Jesu e'i wemimo'ekwera ko pe, 12 romo mée ko pé:

— Amb pejé pa'e? Ereity tary ve pd pekupa? e'i.

68 Amé Simdo Peturu e'i ijupe:

— Ani! Naikoi 'ete nevo ywete ma'é! Ava rupi noroo'di amé! e'i. Ene
korijo té oremotekokuwa Janejare'e ayvu re, ipyri toroiko karuaru, e'i.
690rokuwa ene romd'ite Janejare'e Remimuurera ivo katu teAma ma'e
romo neiko orepytery pé. “Aje ywete” aepo oro'e neupe, €'i."

70 Amé Jesu e'i ijupe ko:

— Jje teé poropyteporo epyriwara ko mo tapeiko, 12 romé mae ko romo
tapeiko. Ajama'é pe'l peneirdara, djagai rovija ayvu wenu maeé te, e'i Jesu
ijupe ko.

71 Jutasi, Simao Sikarioti ra'yry pewara mo aepo e'i. A'e 12 ma'€ mo epe
remé, ajama'€ ome'éta Jesu ijapa ko po pe [karakuri repy romo].

Jerusaré taa kyty Jesu oo mijé reméwara

7 1 Alevo paire Jesu Karireja yvy rupi oo iko. Noo tari Juteja yvy rupi

ajama'€, a'e pé Juteu rovija ko ward tite upa, ojukata kupa rewara
mo. 2Amé ke'T tdmd kd rekoawera ré oja'ata kupa. Koitokd tekoe'ama rupi
ekoi maekwera ré oja'ata. Ajawyi wetd wyry pe wyi ojisyryta ra'i tapyina
ko wyry pe oke kupa.® Ajare moa'ardwa Juteu ko Jerusaré taa kyty oota
ojatyka kupa.

3-4 Amé Jesu momiri ko kee e'i epe ijupe:

- Ema'€. Nemojisaokapa nekasia ike rupi! Juteja yvy kyty ja'e jési
ajawyi, neremimo'eara ko toma'é€ nekasia re! e'i epe ijupe kupa.

5Ajama'é “aje ip0” ne'i imomiri ko ijayvu pe. “Janejare'e Ra'yry te” ne'i
kupa. Ajawyi aepo e'i epe kupa. 6-8 Amé Jesu e'i ijupe ko:

— Najikuwa'dive. Ajawyi naa'aive, e'i. Ajama'é pejé pepota peo remé,
pekwa amé, e'i. Pene r6wa 0jikd'd kupa, e'i. Ere té 0jiko'd kupa, e'i.
Ijaiwerera amojikuwaoka ijupe kd mija. Ajawyi 0jiko'o ere kupa, e'i Jesu
ijupe ko.

n 6.69 Mat. 16.16; Mak. 8.29; Ruk. 9.20 © 7.2 Karamoe remé tamoi ko tapyina ko wyry
pé opyta, tekoe'ama rupi oiko puku remeé. Ejitu yvy pe wyi ojisyry paire a'evo ekoi kupa.
Aekwera ré ijeapyrera ko oja'a ipi. 7 'ara romo tapyina ko wyry pé oke kupa ipi, oja'a
aekwera ré kupa remé. T.M. 16.13-15

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



325 Juwao 7

9-10 Aepo e'i Jesu paire, imomiri ké oo. Nooive amé Jesu. Opyta
jé Karireja yvy pé. Amé oo kupa paire, Jesu amé apyky ko rupi oo.
Nojikuwai ajama'€ oo.

11 Amé jakatu Juteu révija ké ward tite Jesu viea upa, Jerusaré taa pe.

— Maty pd Jesu ekoi? e'i epe aty wasu ko pe kupa.

12 Aty wasu ko ve ward Jesu upa. Mda'arowa ward kupa upa. Amo
amogwera kee €'i:

- Ikatuay Jesu! e'i e'i kupa.

Amogwera amé kee e'i:

— Ani! Nikatui Jesu! e'i. Iwari ma'é t& Jesu! e'i e'i tite mé& kupa.

13 Ajama'€ ojimoevovo 'ej€ ee iko kupa, tovija ko toenu e'a, okyje ai iwyi
ko kupa rewara mo.

14 Amé& moapy ke remé ovdema Jesu ky'y. Ovie remeve oo Janejare'e
moe'ea retd gyty. A'e reta ypy peé poromotekokuwata.

15 Amé Juteu rovija ko wenu ijayvu remé, ojimonyijay enu kupa. Oma'é
ma'€ so tite amé ee kupa.

—'0! Manyvo'i pawi otekokuwavay mo? e'i kupa. Naikoi ajama'é
imotekokuwaara mija, e'i kupa.

16 Ajawyi Jesu e'i ijupe ko:

— Evote r6wa ajimotekokuwa, e'i. Evote rowa teve poromotekokuwa
aiko ipi, e'i. Emuuarera ayvu rupi te a'evo aiko, €'i. 17Ava mo opota
Janejare'e py'a rupi katuwara romo ekoi remé, okuwata ije ijayvu
rupi katu té poromotekokuwavay aiko ma'€ romo. Okuwata teve
eayvu rupi rowa poromotekokuwa aiko ipi, e'i. Janejare'e ayvu rupi té
poromotekokuwa aiko ipi, €'i. 18 Eayvu rupi té so0 poromotekokuwa reme,
“Temoe'e kupa”, a'e kuwa. Na'evoi ije ajama'é. “Emuuarera tomoe'e kupa”,
ae te pejé. Aje ywete aepo a'e aporegeta, e'i. Noporomoripei ma'€ te ije,
e'i.

9E' jé Jesu ijupe ko:

— Tamo Moisesi pemoe'e ipe ipi, a'e té Janejare'e ayvu omojenu janeupe
rewara mo! e'i. Ajama'é ijayvu rupi napeikoi sire'e! Ajawyi manyvo ra mo
rowa ejukata pekupa! e'i Jesu ijupe ko.

20 Amé aty wasu ko e'i:

- Ava nanejuka'di! e'i tite kupa. Ajag té rowa pokd, “Nejukata kupa”, e'i
ene! e'i tite kupa.

21E'i jé Jesu ijupe ko:

- Pe'7 itoké amokatu kwaima'e, owa toiko ky'y. A'evoa ré pejimonyi
pemaja, jimoava 'ara mé a'evo aiko rewara mo. 22-23 Ajama'é€ pejé ve
peposiko jimoava 'ara mé ipi, ja'y kwani ko peemosipire'o remé. “Nivoi
ekoi ma'é” eu teve pd pejé a'evo peiko remé? “Ani!” pejé kuwa amé.
“Nimanyvoi jimoava 'ara mé a'evo oroereko remé”, pejé kuwa ije. “Tamo
Moisesi remikusiwarera rupi a'evo oroereko!” pejé kuwa ije. Aepo re kee

a'e pejé. Tamo Moisesi ruve remé rowa a'evoa ojiapard mija. Tamo Aparao
ko wyive ojiaparo.? 24 Ajawyi, “Nivoi awi”, taoty e'a ije. Aepo pejé ije
remé, pemoe'e ra'aga Janejare'e. [jayvu rupi peiko ra'aga korijo té peiko.
Janejare'e moe'ea ré tapeja'a ky'y. Amé té pekuwata poromosa'dgaa, ava
ywete po ivo ekoi ma'€, e'i Jesu ijupe ko.

“Janejare'e Remimuurera rowa teipo Jesu”, e'i tite kupa reméwara

25 Amé Jerusaré taa wina ko mé Jesu ayvukwera ré ojapyaka, Janejare'e
moe'ea retd ypy pe poromo'e upa remé. A'e kd mo kee e'i Jesu pewara mo:

— Awi roéwa sipokd janerdvijigwera remijatara? e'i. 26 Pema'. Tyvija
rupi rowa poromo'e upa remé, jovijagwera ko oma'é té ee. Manyvore sipo
ne'i ijupe kupa? “Janejare'e Remimuurera té awi, Janerdvija ywete romo”,
e'i sip6 kupa? e'i kupa.

27 Amé e'i amd ko:

— Ale rtdwa maevo awi! e'i. Janejare'e Remimuurera té s6 awi remé,
nijakuwa'ai kuwa maty wyi uu ma€. Keve ywete kuwa ovae ojisaoka. Na'evoi
Jesu ajamalé, e'i tite kupa. Jakuwa Nasare taa kyty wyi ovae iko, e'i tite kupa.

28-29 Janejare'e moe'ea retd ypy pe Jesu poromo'e jé remé, kee e'i wayvo
ijupe ko:

- “Orokuwa katu Jesu”, pejé ywe'e tite ije. Ajama'€ nekuwai pekupa, e'i.
Emuuarera napekuwai teve. Ije korijo té akuwa, ipyri wyi té ajo rewara
mo. Evote rowa ajo ike. Papa té emuroka rewara mo té ajo ike pepytery
pé, e'i Jesu ijupe ko.

30 [Amé aepo e'i Jesu remé, Juteu rovija kd md aepo wenu. A'e kd
okuwa Janejare'e pe té “Emuuarera” e'i Jesu remé. “Werdard ipd
Janejare'e aepo e'i remé”, e'i tite enu kupa.] Ajawyi opyy tarepe imopa'a
kupa mija. Manyvo noereko'aive ipyy kupa ajama'e.

31 Amd ve aty wasu ké ojirovija katu Jesu ré. Méa'aréwa a'evo mie ké.
Ale ko e'i:

— Janejare'e Remimuurera té rowa sipoko Jesu! e'i kupa. Pema'é ra'i
si ee! [jayvukasiay wete! Nawivoi amo ko ipi, e'i kupa. Nijayvukasi 'ete
kupa. Naikoi pe'iga awivo ma'é! e'i kupa.

32 Ajama'é aepo jaa ojenupa sikaepo Pariseu atyry ko pe, “A'evo so
Jesu ekoi”, e'i kupa remé. Ajawyi osota kd omono Jesu topyy kupa mija.
Janejare'e pe oporegeta mae ko rovija ve omono osota kd. Ojeevejé
omono ko kupa. 33Jesu poromo'e upa remé jakatu, sota ko ovae iko. Kee
e'i Jesu jane ko pe upa remé jakatu:

— Naiko puku'di pepyri ky'y, e'i. Ajaire ajivyta aa Emuuarera kyty,

e'i ijupe ko. 34Ereka titeta pekupa. Ajama'é napema'é€'ai 'ete ere ky'y.
Napekuwa'ai pevote peo ekoty, e'i Jesu ijupe ko.

P 7.22-23 Tek. 12.3; Jino. 17.10; Juw. 5.9

35 Amé Juteu révija ko e'i Jesu ayvu renu:

— Maty sipd oota? Amd yvy pe té sipd ootd? Juteu rowa mie ko yvy pe
té sip0d oota? e'i tite amé kupa. A'e pe sipd poromo'eta ky'y? e'i tite kupa.
Uve Juteu ko teve amo yvy ko pé, e'i kupa. 36 Manyvore poko, “Ereka
titeta pekupa”, e'i s6? “Ajama'€ napema'€'ai ere ky'y”, e'i s6? “Napekuwa'ai
pevote peo ekoty!” e'i teve, €'i kupa.

[Nokuwai Jesu yva kyty oéta oo ma'€ kupa. Ajawyi aepo'i kupa.]

“Yy reary vo 'ejé ma'é Janejare'e 'Ag”, e'i Jesu ma'é

37Tamo ko rekoawera moetea? opata remé yweso ikatuay wete Juteu ko
pé. Amé Jesu opd'a mijé jane kd mo'e. Mewe rdwa oporegeta javo ijupe ké:

— Ava mo opota katu Janejare'e ré ojimory remé, totuu ekoty, e'i.

Awitd ava mé oo yy kyty oy'u remé, awivo ve totuu ekoty, e'i ijupe ko.
38 “Ava mo ere ojirovija katu remé, yy reary vo 'ejéta ipy'a pupe”, e'i amatejé
Janejare'e karamoe remé.” Eupewara mo aepo e'i, e'i Jesu.

39 Janejare'e 'Ag pé té “yy reary vo 'ejé ma'é” e'i Jesu. Jesu ré ojirovija
katu mée ko pé Janejare'e 0'Ag omurokatd. Nomuuive ajama'é, Jesu
nojivyive oo Uu kyty rewara mo. A'evoa re Jesu oporegeta amatejé upa.

40 Amé jane ké moa'ardwa wenu upa, aepo e'i Jesu upa remé. Ale ré
amogwera kee €'i:

— Aje ywete e'i Jesu, €'i enu. Janejare'e ayvu mojenuara ywe'e rowa
sipokod Jesu? e'i kupa. 41 Aje ywete, Janejare'e Remimuurera té Jesu,
Janerovija romo, e'i kupa.

Amd ko amé kee e'i:

— Ale rowa maevo! e'i kupa. Karireja yvy pe wyi rowa uuta Janejare'e
Remimuurera! e'i kupa. [Juteja yvy pe wyi te uuta! e'i kupa.] 42 Ajare
Janejare'e ayvu kusiwarera kee e'i: “Jovij@ wasu Tavi jeapyrerd rd romota
te. Peré taa pé isakyta, Tavi rekoawerd pé”, e'i maekwera rupi té a'evota, e'i
kupa.*

43 Alevo e'i ei kupa. Amd amdgwera “aje” e'i Jesu pe. Amogwera “aje”
ne'i. 44 Ajawyi noerovijai mae ko opota Jesu opyy imopa'a mija. Nopyyi
ajama'é kupa.

45 Amé sota ko ojivy oo 06vija ké gyty. Janejare'e pé oporegeta mie ko
rovija gyty. Pariseu ko gyty teve. E'i tovija ko osota ko pe:

— Manyvore pd Jesu napepyyi eru? e'i kupa.

46 Amé sota ko e'i:

— Manyvo nijareko'ai ipyy! e'i kupa. [jayvukasiay oporegeta! e'i kupa.
Ava jé rowa ijayvukasi awivo ma'€é! e'i kupa.

47.37 Tek. 23.36  r 7.38 Esek. 47.1; Sak. 14.8 5 7.42 Aepo e'i mée ko nokuwai Peré taa
pé te Jesu isaky. Ajawyi “Karireja yvy pe teipo isaky”, e'i tite kupa. Ajawyi noerovijai
kupa. 2Sa. 7.12; Mik. 5.2

47 Amé Pariseu ké e'i ijupe ko:

— Ha! Pejé ve siwa so pejimoripeoka ijupe! e'i kupa. 48 Nuvei Juteu
rovijagwera mo pe'iga, Jesu re ojirovija katu ma'e, e'i kupa. Pariseu ko
ve nuvei 'ete! e'i kupa. 49Jane notekokuwai méae ko korijo te ojirovija
ywel'e tite ee, tamo Moisesi remikusiwarera nokuwai kupa rewara mo,
e'i tite kupa. Ajawyi a'e kd Janejare'e remimojaiwe ko romo oota, e'i tite
wemigwai ko pe kupa, sota ko pe.

50 Amé oiko pe'iga jovija md, Nikotemu eu ijupe ma'é. Kditokd oo pya
Jesu mogeta.t Ae e'i ijupe ko, ovoara ko peé:

51— Tijamomorijauoka e'da ava mo ikuwa e'a, e'i. A'e té tojimome'u ra'i,
e'i. Alevo rowa jarekota! e'i epe.

52 Ajama'é amo ko aepo wenu remé, oojai weso korijo kupa.

- Karireja wana mo teve po ene? Ajawyi po aepo ere? e'i ijai kupa.
Janejare'e kareta emogeta esa! Oikota pawi Janejare'e ayvu mojenuara
mo Karireja wana, terekuwa esa! e'i ijai kupa.

53 Alevo paire ojivy oo kupa.

Jesu nojukaokari waivi reméwara

8 1Amé ajaire oo Jesu Oriveiraty yvytyry kyty. Ale pé Jesu iké'€ma
teso iko. 2Ko'éme 0o mijé ji'ive Janejare'e moe'ea reta gyty. A'e ypy
pé ijatyray jane ko ojimoaty omaja ee. Ajawyi wapy imo'e k6 upa.

3 Amé poromotekokuwa upa remé, timé Moisesi remikusiwarera ré
poromo'e mae ko mo uu ikoty, Pariseu ko mo reve. A'e ko kee e'i ojiupe:

— Manyvo kuwa sip6 sireko Jesu tojavy wayvu? e'i ojiupe kupa.

Ajawyi omodakwa'a tarepe Jesu kupa. Waivi mo weru ikoty kupa. Ji'ite
ip0d ojimomy'a upa remé, opokou kupa. A'e waivi opyy eru Jesu pé kupa,
tijakuwa manyvota jareko. Jane ko rovake a'evo werekota kupa. 4E'i
ra'dga Jesu pe amé kupa:

— Poromo'eara, ad wiivi ojimomy'a upa remé&, opokou kupa, e'i. 5 Awi
rapijara pé itoko tamo Moisesi kee e'i: “Jajapi japi kuwa takuru pupe ijuka
awi rapijard”, e'i maekwera.” Ene pa'e? Aepo ere teve pd ene? e'i epe Jesu
ra'a tite kupa.

6“Manyvo jé Jesu sireko imoteitete?” e'i tite Jesu pe kupa.”

Ajama'é Jesu nipui. Wapy kérijé ojayvy yvy kusiwa upa. 7Amé jévija
ko op0'a jé tite ijayvu renuta upa. Ajawyi Jesu ijakana'a omaja, kee javo
jovija ko pe:

— Ivo katu tedma ekoi ma'é ypy tojapi takuru pupe amé, e'i.

8 Aepo e'i paire, ojayvy mijé yvy kusiwa. War6 jé upa.

t7.50 Juw. 3.1-13 v 8.5 T.M. 22.22-24 V 8.6 Kee €'i maevo kupa: “Poroporijauesa ma'e
tedma Jesu. Ajawyi, ‘Tapejuka e'd’, e'ita maevo. Aepo e'i remé, ‘Nererovijai so6 tamo Moisesi
remikusiwarera!’ oro'etd”, e'i maevo kupa mija.

9Manyvo ne'i ajama'é kupa. Ojisyry ypy oo kupa, weko aiwera rewara
mo.

— Aepo e'ita te sikd Jesu jane mija! e'i ojiupe kupa.

Ameve pe'ipe'l rupi ojisyry oo kupa. Ika'akuwa mae ko ypy oo. Ajaire
itdivi ypy mae ko oo. Ajaire kdnomiokyrera ko amé, tapykypapa romo
té 0o. Ajaate ojisyrypa katu oo kupa ky'y. Jesu romdo'ite a'e pé tui jé upa.
Waivi ve ipyri tui upa. Opo'a jé ard upa.

10 Amé Jesu ijakdn4'd mijé ee omaja remé, sod, oopa sikaepo kupa!
Ajawyi e'i waivi pe:

— Maty poko oopa kupa? e'i. Nopytai pe'l sipawi nemojaiwe ma'é? e'i.

11— Ani, ojivypa oo kupa, e'i waivi Jesu pe.

— Noromojaiwe'di ije amé, e'i Jesu ijupe. Ejivy ekwa amé ky'y, e'i.
Awyjepa iké moko ere ky'y né, €' ijupe.

“Aje ywete ma'é te ije”, e'i Jesu ma'é

12 Aja paire Jesu poromotekokuwa jé kee e'i ma'é ré:

— Tje poroereko katuara té. Awitd poroyape ma'é omojisaoka pee
janeupe ipi. Awivo ma'é té ije. Janejare'e rupi tekoua amojikuwaoka
pirujé jane ko pé ipi. Ere ojirovija mae ko patonusu rupi rowa ekoi ameé
ky'y, e'i.*

13 Aepo e'i Jesu remé, Pariseu ko mo wenu. Ajawyi kee e'i:

- “Aje” naoty'ai neayvu pe, e'i kupa. Nevote oremo'eara ra'aga romo
nepota tite! Nevote nepota torojirovija nere. Ajama'é ava nanererovija'ai!
e'i Jesu pe kupa.*

14 Jesu e'i ijupe ko:

— Aje ywete, evote apota tapejirovija ere. Ajama'é aje ywete a'e eupewara
mo ipi. Ajawyi “warite” naotyi eayvu pe. Pejé pa'e, nekuwai pekupa.
Napekuwai maty wyi ajo. Awivo ve napekuwai mape kyty aata ajaire.

Tje korijo té aepo akuwa. Ajawyi manyvo “aje ywete” napejé kuwa'ai

ije! e'i. 15Pema'€! Tkewara te pejé rewara mo napekuwai poromosa'agaa
ipi. Ajawyi ivo ma'é ré pema' ipe. Ajama'é a'e nikatu ywe'ei pejé. Amg,
nivoi ma'é re pema'€ ipe remé, a'e ikatu peupe. Napekuwai jane ké py'a
pewara rewara mo a'evo peiko ipi. Ajama'€ ije na'evoi aiko. 16Ivo ma'é pe
té “ivo” a'e ipi. Awivo ve nivoi ma'é pé “nivoi” a'e teve ipi. Najavyi aepo
javo, ije romd'ite rowa aepo a'e rewara mo. Ojevo jé Papa reve aepo oro'e,
Emuuarera reve. Ajawyi aje a'e ipi. 17-18 A'le te emuu pekoty, e'i. Ojevo jé
oro'e, kee tamo Moisesi pe okusiwaoka maekwera rupi katu: “Moérijé ojevo
jé e'i kupa remé, ‘aje’ taoty ijayvu pé”, e'i maekwera rupi katu.” A'e rupi katu
ore. Morijo té ore, Papa reve. Ajawyi “aje ywete” pejé kuwasi eayvu pé
mija, Papa ayvu vo ve a'e ipi rewara mo, e'i Jesu ijupe ko.

w 8.12 Mat. 5.14; Juw. 9.5 *8.13 Juw. 5.31 V¥ 8.17-18 T.M. 19.15

19 Amé aepo wenu kupa remé, e'i kupa:

— Mape po ajawyi neruu tui upa? e'i ikuwa e'a kupa.

Amé Jesu e'i ijupe ké:

— Pema'é! Pejé nekuwai pekupa! Tysi t6 Papa napekuwa'ai te, e'i! Ekuwa
s0 pekupa remé, Papa teve pekuwa kuwa mija, e'i Jesu Pariseu ko pe.

20 Aepo e'i Jesu, Janejare'e moe'ea retd ypy peé poromo'e upa reme.
Janejare'e posikoa pe karakuri me'€a pyri'ije'é tui remé aepo e'i Jesu.
Ajama'é nopyyive imopa'a kupa, nokwaive ipyya 'ara rewara mo.

21E'i mijé Jesu:

- Ajivyta aa ajaire, e'i. Aa remé ereka ipeta pekupa, e'i. Ajama'€ napeo
kuwa'di aata ma'€ gyty ekoty, e'i. Peaiwerera revejé pekajata eresa e'ave.
Eayvu naperovijai rewara mo a'evota peiko, e'i Jesu ijupe ko.

22 Amé aepo Juteu k& md wenu remé, kee e'i ojiupe kupa:

— Manyvore sip0, “Napeo'ai kuwa aata ma'é gyty ekoty”, e'i s6?
Ojijukata rewara mo sip0 aepo e'i? e'i tite kupa.

23E'i jé Jesu ijupe ko:

— Pejé, ike yvy pewara ko te, e'i. [je amé ale rowa. Yva pewara te ije, Janejaree
rena pewara te. Ale pe wyi ajo mae te ije. [Aepo a'epa pejé rewara mo, ererovija
kuwasi pekupa.] 24 Aja rewara mo sitd “Peaiwerera reve pekajata”, aepa pejé,
e'i. Janejare'e Remimuurera te penereko katuara rdomo aepo a'e ipe pejé. Ajamaé
“aje” napejéi eayvu pe! Ajawyi té peaiwerera revejé pekajata, i Jesu ijupe ko.

25 Amé aepo wenu kupa remé, e'i ijupe kupa:

— Ava sip0 ene ajawyi? e'i Jesu pe kupa.

Amé Jesu e'i ijupe ké:

- Jypy remeve ipe amome'upa ipe pejé, e'i. 26 Akuwapa peaiwerera.
Amome'upa kuwa pemojaiwea romo, €'i. Temirovija t¢ Emuuarera rewara
mo a'evo aiko kuwa, €'i. A'e ayvu té pirujé jane ko pe amojenu ipe ma'e,
eupe omome'u ma'€ té. [Ajama'é naperovijai], e'i Jesu ijupe ko.

27 Amé ojapyaka ee mae kd nokuwai ajama'é Uu pewara mo Jesu aepo
e'i ma'e. 28 Ajawyi Jesu e'i jé ijupe ko:

— Janejare'e Remimuurera té ije ajimojane ma'€ romo aiko, e'i. Aepo
a'epa ipe pejé. Ajama'é nererovijai pekupa. Awyje romo emdo'ata yvyra
jipokana ré ejuka pekupa ky'y, e'i. Amé té tite ekuwata pekupa ky'y. “Aje
ywete sipokod e'i mija!” pejé titeta ije amé ky'y. “Janejare'e ayvu rupi té
sipoko janemotekokuwa tarepe mija! Noporegeta teywetei sipoko mija!”
pejé titeta ky'y, e'i. 29 Aje ywete Emuuarera ereve ekoi. A'e nereity'ai
erereko ipi, emimota rupi aiko ipi rewara mo, e'i Jesu.

30 Amé Jesu aepo e'i paireve tite imdgwera ojirovija ee ky'y. ljaty sa'u
“aje ywete” e'i ijayvu pe mae ko ameé ky'y.

“Tamo Aparao jeapyrera ko te ore!” e'i tite kupa reméwara
31 Amé Jesu e'i Juteu k& pe, ojirovija ee mae ko pe:

— Aje ywete poromo'e aiko ipi. Eayvu rupi ikod peiko né, a'e pejé.

A'evo peiko remé, aje ywete eremimo'eara romota té pejé. 32 Ekuwata
pekupa, aje ywete ma'€ romo. Nivoi tekoua nikasi'ai peupe amé ky'y.
Napejimomorijau'ai ee amé ky'y, e'i.

33 Amé noerovijai mée ko aepo wenu remé, e'i ijupe kupa:

— Norojimomorijaui teima réwa sipd oroiko ipi! Amé, nivoi tekoua
nikasi oreupe ipi, awisd tamo Aparao jeapyrera ko té ore remé! e'i.
Ajawyi aepo tere e'a oreupe, e'i tite kupa.*

34 Amé Jesu e'i ijupe ko:

— Ava mo nivoi ma'é kasia pé ekoi remé, “Eaiwerera aityta”, e'i epe
kuwa. Ajama'é noity kuwa'ai ipi. Nikasi'ai waiwerera reitya re ovote.
Awitd temimomorijau nikasi'di kuwa o6viji ai reitya ré, awivo ve
manyvo napejé'ai peaiwerera wyi pepoi romo. Nojityoka'ai peupe. Ajawyi
pejimomorijau jéta peaiwerera re peiko ipi. Aje ywete aepo a'e pejé, e'i
Jesu ijupe ko.

35E' jé Jesu noerovijai mae ko pé:

— Temigwai nojisu'ui janeatyryjara ko pé ipi. Janedkardgwera ko korijo
té awyje ojisu'u janeatyryjara ko romo ipi, e'i. 36 A'evo ve ije. Janejare'e
Ra'yry te ije, e'i. Janejare'e Ra'yry penekyi nivoi tekoua pupewara wyi
remé, aje ywete nikasi'di peupe amé ky'y. Nivoi tekoua remigwai ai
rowata ameé peiko ky'y, e'i.

37E'i jé Jesu ijupe ko:

— Akuwa Aparao jeapyrera ko té pejé, e'i. Ajama'é erupara mo rowa
peiko ipi. Erupara romo s6 peiko remé, “aje” pejé kuwa eayvu pe, €'i.
Ema'é. Eayvu naperovijai, e'i. Ajawyi pepota ejukaoka korijo té pekupa,
e'i. 38Papa omojisaoka eupe tamojenu maekwera amojenu ipe pejé.
Ajama'é napeenu'ai, pendvija rekoa aiwera rupi korijo té peiko ipi rewara
mo, e'i Jesu.

[Ajagai révijd pewara mo té Jesu “pendvija” e'i.]

39 Amé aepo wenu kupa remé, e'i Jesu pé kupa:

— Tamo Aparao té oreramoi! e'i. A'e rekoa rupi te oroiko ipi! e'i tite kupa.

Amé Jesu “ani” e'i ijupe ka.

— Alevo s0 peiko remé, eremimojenuwera perovija kuwa ipi! e'i. “Aje
ywete” e'i teAma tamo Apardo Janejare'e ayvu pe. Pejé Amé naperovijai,
e'i. 40 Janejare'e e'i ije ma'é té amojenu ipe pejé, “Kee ere yvy pewara ko
pe”, e'i eupe maekwera rupi katu té amome'u pejé ipi. Ajama'€ aje ywete
ma'é amome'u ipe remé, naperovijai ipi. Pepota ejukaoka ma'€ ré korijo
té peja'a peiko, e'i. Tamo Apardo rerupara mo so peiko remé, nawi vo'ai
kuwa peiko miji. 41 Awivo peiko rewara md, “Pendvija rekoa aiwera rupi
té peiko ipi”, a'e pejé, e'i Jesu ijupe ko.

z 8.33 Mat. 3.9; Ruk. 3.8

— Ani! e tite kupa. Janejare'e rekoa rupi rdmé'ite oroiko ipi, €'i.
Janeruu te Janejare'e! e'i epe Jesu pe kupa.

42 Jesu e'i ijupe ko:

— Janejare'e akaragwera té so pejé remé, erau kuwa pekupa mija, e'i.
A'e té emuu yvy pé pepytery pe taiko, e'i. Eayvu rupi rowa ajo. Ijayvu
rupi té ajo, e'i. 43Pej€ ajama'€ nererovijai pekupa. Napeenui teve eayvu
ipi, e'i. 44 Ajagai rovija remigwai té pejé, e'i. [Ajawyi eayvu napeenu
tari ipi!] Penodvija remimotara rupi korijo té pepota peiko ipi, djagai
rovija remimotara rupi te, e'i. Ajawyi ijayvu korijo perovija ipi. Nivoi
tesd ma'€ te ajagai rovija. [Ajawyi noereko miti ekojéi ivoa ma'é te awi.]
Porojukaoka ma'€ te a'e amé. Yvy jind ypy remeve a'evo ekoi ma'€ te
ae. Janejare'e ayvu noenu tari rewara mo a'evo amatejé ekoi. Ayvu aje
ywete ma'€ teé noenu tari ipi. Iwari ma'€ teAma ekoi. Poromoripe ma'é
teAma ekoi. Poromowarioka ma'€ teama ekoi. Waisd a'evoa rdmo ekoi! A'e
rerupara mo té peiko ipi! 45Aja rewara mo té nererovijai tesd pekupa! e'i.
Aje ywete ma'é amojenu rewara mo nererovijai pekupa ipi, e'i Jesu ijupe
ko.

46E'i jé Jesu ijupe ko:

— Eaiwerera mo napeesa'ai kuwa! Moma'e jé rowa nivoi ma'é pemo'y
kuwa ere, €'i. “Aje” pejé kuwasi Papa ayvu pé amojenu pejé remé mija.
47 Janejare'e koty rewara ko ijayvu werovija ipi. Ikoty rewara ko rowa
pejé rewara mo sitd napeenu tari ipi, e'i Jesu ijupe ko.

48 Amé a'e ko e'i Jesu pé:

— Samaria wana te sipd ene! Ajawyi aepo ere oreupe! e'i tite kupa.®

Kee e'i teve kupa:

— Ajagai ojimoemija nere ma'é té ene! e'i teve kupa.

49 Amé Jesu e'i ijupe ko:

— Ani! Ale réw4 ije! [Nererovija tari pekupa rewara mo té aepo pejé
ije!] Papa amoe'eay ma'é té ije. Ajama'é pejé ererdard korijo pekupa ipi,
e'i. 50Tje, “Emoe'e kuwasi kupa”, na'ei ajama'é pejé. Ajama'é Papa, “Era'yry
tomoe'e kupa”, e'i pejé mija. A'e té poromosd'dga ma'€ teAma. Ajawyi
okuwa ivo aiko ma'é Papa. 51 Aje, ava m6 werovija eayvu remé, maera
oiko karuaruta iko, e'i Jesu.

52-53E'{i amé ijupe kupa:

— Ema'é! Age'e si orokuwa katu! Aje ywete, ajag ayvu rupi té aepo
ere nejupa! e'i tite kupa. Jakajama mae ra te jane, pirujé! Tamo Apardo
okdjaima. Amd, Janejare'e ayvu mojenuara ko ve okdjama. Awitd a'e ko
okajama, awivo tary ve jane. Awyje jé jakajamata, pirujé. Ava jé rowa
na'evo'ai, e'i kupa. Ajawyi ava po ene, aepo ere oreupe? Ene yweso rowa

a 8.48 Samaria wana ko nokuwa katui Janejare'e ayvu ipi. Omome'u ipe remé, ojavy javy
kupa ipi. Juteu ko noerovija tari Jesu rewara mo aepo e'i ijupe ajama'e.

tamo ko wyi, Apardo ko wyi! Nejimoe'e teywete aepo javo romo, e'i tite
Jesu pé kupa.

54 Amé Jesu e'i ijupe kd:

— Evote s6 ajimoe'e teywete remé, ajimoe'e panéta té. Ava jé rowa “aje
ywete” e'itd enu. Ajama'é Papa té emoe'e. Janejare'e pejé ijupe ma'é te
emoe'eay, e'i.

55E1 jé Jesu ijupe ko:

— Penemikuwa rowa ajama'é Janejare'e! Pewarite kuwa, “Akuwa katu”,
pejé remé. Jje korijo te akuwa, e'i. “Nakuwai” a'e s6 ijupewara mo remé,
ewari teve kuwa aepo a'e remé. Ije amé aje ywete Papa akuwa ma'e,
Ta'yry teé ije rewara mo. A'e ayvu rupi te aiko ipi. 56 Tamo Aparao amyry
okuwa amatejé evaea ra. Ajawyi ory amatejé erenoneve upa, e'i Jesu
ijupe ko.

57 Amé Juteu ko e'i aepo renu:

- Ka'akuwa rowa ene! Ajawyi, “Tamo Aparao re ama'€”, nere'di! e'i
kupa.

58 Amé Jesu e'i ijupe ké:

— Aje ywete, ije ypy tamo Apardo wyi aiko tedma, e'i. Apardo naikoive
remeve aiko teAima Papa pyri aiko, e'i.?

59 Amé aepo e'i Jesu ijupe kd remé, 0jiko'dp tesd ee kupa ky'y.© Ajawyi
ojapi japita takuru pupe ijuka ijayvu rewara mo kupa mija. Ajama'€ Jesu
ojisyry te oo 0jind gatu iwyi kd. Janejare'e moe'ea retd ypy pe wyi ojisyry
00.

Jesu omokatu naeapyoi ma'é reméwara

1Amé amd 'ary pé Jesu okwa iko, jimoava 'ard mé. Amé naeapyoi

ma'é mo re oma'e. Ale isaky remeve ipd a'evo naeapyoi. [Ore ve
orokwa upi oroiko, emimo'ekwera ké romo ma'é. Ajawyi ore ve oroma'é
ee.] 20roma'é ee remé, kee oro'e Jesu peé:

- Jovija. Manyvore po awi kwaima'e awivo so isaky? oro'e. Ava pokd
nivoi ekoi, tAwivo 08? Awi sipd nivoi ekoi teAima? Ani! Tuu nivoi ekoi wyi
sipd awivo ta'yry? oro'e ijupe.

3 Amé Jesu e'i oreupe:

— Ani. Awi nivoi ekoi rewara mé réowa awivo isaky. Tovijigwera nivoi
ekoi rewara md rowa teve awivo isaky. Aje ywete, Janejare'e ayvu rupi
teAma awivo, “Ekasia tojikuwa”, e'i rewara mo te, e'i. Amokatuta ajawyi
jane ko toma'é ee, e'i. Oma'€ imokatua re kupa remé, Janejare'e kasia
okuwata kupa, e'i. 4-5Ike yvy pé aju remeve, aje ywete Janejare'e kasia
tamojisaoka, pirujé yvy pewara ko toerovija, e'i. Aevoa m6 emuroka

b 8.58 Jisyry. 3.14 ¢ 8.59 Janejare'e korijo té a'evo oiko karamoe remé, age'e oiko jé ve.
Ajawyi “Janejare'e werdard tite aepo e'i remé”, e'i tite Jesu pewara mo kupa.

ike, taposiko aiko, e'i. Okwa jé mosikoa 'ara remé, japosiko jé ijupe, e'i.
Karamo okwapa mosikoa 'ara ky'y remé, naiko'ai mosikoa ky'y, e'i. Ajawyi
age'eve japosiko jési, e'i ore.?

6 Aepo e'i paire, omokatuta kwaima'e. Wenykwera pupe yvy omotuju.
Alevo wereko ma'é pupe omogy ea re. 7Ajaire e'i Jesu ijupe:

— Ekwa ejeakusu Siroe eu yy miti pe ma'€ pupe, e'i ijupe.

(Siroe pé “temimuurera” jaa té janeayvu pe.)

Oo kwaima'e ojeakusu amé, Jesu ayvu rupi. Ameve ikatupa ky'y. Ajaire
ojivy uu. Eapyo katu ojivy uu ky'y.

8 A'evo paire ipyriwara ko oma'é té jé ee maekwera ko oma'é€ mijé ee. E'i
ameé kupa:

— Awi rowa sipokd naeapyoi jypy remé mija? Awi rowa sipoko
janekarakur1 ré oporanu mija, e'i kupa ee omaja.

Ae ko, karakuri ré oporanu upa remé, okwa te j€ ipyryvo ko ipi mija.
Ajawyi okuwa katu kupa. 9 Amégwera, “0'6, a'e té rowa sipawil” e'i. Amo
ko, “Ani, a'e rowa. A'e voay wete t& Awi ajamé'é"’ e'i tite kupa.

Ajam3@'€ a'e teipe mija. Ovote ajaire ojimome'u ky'y.

- 0'6, kéi nereapyoi maekwera té ije! e'i ky'y.

10— Manyvo ere pd nereapyo romo? e'i ijupe kupa.

11— Uve ike kwaima'e mo, Jesu eu ijupe ma'e, e'i. A'e tuju omogy erea
ré. Ajaire, “Ekwa Siroe yy miti pé terejeakusu”, e'i ije. Amé aa ajeakusu.
Ameve ereapyo ky'y! e'i.

12— M3 p6 a'e kwaima'e ajawyi? e'i kupa.

— Nakuwai! e'i ajama'€ naeapyoi maekwera.

[Ji'ite Jesu ojisyrypa oo rewara mo, nokuwai. Noma'éi ee.]

Naeapyoi maekwera ojimokasi jovija ko rovake reméwara

13 Amé naeapyoi maekwera weraa Pariseu ko gyty kupa, toma'é ee
kupa. 14Jimoava 'ara remé té Jesu omokatu. 15Ajawyi Pariseu ko e'i
naeapyoi maekwera pe:

— Manyvo ere ywe'e po nereapyo romo? e'i kupa.

— Tujuga omogy erea re¢, e'i. Ajaire aa ajeakusu. Ameve ereapyo katu
ky'y! e'i mijé.

16 Aepo €'i remé, Pariseu ko e'i tite ojiupe:

— Kwaima'e a'evo wereko ma'€, Janejare'e koty rewara rowa, e'i. Ikoty
rewara sO remé, werovija kuwa ayvu jimoava 'ara rewara! Noposiko'ai
kuwa jimoava 'ara mé mija! e'i tite kupa.

Ajama'é amo ko:

— Nivoi ma'é romé6 awi ajawyi manyvo noereko'ai kuwa naeapyoi ma'é
imokatu! e'i kupa.

d49.4-5 Juw. 8.12

Amé amogwera “aje ywete” e'i. Amo Amdgwera “aje rowad” e'i teve
kupa. Amé amo rupi té oporegeta kupa.

17 Amé e'i mijé naeapyoi maekwera pé kupa:

— Aje ywete po “ereamoapyooka” ere? €'i ijupe kupa.

- 0'6. Aje ywete aepo a'e, €'i ijupe ka.

— Manyvo p0 nemokatuarera re ajawyi neja'a? e'i kupa.

- Janejare'e ayvu mojenuara teipd, a'e, e'i naeapyoi maekwera.

18 Ajama'€ Juteu rovija ko, “Aje ipd naeapyoi maekwera te awi”, ne'i.
“Eapyo teama awi”, e'i korijo kupa. Noerovija tari kupa rewara mé aepo
e'i kupa. Ajawyi tuu ookwai imuu kupa, ijy revejé. 19-20 A'e ko pe Pariseu
ko e'i:

— Aje pb6 awi nera'yry te? e'i kupa.

- 0, aje, era'yry te, e'i tuu ijupe ké.

— Aje p6 nera'yry naeapyoi ma'é romo si isaky mija? e'i ijupe kupa.

- 0'6, ekoa teAma naeapyoi mija, e'i.

— Manyvo e'i sipd weapyo romo ky'y? e'i kupa.

21Amé tuu e'i ijupe ko:

— Nakuwai, e'i. Miratu rémd té era'yry ky'y. Ajawyi pejé ijupe, e'i. Awi
té omome'uta weewara pejé, e'i. Ore norokuwai manyvo e'i okatu rdmo
ma'€. Norokuwai teve imokatuarera, e'i ijupe ko.

22“Jesu té omokatu”, ne'i tari té tuu ajama'€, okyje Juteu rovijagwera
ko wyi rewara mo. Jypy remé a'e ko ijayvukasipa kee javo romao:

— Ava mo s0, “Janejare'e Remimuurera té Jesu”, e'i s remé, awyje toike
e'd Janejare'e ayvu ré jimo'ea retd wyry pé ky'y, e'ipa amatejé kupa.

[Aja rewara mo tuu okyje, ijy reve, nopotai omoisyrya kupa rewara
mo.] 23 Ajawyi:

— Ere ijupe. Ojimovijapa ky'y, e'i korijo te ijupe ko kupa.

24 Amé ajaire kwaima'e naeapyoi maekwera omuu mijé kupa. Kee e'i

- Ivo ik eporegeta né. Janejare'e pé newari sO remé, wenuta newaria.
Nemomorijauta amé. Orokuwa awi nivoi ma'é te, e'i Jesu pewara mo kupa.

25 Amé naeapyoi maekwera e'i:

— Nakuwai awi nivoi ma'é té remé. Kee korijo té akuwa. Nereapyoi
mija. Age'e ereapyo katu ky'y! Aepo a'e korijota té! e'i ijupe ko.

27 Amé naeapyoi maekwera e'i ijupe k& ky'y:

— Ale ywe'e ipe pejé! e'i. Pejé py'y py'yi po ije! Pepota pd emimo'eara
romo peiko rewara mo po aepo pejé ije? e'i.

28— Ani! e'i e'i kupa.

Oojai korijo amé kupa.

— Ene si emimo'eara romota ky'y! e'i kupa. Ore amé, tamo Moisesi
ayvu rupi oroiko ma'é té ore, e'i tite kupa. 29 Janejare'e ayvu rupi té

tamo Moisesi oporegeta ipi. Norokuwai ajama'€ ava ayvu rupi po
nemokatuarera ekoi, e'i korijo kupa.

30 Amé naeapyoi maekwera e'i ijupe ko:

— Ha! Napekuwai maty wyi uu ma'é! Ajama'€ Janejare'e ayvu rupi té
emokatu! e'i. 31 Jakuwa Janejare'e nojapyakai nivoi mae ko ayvu re ipi,
e'i. Ivo mae ko6 ayvu ré korijo te ojapyaka ipi, e'i. ljayvu rupi ekoi mae ko
ayvu ré ojapyaka ipi, e'i. 32 Ava nokuwai naeapyoi ma'é mokatua ipi mija,
e'i. Noma'€ytyi awi rapijarera ré mija, e'i. Yvy jind ypy reméwarera ko
ve noma'éi ee. 33 Ajama'€ ad kwaima'e emokatu! e'i. Janejare'e ayvu rupi
rowa s6 remé, nemokatu'ai kuwa! e'i ijupe ko.

34 Amé ywesd Juteu rovija ké 0jiko's ee.

— Nivoi teAma ma'é té ene! Ajawyi noremotekokuwa'ai kuwa rejupa! e'i
kupa.

Aepo €'i kupa paire, omoisyry wayvukasia rupi Janejare'e ayvu re
jimo'ea retd wyry pe wyi kupa.

Naeapyoi ma'é vo 'ejé ma'é rewara

35 Amé ajaire a'evoa ojenu Jesu peé. Ajawyi Jesu oo wemimokatukwera
resa. E'i ijupe:

— Nejirovija po Janejare'e Remimuurera ré, ojimojane ma'€ re? e'i ijupe.

36— Ava pé po aepo ere? Ere ajawyi takuwa, tajirovija ameé ee, e'i Jesu
pe.

37— Age'e ywete nema'é ee rejupa, e'i Jesu ijupe. A'e té oporegeta neupe
upa, e'i. Ale te ije! e'i Jesu ijupe.

38 Ameve ojimoenapa'd yvy pé Jesu pyri imoe'e.

— Aa! Orokuwa ky'y, jovija! Ajirovijata ajawyi nere ky'y, e'i Jesu pe.

39 Amé Jesu e'i ijupe:

- Janejare'e pyri wyi té ajo yvy kyty, nivoi ma'€ mojikuwa, e'i. Emoe'e
mae ko ojikuwata. Nemoe'ei mae ko ve ojikuwata. Naeapyoi mae ko
vo 'ejé ajama'e kupa. “Orokuwa Janejare'e ayvu”, e'i epe kupa. Ajawyi
nojirovijai ajama'€ ere kupa! Ere ojirovija mae ko amé eapyoay ma'é
vo 'ej€ ekoi. “Natekokuwaive Janejare'e ayvukwera re”, e'i korijo kupa.
Ajawyi, “Ivo katu mae ko té ad kd”, e'ita Janejare'e ijupe ko, e'i Jesu.

40 Aepo e'i Jesu remeve, Pariseu kd mo ojapyaka upa ee. A'e ko e'i Jesu
pé:

—'Aa! Norereapyoi ma'é rowa ore ajama'€. Aepo tere e'a oreupewara
mo! e'i tite kupa.

41 Ajawyi e'i Jesu ijupe ko:

— Kee a'e. Awitd naeapyoi ma'é okuwa weapyo e'da. Ajawyi
ojiporijauesaoka ije tamokatu. Awivo kuwasi peaiwerera perekooka
ije mija. Poromokatu kuwa amé mija. Ajama'é na'evoi pejé. Ajawyi
peaiwerera o0jimo'y jé pene, e'i Jesu.

“Kaneiru jara vo ije”, e'i Jesu ma'é
1 O 1Amé Jesu poromotekokuwa jé.

— [Piruj€é jane ko jara té ije, e'i. Poroereko katu ma'€ te ije. Ere
ojirovija mae ko amé ekuwa katu, €'i.] Kaneiru jara ré té ajimosa'agata
pemotekokuwaara mo. Kaneiru jara omoige weima ko kurara pupe
ereko ko ipi. Pe'ite kurara rova kwara. A'e rupi omoigeoka ko ipi. A'e
kwara rupi imona ma'€ noike'ai, ijara rowa rewara mo. Tyvija rupi té
oike imona ma'é. Kurara 'ara rupi té ojiupi omona rémo. 2Kaneiru jara
ameé kurara rova kwara rupi té oike ipi, ijara té rewara mo. 3Ovae ijara
remé, ikwara rardara oovapyjavo kurara kwara toike upi, ijara té rewara
mo. Wapukai amé weima ko pe ipi. Weima rera ko okuwa, ijavijo ko jé.
“Pejo pejimiwa”, e'i ijupe ko. Eima k6 ojara poregeta wenu remé, 0o 0o
upi kupa ipi, okuwa ojara poregeta kupa ipi rewara mo. Ajawyi o€ oé oo
upi kupa ipi. 40éma kupa remé, ijara té enone ko rupi oo. Oo upi kupa
amé, iporegeta okuwa kupa rewara mé. 5Amo ko sd oporegeta ijupe ko
remé, noenu'ai kupa. Noo'di upi kupa. Ojava korijota té oo iwyi kupa,
wemikuwa réwa rewara mo, e'i Jesu.

6 Awyjepa ra'l aepo e'i Jesu. Noenui aepo e'i Jesu remé kupa ajama‘é.
Nokuwai manyvo jaa pé aepo e'i. Ajawyi Jesu kaneiru jara re té
ojimosa'aga tara mijé. Kee €'i ijupe ko:

7— Awitd kaneiru k& ojara rupi oike kurara kwara rupi ipi, awivo ve ere
ojirovija mae ko erupi te oiketa Janejare'e rena pé ipi. Eporegeta okuwa
kupa. Ajawyi oike kuwa erupi kupa. Aje ywete aepo a'e, e'i Jesu.

8— Amo, kee a'e teve. Awitd imona mae ko eima ko ré oposiko, awivo
ve Janejare'e ayvu mojenuara ra'aga ko ekoi. Aje ywete réwa kupa ipi.
Najorive remeve a'evo ekoi kupa. “Kee e'i Janejare'e ayvu”, e'i tite kupa
remé, wayvu e'e rupi té e'i kupa ipi. [“Toerovija e'a Janejare'e ayvu kupa”,
e'i tite kupa ipi.] Awitd imona mie kd opota eima ko moisyry ijara wyi,
a'evo ve Janejare'e ayvu mojenuara ra'aga ko opota poromoisyry Janejare'e
wyi. Ajama'é ekoty reware'e ko nojimoripeoka'di ijupe ko, e'i. Awitd
kaneiru ko ojara rowa ma'€ pe nojimoripeoka'ai, awivo ekoi kupa, e'i.

9E'i jé Jesu ijupe ko:

— Kurara rova kwara vo 'ejé ije aiko. Awitd kaneiru ko ikwara rupi té
oike kurara pupe opyta ipi, awivo ve ere ojirovija mae ko erupi korijo te
oiketa Janejare'e rena pe. Kaneiru ko o€ kurara pupe wyi wemi'd ra resa
iwa ipi. O'u katu wemimotara kupa ipi. Ajaire ojivyta oo oike kupa ipi.
Amé a'evo ekoi kupa remé, ojara rupi té ekoi kupa ipi. Ale teve wereko
katu k6 maranai wyi ereko ipi. Awivo ve areko katu ere ojirovija mae ko
ipi, e'i Jesu.

10— Nivoi méae ko opota katu omona ipi. Opota porojuka té kupa. Opota
ivo tekoua omoma jimo'yjé kupa. A'evo rowa ije aiko. Kee romo te ajo. Ere

ojirovija mae ko tekoua e'eay rupi toiko kupa. A'e romo te ajo. Aje ywete
aepo a'e pejé, e'i Jesu.
“Kaneiru jara e'eay ma'é vo 'ejé ije”, e'i Jesu ma'é

11— Kaneiru jara e'eay ma'€ vo 'ejé ije. Aje poroereko katu ma'é te ije.
Ere ojirovija mée k& areko katu ipi, 'i.* Awitd kaneiru jara nojipiraui
omand weima rekovijara romo, awivo ve ije aiko, e'i Jesu. 12Na'evoi
karakuri repy romo kaneiru re oposiko ma'é ekoi. A'e jawara ojard ma'e
uu ijapisi ko remé, ojava korijota oo iwyi, okyje ai té iwyi rewara mo.
Eima k& oityta oo. Amé aja puku pé o0jard ma'é wapisi kéta ky'y. Ojeja jé
mae ko amé osasaimata oo. 13 A'evo karakuri repy romo korijo teé oposiko
mae ko ipi. Ajawyi ward maevo so0 tite kupa ipi. Ajama'€ uu ojardé ma'é ee
remé, “Epy ma'€ té awi”, ne'i'ai ky'y. Oity korijota oo. Noau kd'ai, ijare'e
rowa rewara mo, e'i.

14-15_ Awitd kaneiru jara e'eay oja'a katu weima ko ré ipi, awivo ije
pene. Areko katu erima vo mie ko ipi, e'i. Akuwa katu ko teve. Awitd
Papa ekuwa katu, Awivo ve akuwa katu erima vo mée ko, e'i. Awitd Papa
ije akuwa katu, awivo ve erima vo mae ko ekuwa katu teve, e'i. Ajawyi
ava mo uu tarepe imoai ko remé, aa jéta ekovijarera k6 romo. Ajijukaoka
jé tesota imokatuara ko romo aiko, e'i.f

16— Oiko jé ajama'é erima ra vota mae ko, e'i Jesu. Noikeive epyri mae
ko, e'i. Ajawyi amoaty ko jéta, e'i. Aporegeta ijupe ko remé, wenu katuta
eayvu kupa. Ojirovijata ere kupa. Oiketa epyri kupa. Pe'fypyte romo areko
kota aa ko reve. Pe'ite ijara ko romo aikota, e'i Jesu ojimosa'agaa rupi.

17E'i j& Jesu ijupe ko:

— Papa, “Kee iko eiko né”, €'i eupe remé, “ho6” a'e ijupe ipi. [jayvu rupi
aiko ipi. “Teremand nere ojirovija mae ko rekovijara mo”, e'i ije remé,
“ho0” a'eta amé. A'evota aiko. Ajawyi Papa erauvay. Akuwa emomoera
tara mijé a'evo aiko remé. 18 Ajama'€ napotai so ejuka kupa remé, ava
nejukaoka'di kuwa. Papa eayvumokasipa. Ajawyi eayvu rupi apota remé
té amanota. Ajaire apoera tara mijé, e'i.

19 Amé aepo Juteu ké wenu remé, ojimoe'yi mijé kupa. 20 Méa'aréwa
kee €'i mae ko:

- Ha! Ema'é! Ajagai omoeawyry, aepo te'i ky'y! Ajawyi tapejapyaka e'a
ijayvu ré erovija, e'i tite kupa.

21 Amogwera kee e'i:

— Ani! Ajagai aepo nomo'eoka'di kuwa! Nomokatuoka'di kuwa teve

naeapyoi ma'é! e'i kupa.

€ 10.11 Awitd jawara ojard ma'é uuta eima ké moai remé, ijara jé oota ekovijara ké rémo
ereko katu k6. Wauvay weima ko wyi a'evota ekoi ipi. Ajawyi weima ko rekovijara romo
oota. £10.14-15 Mat. 11.27; Ruk. 10.22

Iteetejé ijayvu ko amé.
“Ejikuwa” e'i jane ko Jesu pé reméwara

22 Amg 'ara peé Juteu ko oja'ata Janejare'e moe'ea retd mokatuawera re,
Jerusaré taa pé. Koitokd tamoi ko omokatu imoe'ea retd. A'e ré oja'ata
kupa. Amana mé a'evotd. Oryvayta 4amé a'evo okwa remé kupa.

23 Amé Jesu Janejare'e moe'ea retd gyty oo, a'evo tara mé. Tetd ypy
rupi okwa, Saroméao rena eu ma'é ypy rupi. 24 Aevo ekoi remé Juteu ko
ojimoaty ipyri. A'e ko kee €'i ijupe:

— Terejiaro pukuoka e'a iko ore ky'y né€! Ejimome'u amatejé ikd oreupe
né! Aje ywete rowa poko Janejare'e Remimuura té ene, Orerdvija ywete
romo? oro'e ene. Aje ywete ene a'e té remé, ere kuise'&, torokuwa. Amé te,
“Ale té sipd mija?” noro'e'di neupewara mo ky'y, e'i Jesu pe kupa.

25 Aepo e'i kupa remé, Jesu e'i ijupe ko:

— Ajimome'u ipe rowa sipoko pejé! Ajama'é “aje” napejéi eayvu pe.
Pema'éma ipe ekasia rupi marana jikuwa e'a amojisaoka remé. Ajama'é
naperovijai jé, awisd Papa ayvu rupi té a'evo aiko remé. [A'evoa rupi
kuwasi ekuwa pekupa mija. Awitd kaneiru ko ojara okuwa, awivo kuwasi
ekuwa pekupa mija.] 26 Nererovijai ajama'é pekupa, erima vo mae ko
rowa pejé rewara mo, e'i.

27— Erima vo mae ko eporegeta wenu ipi. Awitd kaneiru k& ojara
poregeta wenu remé, oo upi. Awivo ve erupi uu mie ko eporegeta wenu
kupa ipi. Akuwa erupi uu mae ko. 28 Amoigooka karuaru kota. Maera
oiko karuaruta amé kupa, e'i. Ava jé rowa wekyi kota epo pe wyi, €'i.
29Papa té erima vo mae ko ome'€ ije. Namokaja ko'ai teve ewyi. Ikasiay
wete teAma ma'€ te Papa. Ajawyi ava noekyi kd'ai ipo pe wyi. 30 Qjevo jé
ore, Papa reve, pe'iypyte romo, e'i Jesu ijupe ko.

31 Aepo €'i remé yweso noerovija tari mae ko ojuka taray korijo. Ameve
takuru opyy kupa. Ojapi japita takuru pupe ijuka kupa mija.

32 Ajawyi Jesu e'i ijupe ko:

— Papa kasia rupi marana jikuwa e'a ipojy ma'é té rowa sipoko
amojisaoka penovake, moa'arowa. Ajawyi a'e pejé. Ma rewara mo yweso
poko ejukata pekupa? a'e pejé, e'i.

33E'i amé ijupe kupa:

— Ani! Alevo neiko rewara mé réwa oropota nejuka! Neayvu ai rewara
mo te! “Ojevo j€ ore, Janejare'e reve”, ere rewara mo te! Aepo ere remé,
Janejare'e nerdaro, e'i kupa.?

34 Amé Jesu e'i ijupe ko:

— Kee e'i Janejare'e ikusiwaokapa tamo Moisesi pé karamoe remeve:
“Evo té pejé, [eayvu rupi peiko mde k6 roma]”, €'i itokd." 35-36 Ajare kee a'e

£10.33 JK.R. 24.16 1 10.34 “Deus disse: ‘Vocés sdo deuses’.” Jig. 82.6

pejé. Ale ko pewara mo, “Evo teé pejé”, e'i Janejare'e remé, tysi to eupe e'i

kuwa, Wemimuurera romo. Ajama'é, “Janejare'e Ra'yry te ije”, a'e ipe pejé

remé, pejiko'd korijo ere peiko. Ejukaoka korijota pekupa! e'i Jesu ijupe ko.
37E'i jé Jesu ijupe ko:

— Papa ayvu rupi rowa s6 aposiko remé, “Nisirovija'ai”, pejé kuwa ije,
€'i. Papa remimota rupi rowa teve s6 aposiko remé, aepo pejé kuwa ije.
38 Ajama'é ijayvu rupi teipe aposiko. Ikasia rupi teve ipe. Ajawyi pema'é
ipe ere remé, nererovijai pekupa. Ekuwa kuwasi pekupa mija, Janejare'e
Ra'yry teé ije remé, e'i. Papa erevejé ekoi. Amd, Papa revejé aiko, e'i Jesu
ijupe ko.

39 Amé aepo e'i Jesu ijupe kd remé, opyy tarepe imopa'a kupa mija.
Ajam3a'€ Jesu ji'ite oopa iwyi ko.

40 Ajaire yy Jotdo ovae kyty oo mijé. Juwdo amyry poromojamori a'e pé
maekwera kyty oo Jesu. Ale pé ekoi ra'i.

41 Amé jane k& oo esa, a'e pé tui remé. Ale ko kee e'i ojiupe:

— Juwdo amyry nikasi epe marana jikuwa e'da mojisa ré. Ajama'é€ Jesu
rewara omojenu amatejé remé, aje ywete e'i, e'i ojiupe kupa.

42 Ajawyi ojirovija katu Jesu ré kupa ky'y. Méa'arowa a'evo werovija
mae ko ky'y.

Jesu jimorypa Rasaru okdja reméwara

1 1 12 Amé oiko kwaima'e md, Rasaru eu ijupe ma'é. [Jesu jimorypa
katu a'e, ik6ja ko reve.] Mata eu ikoja tykera pe. Ikypy'yry pe

Maria eu. A'e Maria kdramo ipije ma'€ omogyta Jesu py ré. Wapira pupe
opymosikata. Petdnia taa wana ké té a'e k6. Amé ip6 Rasaru itekora
ywete, ke'iréwa Jesu ekoi remé. [Ok3ja ipd awyje romd ky'y. Amé ipd
ikdjagwera ko eagwera omokatu teAgwera rena pupe ajaire, pareti kwara
pupe. Ojova jova ipo kamisa pupe imokatu kupa.]

3 Amé nokajaive remé ipd, ikoja ké wayvukwera omonooka Jesu pe, yy
Jotdo ovae pe ekoi remé.

— Totuu Jesu, e'i imonooka kupa mija. Nejimorypa katu itekora ywete
upa, €'i imono kupa.

4 Aepo jaa wenu Jesu remé, e'i oreupe:

— Awi tekorana, Rasaru mokdjda mé réwa, e'i. Janejare'e moe'ea romota
te itekordna, e'i. Imokatua rupi Janejare'e kasia té tesd ojikuwata jane
ko pé. Amé si kee e'ita jane ko ije a'evoa ré omaja: “Aje ywete Janejare'e
Ra'yry te Jesu”, e'ita ije amé kupa ky'y, e'i.

5Jesu wauvay ikgja ko reve Rasaru. 6 A'evo ipe remé, nooive ikoty ko.
Opyta jé rd'i Karireja yvy pé. Mérijo oke jé a'e pe. 7Amé té oota Petdnia
taa kyty ky'y. E'i amé oreupe, wemimo'ekwera ko peé:

110.40 Juw. 1.28 J 11.1-2 Juteja yvy pé a'e taa. Jerusaré pyri tui.

- Ja'e jajivy jaa Juteja yvy kyty, e'i oreupe.

8 Ajama'é ore noropotai oroo, orokyje Jesu jukatara ko wyi rewara mo.
Ajawyi oro'e ijupe:

- Jovija, kwee ywete a'e wana ko opota nejapi japi takuru pupe nejuka
mija. Nepota j€ tesd neo moko kyty! oro'e ijupe. Neo ky'y ne! Epyta ike
amé, oro'e ipe ijupe.

9-10 Ajama'€ Jesu oo jé. Nojipiraui tesd oo. Kee e'i oreupe:

— Papa omojikuwaokapa eupe manyvo taiko, e'i. Ajawyi oter€ jé ijayvu rupi
aikota. Najavy'ai emimota. Awitd poroyape ma'é omojisa janerape ra, upi tijaa
remé, nijajavyi pee. Nojisai remé té kuwa jajavy kuwa. Awivo ve Janejare'e
omojikuwaoka wemimota janeupe manyvo tijaiko. Ja'e jési ajawyi, €' Jesu.k

11E'i j€ Jesu oreupe:

- Janejimorypa Rasaru oke teé upa, e'i. Aata Amé imota toma'€, e'i.

12 Amé oro'e:

- Jovija, oke upa remé, ikatupata ajawyi, oro'e tite ikuwa e'a ijupe.!

13“Rasaru okdjama” jaa té aepo e'i Jesu ajama'é. Ore amé, “Jake ma'é
pé teipd Jesu €'i”, oro'e tite. 14 Ajawyi Jesu omome'u oreupe ky'y.

- Ok3jama te, e'i ky'y.

[Ava nomome'ui epe ijupe. Ovote okuwa.] 15E'i jé Jesu oreupe:

— Eroryvay najuive ipyri &wivo remé, e'i. Awivo remé té pekuwata
Janejare'e kasia, e'i. “Aje ywete si Janejare'e ikasiay wete!” pejéta amé
ky'y, e'i. Ja'e awi jam3ja ejimorypa ré, e'i.

16 Amé orepytery pewara mo e'i oreupe, Tome eu ijupe ma'é.
Ojipupewara te a'e Tome. A'e kee e'i oreupe:

— Jane ve ja'e upi! e'i. Amé janerdvija ojuka kupa remé, jane ve
tijanejuka kupa eevejé, e'i tite.

Oroo amé Jesu rupi oroiko.

“Okajama mae k6 amomoera ma'é te ije”, e'i Jesu ma'é

1718 Amé orovaeri oroiko Petdnia taa pyri'ije'd remé, jane ko mé uu
orerovaisi.

- Ok3ajama nejimorypa, e'i kupa. Irote oke remé edgwera omokatupa
pareti kwara pupe kupa, e'i kupa.

19 Amé jakatu ipd ikdjagwera ko wapird upa. Mata. Amo, Maria. Ajawyi
ijimorypa ko uu uu imopyte'u kd amé, Juteu ko. Jerusaré taa pe wyi uu
kupa. Jerusaré pyri'ije'€ sau Petania taa, ajawyi.

20 Amé ipd Mata okuwapa Jesu ovdeta ma'é. Ajawyi oo ipd &vaisi, pee
rupi. Ikypy'yry amé opyta tetd wyry pé. 21 Amé Mata ovde Jesu pé remé,
kee e'i ijupe:

k 11.9-10 Juw. 12.46-47; Ruk. 11.33-36  111.12 Aepo €'i Juteu ko ipi, jane oke ywete
remé. “Tkatua romo teipd oke ywete”, e'i kupa ipi.

— Okajama rowa sipd ekywyry, jovija, e'i. Ike rupive so neiko remé,

neporegeta remé, wenu jéta neayvu janepatavo, e'i.

23 Amé Jesu e'i ijupe:

— Nekywyry opoera tara mij€, e'i.

24_ 0'6, akuwa, e'i Mata. Kiramd poromoe'yia 'ara mé, opoera tara
mijé, e'i.

25 Amé Jesu e'i ijupe:

— Ok3jama mae ko amomoeraoka mae€ te ije, e'i. Eayvu rupi té opoera
tara mijé kupa, e'i. Ere ojirovija ma'€ mo okaja remé, opoerata, e'i.
26 Awyje nokaja'ai ky'y, e'i. Janejare'e pyri oiko karuaruta, ere ojirovija
mae ko romo, e'i. “Aje ywete” ere po aepo a'e ma'e pe? e'i.

27— 0'6, e'i ikdjagwera. “Aje ywete” a'e. Akuwa Janejare'e Remimuurera
té ene, Orerdvija mo, e'i. Janejare'e Ra'yry té ene. Oreremiarogwera teé
ene, e'i Mata Jesu pe.

Jesu oja'o reméwara

28 Aepo e'i paire, ojivy ra'i oo okypy'yry pijara mo. E'i mewega ijupe:

- Ejo, jovija ovaema iko, €e'i. “Totuu” €'i ene, e'i.

29 Amé Maria wenu aepo jaa remeve, opd'a oo dvaisi. 30 Pee ku'ai jé
Jesu ekoi. Ji'i Mata oporegeta ijupe, aekwery peve ekoi.

31 Amé oiko Juteu k& md Mata retd wyry pé. Omopyte'u Maria upa mée
ko. A'e ko oma'é Maria ré op6'a oo remé. Oo upi amé kupa.

— Okywyry redgwera resa teipd oo ojawa romo, e'i tite kupa.

32 Amé Maria ovde Jesu pyri remé, ojimoendpa'a ipyri javo:

33 Amé Jesu oma'é ee, wipird okywyry reigwera upa remé. Amo, uu
imopyte'u mée ko ve wapird upa. Amé Jesu ijagyoay wete omaja ee ko.
Oporijauesa ko ywete. 34E'i amé ijupe ko:

— Mape p0 pemokatu edgwera? e'i.

— Waime! Ja'e teremd'€ tyvy re ajawyi! e'i ijupe kupa.

Weraa a'e kyty amé kupa. 35 Amé Jesu oja'o ywete ve ee. 36 Amé Juteu
ko €'i ojiupe:

— EmA3€ ee esa! Wauvay okaja ma'€ ipi mija, e'i kupa.

37 Amé amogwera e'i:

— Naeapyoi maekwera itokdo omokatu ipi, e'i kupa. Ike s6 tui remé,
nomokajaoka'ai kuwa mija, e'i kupa.

Jesu Rasaru omomoera reméwara

38 Amé Jesu oo tedgwera rena kyty ky'y. Rasaru ryvy rena kyty oo.
ljagyoay oo. Pareti kwara té a'e tyvy rena. Ovapyka teve takuru, ta'yrowa
ma'e. 39 Amé Jesu e'i jane ko peé:

— Peovapyjavo! e'i.

Amé Mata:

— Ani! e'i. Inéma maevo ky'y, irétepa tesd oke ky'y rewara mo! e'i.

40_ Ani, e'i Jesu. “Ere aje ywete nejirovija remé té, Janejare'e kasia ré
nema'éta”, na'ei sipoko ene! Ta'evo ikené! e'i.

41Qovapyjavo amé kupa, Jesu ayvu rupi.

Amé Jesu oyvatesa oporegeta ra'i Janejare'e pé.

— Papa, eroryvay nere, eayvu ré nejapyaka katu ipi rewara mo, e'i.

42 Akuwa neenu eayvu ipi, €'i. Atyry ike tui rewara mo te aepo a'e maevo
s0 tite ene, e'i. Oma'é awivoa re kupa reme té, “Aje ywete Janejare'e
Remimuurera té Jesu”, e'ita ije kupa, e'i.

43 Aepo e'i paire, wayvo oporegeta ky'y.

— Rasaru! E€ ejo! e'i ijupe.

44 Ameve opoera o€ uu Jesu kasia rupi. Kamisa e'eay pé ookwa okwa
kupa mija. Ale revejé oé uu. Ipy ko ve ojeokwa okwa. Amd, ipo kd. Amd,
ova rupi ve. Ale revejé opo'a o€ uu.

Amé Jesu e'i:

— Pejora iwyi ikwaawera! e'i.

A'evo wereko kupa amé.

45 Amé Juteu kd moa'ardowa oma'é ee a'evo remé, oo Maria resa kupa mae
ko. Ae ko ojirovija katu Jesu reé amé ky'y, a'evoa ré oma'€ kupa rewara mo.

Rasaru momoeraawera ojenu jovijagwera ko pé reméwara
(Mateusi 26.1-5; Maku 14.1-2; Rukasi 22.1-2)

46 Amé ajaire amdgwera ojivy oo Rasaru momoeraawera mojenu
Pariseu ko mo pe. 47 A'evo paire yveve Pariseu ko ojimoaty, Janejare'e pé
oporegeta mae ko rovija ko reve. Jovijagwera ko atyry rdmo ojimoaty
kupa. Rasaru momoeraawera ré ipd ojimogeta kupa.

— Manyvo kuwa sip0 sireko ta'evo e'a Jesu ky'y? e'i kupa. Moko e'i ai
teso Jesu iko! e'i kupa. 48 Nisimomi s6 remé€, mapejo jé jane ko ojirovijata
ee imojovija amé! A'evo s0 remé Roma pewara jovija wasu ojikd'ota
amé janere, e'i kupa. Omuuta teve osota ko tijaneapisipa, e'i kupa.
Nijanemokasioka'di teve Juteu rovijagwera ko rdmé kupa, aepo wenu
kupa remé, e'i kupa. Janejare'e moe'ea reta teve omomata kupa, e'i kupa.

49 Amé ipd Janejare'e pé oporegeta mie ko rovija wasu oporegeta.
Kaipasi eu era pé ma'€ oporegeta ijupe ko. Kee €'i ijupe ko:

— Napetekokuwai 'ete sipd a'evoa re! e'i. 50 Poromotekokuwata tapekuwa
awi manyvota Jesu sireko ajawyi, e'i. Sijukaokatd. Amé té sota ko
nijanemoma‘ai, e'i. Ikatu pe'ite omano remé, awiso tijaneapisi e'a kupa, e'i
ijupe ko.

51 Janejare'e pé oporegeta mae ko rdvija wasu romo aepo e'i Kaipasi
oporegeta. Wayvu rupi rowa sikaepo aepo e'i ajama'é. Janejare'e 'Ag té

aepo omo'eoka ijupe. “Jesu tomand wetardgwera rekovijarera romé”,
jaa te aepo e'i ma'é. 52 Ajama'€ a'e ko pewara romo'ite rowa omanaota.
Juteu rowa mae ko pewara mo teve. Pirujé€ jane ko maipe ipe rupiwara
ko pewara mo teve omandta. Amé té a'evoa rupi ojevo jé jane ko pirujé
Janejare'e akaragwera ko romo jaikota ky'y. Aepo e'ipa amatejé sikaepo
Kaipasi.

“Sijukaokata Jesu”, e'i kupa ky'y. 54 Ajama'é Jesu okuwapa teAma aepo
jaa. Ajawyi nooi jopytera rupi Juteja yvy rupi ky'y. Amd taa kyty té oo
iko. Epardi eu a'e taa pé. Tekoe'dma pyri‘ije'é a'e taa. A'e rupi ekoi ra'i,
orereve, wemimo'ekwera ko reve.

55 Amé nikuipei timé ko jisyryawera moetea 'ara okwata. Ajawyi Juteu
kd mba'arowa oo oo amatejé Jerusaré taa pe kupa. Oo ojipiky'a'o amatejé
kupa, tiky'a e'd Janejare'e pé kupa. Ekoa ko teAma a'evo ekoi kupa.

56-57 Amé jovijagwera ko opota Jesu opyy imopa'a kupa. Kejd aja mae k.
Janejare'e pe oporegeta mae ko rovija ko. Pariseu kd. Mokopejo kupa aja
mae ko. Ajawyi e'i jane ko pe kupa:

— Ava mo Jesu okuwa mape tui remé, tomome'u ikd oreupe ameé né,
toropyy imopa'a, e'i kupa.

Ajawyi jane ko weka eka tite kupa. Janejare'e moe'ea retd wyry pe
ojimoaty kupa remé, kee e'i ojiupe kupa:

— Manyvo pejé poko Jesu pewara mo? e'i kupa. Uuta poko ike, tamd ko
moisyryawera moetea 'ara okwa remé? e'i e'i kupa. Maevo nonu'di, e'i e'i
kupa.

Ipije ma'é waivi ojoé Jesu ré imogy reméwara
(Mateusi 26.6-13; Maku 14.3-9)
1 2 1Ke'T wamoi ko jisyryawera moetea 'ara okwata. 6 'ara remé
okwata. A'evoa e'ave Jesu oo mijé Petania taa kyty, Rasaru rena

kyty. Omomoera maekwera rena kyty oo. 2Rasaru ko6ja ko jimi'ua 0ind
Jesu ko pe. Tykera Mata ja'uma'€ moéa ré oposiko upa. Ikywyry namesa
'aryvo ojimi'u upa, Jesu pyri.

3Qjimi'u kupa upa remé, ikypy'yry Maria ipije katu ma'é weru ena
reve, tané ipupe ma'€. Ipije katu ma'é e'eay tesd a'e. Moma'eyva jinogwera
té a'e, natukary eu ijupe ma'é. A'e jindgwera weru. Epy wete ma'€ te a'e.
A'e 0joé Jesu py 'aryvo. Ajaire wapira pe opymosika. [Wauvay rewara
mo a'evo wereko.] Ipije katu teso tetd wyry rupi ameé. Oporakapa tesod
ipijekwera upa oka wyry.™

4 A'evo remé Jesu remimo'ekwera mo oma'€ upa. Jutasi Sikarioti eu
ijupe ma'€ a'e. OGvija ome'éta apa ko po pé ma'é a'e. Ale e'i ee omaja:

m 12.3 Ruk. 7.37-38

5— Awi ipije ma'é epy wete ma'é t&! Nojimorarai sd ee remé&, karakuri
moa'arowa opyy kuwa epy romo mija, e'i. Pe'li kwaray mosikoa repykwera
vo tesd opyy kuwa mija! A'e repykwera jamosai kuwa iporijau mae ko
patavoa mo mija! e'i Jutasi ijupe.

6 Iporijau mae ko oporijauesa rewara mo rowa aepo €'i ajama'€. Imona
vija ma'e te rewara mo té aepo e'i. Ae té Jesu ko karakuri omokatu ma'e
té. Ajama'é a'evo remé, omokatu vija sikaepo karakuri mo oupe ipi.
Ajawyi te aepo e'i Maria pé.

7Amé aepo e'i remé, Jesu e'i ijupe:

— Teene. Aepo ere s0 ijupe! Ojidpard emanda rewara mo a'evo erereko.
Awivo eryvy ra renone emokatu amatejé, e'i. 8Iporijau mae kd Amé oiko
jéta pepytery pe, tapeporijauesa ko jé ereko, e'i ijupe.”

Jovijagwera ko opota Rasaru juka reméwara

9 Amé jakatu Juteu atyry ko okuwapa Jesu Petdnia taa pé tui. Oo esa
ameé kupa. Jesu resa korijo te rowa oo kupa ajama'é. Opota teve Rasaru re
oma'é kupa, Jesu remimomoerakwera ré. 10 Amé a'evoa ojenu Janejare'e
pé oporegeta mae ko rovija ko pé remé, ojimoard tesd enu kupa. E'i
ojiupe kupa:

- Rasaru teve sijukaokata ajawyi! e'i kupa. 11 A'e rewara mo so jane ko
moa'aréwa janereity oo Jesu koty rewara ko romo ky'y! Rasaru ve sijuka
remé, ava nojirovija'di Jesu re ky'y! e'i tite ojiupe kupa.

Jumétu rupi Jesu ovae Jerusaré taa pé oike reméwara
(Mateusi 21.1-11; Maku 11.1-11; Rukasi 19.28-40)

12 Amé aja paire Juteu k& ojimoatypa Jerusaré taa pe, timo ko
jisyryawera moetea 'ara renone. Aty wasu romo ekoi kupa. A'e ké pé Jesu
vaeria ojenu. 13 Ajawyi warakuri ro vo ma'é opo'o eraa Jesu rovaisi kupa.
Wapuka pukai tesé oory romo iko kupa. Kee e'i kupa:

“Janerovija ywete simoe'e!” e'i kupa.
“Janejare'e tomoryoka Wemimuurera imoe'eoka,
Isaeu ko Rovija ywete romo uu ma'é!” e'i e'i wapuka pukai kupa.®

14 Ji'itepa Jesu jumétu? memyry wesa. A'e rupi Jerusaré taa pe ovae iko.
Janejare'e ayvukwera rupi katu te a'evo ekoi, kee e'i maekwera rupi katu:

15 “Jerusaré taa wana ko! Tapekyje e'a ky'y!
Pema'€! Penovija ywete ra Jovija wasu rdmo ovae iko!
Jumétu memyry rupi ovae iko!” e'i maekwera rupi katu te ekoi.?

n12.8 TM. 15.11 ©12.13Jig. 118.25-26 P 12.14 Jumento 4 12.15 Sak. 9.9

16 Ajama'€ ore norotekokuwaive. Ajawyi “Manyvo jaa po ovae Jesu
jumétu memyry rupi mija?” oro'e tite. Karamo te orojimotekokuwata ee
ky'y. Jesu omanota. Ajaire opoerata. Ajaire ojivyta oo wena e'e yva kyty
teé ky'y. Alevo paire te tite oroja'a Janejare'e ayvukwera ré ky'y.

— Haa! Janejare'e ayvu rupi katu té sipokd Jerusaré taa pe oike, jumétu
rupi! oro'eta ky'y. Janejare'e ayvu rupi katu teve aty wasu ko omoe'e!
oro'eta ky'y.

17 Amé Jesu ovée iko jumétu rupi remé&, Rasaru momoeraawera ré
oma'é maekwera ko aty wasu pytery pe ekoi. A'e ko ji'ite omojenu jenupa
sikaepo imomoerawera erokwa kupa. Omojenu jenu jé erokwa kupa.

18 Ajawyi te Jesu ovae Jerusaré taa pé remé, aty wasu ko oo ikoty.
Aekwera ojenupa ijupe ko rewara mo a'evo ekoi kupa.

19 Amé Pariseu kd oma'é Jesu ré ovie iko remé. E'i amé ojiupe kupa:

- Ema'é esa awi ré! Awi ywesd jane ké opota janewyi! e'i ojiupe kupa.

20-21 Amé amé ko peé Jesu rewara ojenu, Kereku wana ké peé. Juteu réwa
mae ko te a'e ko. A'e ko ke'irdwa wyi uu Jerusaré taa kyty, Janejare'e
moe'ea romo. A'e ko ve opota Jesu ré oma'€. Ajawyi oporegeta Piripi pé
kupa. Petesaita taa wana te Piripi, Karireja yvy pewara. A'e pé e'i kupa:

— Oropota Jesu ré oroma'é mija! e'i kupa.

22 Ajawyi Piripi oo rd'71 imomewa Aatere peé.

— Kereku ko mo opota Jesu ré oma'e, e'i.

Aepo momewa 00 Jesu pe amé kupa.

23 Ajama'é Jesu a'evoa okuwapa. Ajawyi e'i jane ko pe:

- 0'6, ke'i Janejare'e emojikuwaokata pejé Wemimuurera roma.
Amand maire emojikuwaokata. 24Moma'e ra'aigwera re té ajimosa'agata
tapekuwa, e'i Jesu. Adigwera mé okui ojitd yvy pupe remé&, omand ra'
maevo s0 tite ipi. Amé t& 0éta ojimovija. Ajaate i'a yweteta ky'y. [Awivo
veta ije, 'i. Amandta rd'i. Ajaire apoeratd. Amé té jane ko amoatyta
Janejare'e pyri moa'arowa ky'y.] Awitd d'digwera nijadtai remé, ni'a'ai
kuwa. [Awivo veta namandi s6 remé, noporoeraa'di kuwa Janejare'e pyri
ameé mija, e'i.] Aje ywete aepo a'e, e'i.

25E' jé Jesu imogeta ko:

“Naity'di 'ete Janejare'e rupi aiko ma'€. Ajawyi emanoda pe'l ajirovija jéta
ee”, 'l ma'é. Ale sosi oiko karuaruta Janejare'e pyri, e'i.” 26 Ajawyi pepota
eremigwai romo peiko remé, erupive tapeiko jé. Maipe kyty aa remé,
erevejé tapeiko. A'levo peiko remé, kee e'ita Papa pene omaja: “Aje ywete
era'yry remigwai e'eay té ene”, e'ita pejé, e'i Jesu imogeta ko.

r 12.25 Mat. 10.39; 16.25; Mak. 8.35; Ruk. 9.24; 17.33

Jesu ojukaa ra re oporegeta reméwara

27E'i jé Jesu a'e pe tui mae ko pe:

— Age'e 'ara ajimopirai ywete amatejé ejukaa ra re. Aporanu kuwa ipe
Papa pe terereko katu a'evoa wyi mija. Ajama'€ amand ra'ita té aiko.
A'evoa ra mo teama ajo ike kyty yvy pe aiko, e'i.

28 Ajawyi Jesu e'i Uu peé:

— Papa! Nekatuaya emojikuwaoka jane ko pe emanoa rupi! e'i.

Aepo e'i remeve Janejare'e poregeta ojenu yva pupe wyi. Kee e'i imuu:

- Amojikuwaokapa nekatuaya ijupe ko, e'i imuu. Ajaire amojikuwaoka

29 Aty wasu ko aepo wenu remé, kee €'i tite kupa:

— Topa teipd! e'i tite kupa.

Amdgwera amé:

- Janejare'e remigwai yvapewara té aepo e'i imuu! e'i.

30 Ajama'é Jesu e'i ijupe ko:

— Eupe réwi aepo e'i imuu. Peupewara mé té aepo e'i imuu, e'i. [Amé
té pekuwa aje ywete Janejare'e wenu eayvu, aporegeta ijupe reme,

e'i.] 31 Age'e Janejare'e poromosd'dgaa 'ara okwata ky'y. Ajagai rovija
namokasioka'ai age'e ky'y, e'i.

32E' jé Jesu ijupe ko:

- Ke'T emd'ata ejuka kupa, e'i. A'evoa rupi pirujé jane kd amuuta ekoty,
e'i te Jesu.

330manda renone aepo e'i oporegeta. “Yvyra jipokana ré emd'ata
ejuka”, jaa té aepo e'i ma'e.

34 Ajawyi aty wasu e'i Jesu pe:

- Janejare'e Remimuurera Janerdvija ywete rdomod uu remé, nomand'ai
ma'€ romo uuta. Aepo e'i Moisesi remikusiwarera, e'i tite kupa. Ajawyi
manyvore po kee ere: “Janejare'e Remimuurera ajimojane ma'€ romo
emo0'a 'ata té kupa”, ere! Manyvore po aepo ere? Ava pewara mo po
“ojimojane ma'é” ere? e'i Jesu pé kupa.*

35E'{ Jesu amé ijupe ko:

— Poroyape ma'é re té ajimosd'agata tapekuwa. Poroyape ma€ vo ije,
e'i. Awitd poroyapea omojisaoka pee janeupe, awivo ve amojikuwaoka
Janejare'e rekoa pejé, e'i. Naiko puku'ai pepyri ky'y, e'i. Ajawyi Papa
rekoa e'e rupi jési tapeiko, aiko jé pepyri aiko remeve, a'e pejé. A'evo
peiko remé, patdonusu rupi oo mae ko vo rowa amé peikota erakypyre
kyty. Paténusu rupi oo mie k& nokuwai maty ootd ma'é. Awivo tapeiko
e'd.t 36 Ajawyi aiko jé pepyri remé, tapejirovija ere. Janejare'e rekoa
amojikuwata peupe ma'é rupi peikota amé, e'i Jesu ijupe ko.

$12.34 Jig. 110.4; Isa. 9.7; Tan. 7.14 t12.35 Juw. 8.12; 9.4-5

Aepo €'i paire, Jesu ojisyry ra'1 oo. Ovote ekoi ra'i. 37A'evo Jesu okasia
omojisaoka ipe ovake ko imojikuwa. Ajama'é nojirovijai jé ee kupa.
38 Ajare Janejare'e ayvu mojenuara Isajasi kee e'i amatejé karamoe
remeve:

“Erovija, neayvukwera oromojenu ipe remé, noerovija'ai kupa.

Nekasia ré oma'é ipe kupa remé, noerovija'ai kupa.

‘Aje ywete Janerdvija wasu kasia rupi a'evo ekoi’, ne'i kupa”, e'i
maekwera."

39 Aekwera rupi katu noerovijai sire'e kupa. Kee e'i teve Isajasi maekwera
rupi katu ekoi kupa:

40 “Janejare'e nomoeapyooka koi, ikasia ré toma'€ e'a, oma'e ipe ee
kupa remé.
Nomomarakuwaoka kdi teve, awiso totekokuwa e'a ijayvu re kupa.
Na'evoi s6 remé ojirova kuwa ojivy uu Janejare'e kyty mija.
Ale opatavo ko kuwa imomoi ko ijaiwerera ko kasia wyi imokatu ko
mija”, e'i Isajasi maekwera.”

41 Janejare'e omojisaokapa amatejé Jesu kasia Isajasi pé, aepo te'i
amatejé.

42 Ajama'é uve ijatyray Juteu rovijagwera ko, Jesu ré ojirovija mae ko.
Ae ko ojirovija ipe Jesu ré kupa, opy'a ko pupe. Ajama'€ nomojikuwai
Jesu re ojirovija ma'€ kupa, Pariseu ko wyi okyje kupa rewara mo.
“Emoisyryta Janejare'e ayvu re jimo'ea retd pupe wyi kupa ky'y”, e'i oupe
kupa. Ajawyi nopotai ojimojikuwaoka kupa. 43 Jovijagwera ko opota
omoe'ea korijo te ipi. “Janejare'e té temoe'e”, ne'i kupa ajama'é. “Pariseu
ko temoe'e”, e'i te kupa. Ajawyi a'evo ekoi kupa.

44 Amé ajaire Jesu oporegeta mijé jane ko pé. Wayvo oporegeta. Kee e'i
ijupe ko:

— Ere ojirovija méde ko Emuuarera re ve ojirovija ipi. 45Ava md oma'é
ere remé, Emuuarera ré oma'é teve, e'i. 46 Poroyape ma'é romo ajo ike
yvy pe, awisd ere ojirovija mae ko te totekokuwa Janejare'e rekoa re.
Patonusu rupi ekoi ma'é vo rowata ekoi amé kupa ky'y. 47Jane ko rereko
katuara romo te ajo, e'i. Ava md eayvu wenu paire katu noerovijai
s0 remé, ije rowa amosa'agata apijara. A'evoa rdomo rowa ajo. Ovote
waiwerera omojikuwaokata. 48 Ava mo eayvu wyi ojirova korijé remé,
oikopa imomorijaua ra ijaiwerera rewara mo, e'i. Kiramod omano remé,
eayvukwera a'epa ijupe maekwera rupi katu ijaiwerera ojikuwata ky'y,

u12.38Isa. 53.1 Vv 12.40 Isa. 6.10

e'i. Poromoe'yia 'ara mé a'evota, e'i. 49Eayvu rupi rowa aporegeta ipi,

e'i. Papa ayvu rupi té aporegeta ipi, €'i. Ajo e'ave emogetapa emuu. “Kee
ere ikd jane ko pé né”, e'i amatejé. A'e té amome'u pejé, e'i Jesu. 50 Pirujé
“emojenu” e'i maekwera rupi katu amojenu. Iljayvukwera rupi ekoi mae

ko oiko karuaruta ipyri, e'i Jesu.

Jesu wemimo'eara ko opykusu reméwara

1 3 1Jesu orerauvay jome, wemimo'ekwera ko romo. Pirujé okoty
rewara ko wauvay. Poroauvay ma'é teAma Jesu. Nopi'di 'ete
poroaua wyi. Okuwapa noiko puku'ai orereve. Ke'ima imanda ra. Ajaire

opoera tara mijé ojivy oo Uu kyty. Ajawyi omojisaokata orerauvaya
oreupe nomandive remé. Pe'ite oke paireve Juteu ko omoeteta wamoi ko
jisyryawera 'ara.

2 Amé karupa upa remé, Jesu ojimi'u orereve upa. Amé emimo'eara mo
sikaepo ome'éta Jesu jovija ko po pe. Jutasi eu ijupe ma'é a'evota ekoi.
Simdo Sikarioti ra'yry té Jutasi. A'e t& ome'&ta Jesu jovija ko po pe. Ajagai
rovija té omoane'e ta'evo ekoi Jutasi ajama'é. 3 Ajama'€ Jesu okuwapa Tuu
ome'€ma okasia ijupe Wa'yry romo. Okuwapa teve Janejare'e kyty wyi uu
ma'€. Ae kyty teve ojivyta oo.

4[A'evo remé orerauvaya omojikuwa ra'i ore.] Opd'a oyru poko
mopyso, oyru 'ara rupi opypy ma'é. Tuaja oind okd'a ré. 5Ajaire yy oind
orepykusua mo parapi pupe. A'e pupe orepykusu orejavijo jé oremoaty.
Awitd janeremigwai janepykusu, awivo orerereko. Orepykusu paire
orepymosika tuaja pupe. A'evo orerereko Jesu.

6 Amé Simao Peturu opykusutd remé,

— Ani! e'i. Epykusuta sipd rejupa, [Awisd eremigwai rowa ene remé?
Erdvija te rowa sipo ene!] e'i.

7Amé Jesu e'i:

— Nerekuwai manyvo rewara mo té oropykusuta, e'i. Karamo te
nekuwata manyvo jaa té oropykusu ma'é, e'i ijupe.

8 Amé Peturu e'i mijé:

— Ani! Terekusu e'd epy! e'i ei jé.

Ajawyi Jesu e'i ijupe:

— Noropykusui s6 remé, ekoty rewara rdomo rowata ene amé ky'y, e'i
ijupe.

9 Ameve tite Simdo Peturu e'i ijupe:

- Epykusu awi rejupa, jovija! e'i ky'y. Epy ko ekusu. Epo ko. Edkag teve.
[Emojaupa 'ejé ajawyi rejupa,] e'i amé Jesu pe ky'y.

10 Amé Jesu e'i:

— Ani! Ojaupa ma'é niky'ai ipi. A'evo ve pejé, ojaupa ma'é vo 'ejé. Ajawyi
napeky'ai. Pepy korijo té iky'a jé. Ajawyi a'e korijo te akusuta. Pirujé
peupe rowa aepo a'e ajama'€. Uve jé ajama'é pe' iky'a jé ma'€ mo, e'i.

11“Ipy'a ky'a ma'é” jaa té aepo e'i. Omodakwa'dara ra pe té aepo e'i.
Okuwapa amatejé a'evota werekooka ma'€.

12 Orepykusu paire, Jesu opypy mijé oyru poko oo mijé wapy namesa
pyri. Amé e'i oreupe:

— Pekuwa pd manyvo jaa agyvo poroereko? e'i. 13“Emo'eara” pejé ije.
Amd, “jovija” pejé teve ije, e'i. O'6 aje, upi katu té aepo pejé. Pendvija
té ije. 14-15 Ajama'é pendvija teipe ije remé, poropykusu jé. Awivo ve
tapeiko jane ko rerekoara mo ipi, ererupara mo.* 16 [Tapejimoe'e tite e'a,
eremigwai ko romo. Aje kee rewara mo.] Tovija ywesd wemigwai wyi ipi.
06vija wyry kytywara té, temigwai ipi. Awivo ve ayvu jara ywesd wayvu
mojenuara wyi ipi.* 17 Awivoa pekuwa ky'y. Penoryvayta peiko amé,
ererupara mo peiko remé, e'i Jesu oreupe.

18E'i jé Jesu oreupe:

— [Age'e poromotekokuwapa Janejare'e peaiwerera oky'a'o ma'e re, e'i.]
Pirujé peupewara mo réwa aepo a'e ajama'€, e'i.

Aepo e'i Jesu remé, e'i jé oreupe:

— Akuwapa pepy'a pewara ko eremipyteporokwera ko romo, e'i. Ajawyi
akuwa peneiréara mo ojimoapata ere. Kee ojikusiwapa maekwera rupi
katu te a'evota ekoi: “Ereve ojimi'u ma'é¢ mo ojimodpa ere”, e'ipa ojikusiwa.”
Aekwera rupi katu te tawivo ky'y, e'i. 19 Aepo a'e amatejéta tapekuwa
ae. Alevoa re pema'€ remé, pekuwata aje ywete Janejare'e Remimuurera
té ije, e'i oreupe. 20Kee a'e teve. Poromonota eayvu mojenuara ko
romo tapeiko. Ajawyi ava mo oryvay pene remé, ere oryvay tary ve,
eremimono ko té pejé rewara md, e'i. Awivo ve ava md oryvay ere remé,
Emuuarera re oryvay tary ve. Aje aepo a'e pejé, e'i Jesu.”

Jesu ome'éa ra omojikuwapa amatejé reméwara
(Mateusi 26.17-25; Maku 14.12-21; Rukasi 22.7-13,21-23)

21 Aepo e'i paire Jesu ijagyoay. Ji'i nomome'u ywe'ei oreupe. Amé té
katu oporegeta katu ky'y.

— Pepytery pewara mo ojimoapata ere. Eme'éta jovija ko po pe. Aje
ywete aepo a'e pejé, e'i.

22 Aepo e'i remeve, norokuwai 'ete ava upewara mo aepo e'i ma'e.
Ajawyi oroma'€ pirujé ojee erokwa.

— Eeee! Ava pewara mo aepo €'i? oro'e ojiupe.

23-24]je, Juwao, Jesu uvuri aapy ajupa, a'evo oroiko remeé. Jesu remiau
te ije. Ajawyi Simao Peturu opojai ekoty. Kee e'i ije:

— “Ava upewara mo po aepo ere?” ere jovija pe esa, e'i ije.

25 Ajawyi ajisyry sa'u Jesu pyri'ije'é sa'u javo.

w 13.14-15 Ruk. 22.27 *13.16 Mat. 10.24; Ruk. 6.40; Juw. 15.20 Y 13.18 Jig. 41.9
z13.20 Mat. 10.40; Mak. 9.37; Ruk. 9.48; 10.16

— Ava pé po aepo ere, jovija? a'e ijupe.

26 Amé Jesu e'i ije:

— A3 meju pégwera amosota ime'é ijupe ma'é té a'evota erereko, e'i ije.

Aepo €'i remé, meju omoso ime'€ Jutasi pe, Simao Sikarioti ra'yry pé.

27 Amé Jutasi opyy iwa. Ameve djagai révija Satanasi omoane'e jé
Jutasi, tome'& Jesu apa ko po peé ky'y. Amé Jesu e'i amatejé ijupe:

— Ekwa amatejé awi awivo tereiko, e'i.

28 Norokuwai manyvo rewara mo Jesu aepo e'i ijupe. Ava jé rowa
okuwa. 29Karakuri omokatu ma'é te Jutasi. Ajawyi kee oro'e tite:

— Oota maevo moma'e pyy eru aa jimi'u wasu p€, Jesu ayvu rupi, oro'e
tite. Oota maevo karakuri me'é iporijau mae ko pe, oro'e tite ve.

30 Amé Jutasi opyy meju pégwera iwa paireve, opda 0o. Patdma remé aevo ekoi.

“Tapejiauvay iko peiko né”, e'i Jesu ma'é

31 Jutasi ojisyry paire, Jesu oremotekokuwa jé upa:

— Agee si Janejare'e emojikuwaokata Wemimuurera romo, ajimojane maé
romd. Ekatuaya omojikuwaokata pejé. Awivo ve ikatuaya amojikuwaokata pejé
ky'y. 32 Awitd Janejare'e katuaya ojikuwata erupi, &wivo ve ekatuaya ojikuwata
upi, awiso jane ko toremoe'e oremomojy, €'i. Ageleve alevota, €'i. 33 Naiko pukuai
pepytera rupi aiko ky'y, eakaragwera ko. Ereka titeta ajaire pekupa, €i. Aata maé
gyty napeo4i, €i. Aepo jaa amojenupa Juteu rovijagwera ko pé, e'i. Peupe ywete
aepo ale age'e, €1 34Eayvu pyau ré ywesd poromoleta, ae rupi katu tapeiko ky'y.
Kee ale pejé. Tapejiauvay iko peiko né, ae pejé. Awitd ije poroauvay aiko ipi, &wivo
iko peiko né, ale pejé? 35 Amé te pejikuwata eremimoekwera ko rémé peiko.
Pejiauvaya rupi pejikuwata, €'i Jesu oreupe.

“Nekuwai ra'agata rejupa”, e'i Peturu pé ma'é
(Mateusi 26.31-35; Maku 14.27-31; Rukasi 22.31-34)

36 Amé Simdo Peturu e'i Jesu pé:

- Jovija, “Aata ma'é gyty napeo'di”, ere pokod oreupe? Maty pokd neota
ajawyi? e'i tite ikuwa e'd Jesu pe.

Amé Jesu e'i ijupe:

— Age'eve napeo'di aata ma'€ gyty, e'i. Kiramo peota erupi, €'i.

— Manyvo rewara mo po age'eve naa'ai nerupi? €'i. [je t¢ kuwa amand
nerekovijarera romo, e'i tite.

38 Aepo e'i remeé, Jesu e'i ijupe:

— Neremano'ai kuwa erekovijarera romo! e'i. Age'e pya, “Nakuwai
Jesu”, ere ra'dgata eupewara mo. Moapy romo tesd aepo ereta. Masakara
noje'€ive remé aepo ereta, e'i. Aje ywete aepo a'e ene, e'i Jesu Peturu pe.

a13.33 Juw. 7.34 b 13.34 Juw. 15.12,17; 1Juw. 3.23; 2Juw. 5

Janejare'e rape rupiwara rewara

14 1E'i jé Jesu oreupe:

— Tapeagyo e iko ere né. Tapejipy'amopirai €3 iko erewara mo né, €'i.
[Kee tapejé e iko ije né: “Janereityta 0o0”, tapejé €43, €'i.] Tapejirovija jé korijo ko
ere né, €'i. Janejarele re iko tapejirovija jé teve né, e'i. 2 Age'e ije ypy aata penenone
rupi Papa rena kyty, €'i. Penena ra mokatu aata ajupa, €'i. Taa wasu té Papa rena,
€'i. Ae kyty aata penena ra mokatu penenone. Nawi voai s6 remé, naedai kuwa
pejé, e'i. 3Karamo amokatupa penena ra ky'y remé, ajo tara mijé pepijara mo.
Amé si peota erupi ky'y. Maipe rupi aiko remé, pejé ve peikota ereve ky'y, e'i.

4 Agele pekuwapa maty po aata mag ky'y, €'i. Pekuwapa pee, €'i oreupe.

5Ajama'é Tome e'i ijupe:

— Ani! e'i. Norokuwai maty pd neota ajama'é, e'i. Manyvo noroereko'ai
Janejare'e rena rape orevote ikuwa? e'i ijupe.

6 Amé Jesu e'i oreupe:

— Papa rena rape vo ma‘€ te ije. Ajawyi ava mo opota Papa rena kyty oo
remé, tojirovija ra'l ere. Ayvu aje ywete ma'€ mojenuara te ije. Ije korijo te
poroerovae kuwa Papa pyri tapeiko karuaru, e'i. Ava jé rowa ovae kuwa
Papa pyri narovaei remé, e'i. 7Aje ywete ekuwa pekupa remé, Papa ve
pekuwata. Penemikuwa ajama'é Papa. Pema'éma ee, €'i oreupe.

8 Amé Piripi e'i Jesu pe:

— Ani, jévija! [Norokuwai neruu. Noroma'éive ee! e'i.] Emojisaoka
oreupe ajawyi, “aje” toro'e ame, e'i.

9Amé Jesu e'i ijupe:

- Ema'é, Piripi. Ije, age'e rowa peneve aiko. Nekuwaive sipd pekupa?
e'i. Ije ojevo jé Papa reve aiko. Ajawyi pema'é ere remé, Papa ré ve
pemad'éma. Ajawyi, “Emojisaoka neruu oreupe torokuwa”, napejé'ai ije, e'i.
10 Pe'fypyte ma'é romo aiko Papa reve. Ajawyi ekuwa pekupa remé, Papa
pekuwa teve. “Aje ywete” napejéive po aepo a'e ma'€ pe? e'i ijupe.

E'i jé oreupe:

— Eayvu rowa amojenu pejé ipi. Papa ayvukwera te amojenu. Ak te ereve ekoi
ipi, €i. jayvu rupi te aposiko ipi, €i. 11 Tapejirovija ere amé. Eayvu teve taperovija,
“Pelfypyte ma€ romo aiko Papa reve”, ae maekwera. “Aje ywete” napejéi eayvu pe
remé, “aje ywete” pejé j€ kuwasi ekasia ré pema€ remé, €. 12Pemaéma manyvo aiko
Papa kasia rupi ipi. Ae wyi wete ikasia rupi peikota karamo. Ajivyta ikoty rewara mo
aepo ae pejé. Aje ywete ae pejé. 13Peporanu ije ekoty rewara ko romo remé, “hod”
deta pejé amé ipi. Aevo poroerekota amé. Aevoa rupi Papa katuaya amojisaokata
pejé. 14Peporanu ije remé, “hod” deta, ekoty rewara ko te pejé rewara mo, €'i Jesu
oreupe.

“Janejare'e omuuta o'Ag pejé”, e'i Jesu ma'é
15E'i Jesu oreupe:

— Erauvay pekupa remé, eayvukwera rupi peikota amé, e'i. 16 Papa
kyty ajivy aa remé, aporegetata ijupe peupewara md, e'i. “Ne'Ag emono
ere ojirovija mae ko pe, erekoara ké romo toiko”, a'eta ijupe. “Hod” e'ita
amé. O'Ag té tesd omuuta pejé amé ky'y, awyje toiko pepyri ky'y. 17Aje
ywete ma'€ Janejare'e rewara omojikuwaoka peupe ma'€ a'e. Janejare'e
noerovijai mie ké nomojimoenaoka'dai kuwa i'Ag opy'a pupe. Noma'&'ai
kuwa ee kupa. Nokuwa'ai kuwa teve kupa. Pejé amé pekuwata Janejare'e
'Ag. Peneve ekoitd, ajawyi. A'e pepy'a pupe ojimoenata, e'i oreupe.

18E'i jé Jesu oreupe:

— Papa kyty ajivyta aa. Ajama'é i'Ag peneve ekoitd, penerekoara rémo,
e'i. Ajaire ajo tara mij€ pekoty, e'i. 19Ke'T nererovijai mae ko noma'€'ai ere
ky'y, €'i. Pejé amé pema'€ tara mijé ere. Ajisaoka tara mijé pejé amand
maire, €'i. Namandi ma'€ romo aikota amé ky'y. Ajawyi pejé ve peiko
karuaruta, e'i. 20Pema'é ere remé pekuwata aje ywete ojevo jé ore Papa
reve oroiko ma'é. Pe'fypyte oroiko. A'levo ve pejé. Pe'iypyte ve peiko ereve.
Papa 'Ag uu pekoty remé, aepo pekuwata ky'y, e'i oreupe.

21— Amd, kee a'e pejé. Eayvu rupi ekoi mae kd ojikuwa eraupara ko
romo iko. A'evo mae ko Papa remiau romota té ekoi. Eremiau romota teve
ekoi kupa. Ajikuwaokata ijupe ko, €'i oreupe.

22 Amé Jutasi e'i Jesu pé. Jutasi Sikarioti réwa ajama'é. Era vo ma'é té.
Ale kee €'i:

- Jovija, manyvore po oreupe korijoga nejikuwaokata? e'i. Manyvore po
pirujé jane ko pe nerejikuwa'ai? e'i Jutasi Jesu pe.

23 Amé Jesu e'i ijupe:

— Erau méae ko eayvukwera rupi ekoita teama. Papa wauvayta a'evo
ekoi mae ko. Ajawyi orojota ipyri ko oroiko, Papa reve, e'i. 24 Neraui mae
ko amé eremimojenuwera rupi noiko'di ipi, e'i. Eayvu rowa amojenu pejé
ajupa ajama'é. Papa ayvu té amojenu ajupa. Emuuarera ayvu té amojenu
ajupa, e'i.

25— Age'e aiko jé peneve remeve aepo a'e pejé. 26 Ajivy aa remé, Papa
o'Ag omuuta pepy'a pé penerekoara rdmo toiko. Eayvu rupi té omuuta, e'i.
A'e té pemoja'arokata pirujé eayvukwera re, tapeja'a j€ ee, e'i.

27— Poropy'amopiryvypy katuta té peneity aa, e'i. Nererovijai mae ko
amé nokuwa'ai poropy'amopiryvypya, €'i. Ilje té amé akuwa awivoa, e'i.
Ajawyi tapejimopirai e'a ikd eoa ra re né. Tapekyje e'a teve iko né€, e'i.

28 Kee a'epa itoko pejé: “Ke'l Papa kyty aata”, a'epa itoko pejé. “Ajaire ajo
tara mijé pekoty”, a'epa itoko pejé. Erauvay pekupa remé, penory kuwa
Papa kyty aa tara mé€, a'e yweso ikasiay ewyi rewara mo. 29 Aepo a'epa
amatejé pej€, najivyive aa remeve. Ajawyi a'evo aiko remé, “Aje ywete
aepo e'i Jesu oporegeta”, pejéta ije, e'i oreupe.

30— Naporegeta puku'ai pejé ky'y, djagai rovija ovaeri ky'y rewara
mo. A'e nikasi ije ajama'€, e'i. 31 Papa aauvay. Ajawyi ijayvu rupi té aata

ajimomorijauoka, e'i. Awitd pirujé e'i ma'é rupi aiko ipi, &wivo jéta aiko.
Pepd'a! Ja'e jési ike wyi! e'i oreupe ameé ky'y.

Moma'eyva'y reé té Jesu ojimosa'aga reméwara

1 5 1Ajaire Jesu e'i

— Ajivy aa remé, tapeja'a jé iko ere ipi né. Tapejimokasioka
Papa pe, ereve jé tapeiko, e'i. Moma'eyva'y re té ajimosa'agata tapekuwa.
Moma'eyva'y vo té ije, e'i. Papa amé oposiko ee ma'é vo, e'i. 2 Awitd
moma'eyva rika ké o'y ré ekoi, &wivo ve ereve peiko, e'i. Awitd
moma'eyva'y ré oposiko ma'é€ omopai aka ni'ai ma'é eraa ity ipi, awivota
Papa wetata ereve ekoi rd'aga mae ko ipi.¢ Aka i'a katu jome ma'é Amé
wauvayta. Iky'a ma'é wekyipatd iwyi. Amé oryvaytd. Amé ywesd i'a
katu jometd. Awivo ve ere ojimo'y mie ko Papa werekota, e'i. 3Perovija
ywete eayvu ipi rewara md, Janejare'e pepy'aky'a'opa ky'y, e'i. 4 Awitd
moma'eyva raka nuvei o'y ré remé, ni'a'di ky'y. Osinima korijota te
omand. Alevota ereity ywe'e tite mae ko. Ajawyi tapejimo'yjé ere, a'e pejé.
Jje &mé pe'y rdmd aiko karuarutd aiko. Amé té penoryvayta peiko, e'i
Jesu oreupe.?

5— Moma'eyva'y vo ma'é te ije, e'i. Pejé amé erdka ko romo te, e'i. Awitd
i'y omokasi waka ti'a katu ipi, awivo ve poromokasi eayvu rupi tapeiko.
Ajawyi te ivo peiko, e'i. 6 Ereity ywe'e tite s pekupa remé, aka osini ma'é
vota té pejé peiko amé. Ajawyi awitd oposiko ma'€ weta osinima ma'é
eraa imomo, awivota Papa penereko, ereity ywe'e tite s0 pekupa remé.
7Tapejimo'yvay iko ere amé né. Eayvukwera rupi katu iko tapeiko né.
Amé si moma'e ré peporijau remé Papa ome'&ta pejé ipi, peokwai ijupe
remé. 8 Amé sosi pejikuwata eremimo'ekwera ko romé peiko. Amé te,
“Janejare'e ikatuay wete!” e'ita jane ko pene omaja, e'i oreupe.

9— Poroauvay. Awitd Papa erauvay, &wivo ve poroauvay, e'i. Ajawyi
pe'iypyte romo tapeiko jé eremiau k6 romo, a'e pejé. 10Papa ayvu rupi
aiko rewara mé erauvay ipi. Awivo ve eayvu rupi peiko remé, poroauvay
teve ipi. 11 Aepo a'e pejé pemorya romd, e'i. Napotai penory a'u korijo
té. Apota penoryvay peiko, evo. 12 Tapejiauvay ikd peiko né. Awitd ije
poroauvay penereko, awivo iko peiko né, a'e pej€, e'i.*

13E'i Jesu oreupe:

— Aje poroauvay penereko. Ajawyi amanéta penekovijarera romo. Ava
mo sb ojimorypa ko rekovijarera romo remé, ojikuwa a'e ywesd ojimorypa

¢ 15.2 Juteu ké moma'eyva'a opo'opa kupa paire, wikaeta eta kupa ipi. Aka jukwera k&
weta eta ijapy kupa ipi. “Amo kwaray remé, i'a katu jome”, e'i kupa wyi a'evo wereko
kupa ipi. O'amyky katu jome teve amé ipi. Ajawyi i'a katu jometa. I'a ywete sa'uta teve. A'e
e'ekwera romota teve i'a amé. d15.4 Kar. 5.22-23 ¢ 15.12 Juw. 13.34; 15.17;

1Juw. 3.23; 2Juw. 5

ko wauvay ma'é romo, e'i. 14Ejimorypa ko romo té pejé, eayvu rupi

peiko remé, e'i. 15“Eremigwai k0” na'ei pejé. Temigwai rovija nomome'ui
manyvo ekoi ma'é wemigwai ko pé ipi, €'i. [je amé pirujé amome'u pejé ipi,
e'i. Pirujé Papa omome'upa eupe maekwera té amome'upa pejé, ejimorypa
ko té pejé rewara mo. 16 Amd, kee a'e pejé. Penemipyteporokwera rowa ije,
e'i. Jje te poropyteporo ejimorypa ko romo tapeiko, e'i. Poromonota eayvu
mojenuara ko romo, amé erewara tapemojenu amo ko pe, e'i. Maera té
ojirovijata ere amé kupa. Nereity'dai amé kupa ky'y. Eayvu rupi peokwai
Papa pé remé, penemikwaiwera ome'éta pejé. 17 Ajawyi té kee a'epa itoko
pejé: Tapejiauvay iko peiko né, a'epa itoko pejé.

“Pemomorijauta kupa”, e'i Jesu ma'é

18E'i Jesu oreupe:

— Pekuwapa ere ypy 0jikd'd kupa, e'i. Ajawyi a'evoa re tapeja'a, 0jikd'o
pene kupa remé, €'i. 19 A'e ko ojee korijo té nojiko'dgi kupa ipi. Ajawyi
ivo ko j€ so pejé remé, nojiko'6'ai kuwa pene kupa mija, e'i. Pepota katu
kuwa kupa mija, e'i. Ivo ko jé rowa peiko ajama'€ ky'y, poropyteporopa
poropy'amoteepa rewara mo. Ajawyi té 0jiko's pene kupa, e'i. 20Kee
a'epa itoko pejé maekwera re tapeja'a jé: “Temigwai noapyrasai oovija
ipi”, a'epa itoko pejé. Penovija té ije. Ajawyi emomorijau mae ko evo jé
pemomorijauta. Eayvu werovija mae ko amé peayvu werovijata, ekoty
rewara ko té pejé rewara mo, e'i.f 21 Erewara mo nererovijai mae ko nivoi
penerekota, Emuuarera nokuwai kupa rewara mo, €'i. 22 Ajawyi Papa
“nivoi mae ko” e'ita ijupe ko. Najori so6 imotekokuwa ko remé, aepo ne'i'ai
kuwa ijupe k6 mija, e'i. Ajopa ike ajama'€. Amotekokuwa ko ipe. [Ajama'é
ojimoape korijo eayvu renu tare'a kupa.] Ajawyi té “nivoi mae ko” e'ita
Papa ijupe ko. “Nakuwai rewara mo a'evo aiko tite mija”, ne'i'ai kupa.
230jikd'd ere méae ko a'evo ve Papa reve 0jikd'o, e'i. 24 Ekasia namojisaokai
s6 ovake ko remé, Papa nomo'y'di kuwa nivoi ma'€ ee kd mija. Ajama'é
awi ko ywete oma'é ere, manyvo aiko ma'é re. Ekasia ré oma'€ ipe kupa
remé, 0jikd'd ywete korijo ere kupa, e'i. Papa re ve 0jiko's kupa awivo
aiko remé, €'i. 25 A'evoa ra Papa omojenu amatejé karamoe remeve.
“Manyvo a'e remé rowd 0jiko'o ere kupa”, e'ipa amatej€ ijupe ko. Aekwera
rupi katu ekoi kupa, €'i.8

26— Ke'lma ajivyta aa Papa kyty, a'epa pejé. Papa pe, “Ne'Ag emono ere
ojirovija mae ko pe”, a'eta avae Papa pé. Amé té omuuta, penerekoara
romo. Amé sdsi aje ywete ma'é ré pemotekokuwata, e'i. Erekoa ré
pemotekokuwatd imojikuwa, e'i. 27 Amé pejé té erewara pemojenuta
erokwa, €'i. Pejé ypy eremimo'ekwera ké rdmo peiko. Ajawyi a'evota
peiko, e'i.

£15.20 Mat. 10.24; Ruk. 6.40; Juw. 13.16 & 15.25 Jig. 35.19; 69.4

Janejare'e 'Ag ré oremotekokuwa reméwara

1 6 1E'i Jesu oreupe:

— Aepo amome'upa eayvu pejé, awiso tapejimokasi jé ere
pejirovija. Tapenearai €'a ewyi, e'i. 2Keeta karamo penereko kupa rewara
mo aepo a'e. Iwasuayta pejé. Ere 0jikd'd méae ko pemoisyryta Janejare'e
ayvu reé jimo'ea retd ko pe wyi, e'i. Pemomijarita pejuka kupa. A'evo
penereko mae ko, “Janejare'e oryta sijuka ko remé”, e'i titeta ikuwa e'a
ojiupe kupa. 3Papa nokuwai kupa rewara mo té a'evota penereko kupa,
e'i. Amd, nekuwai kupa reward m teve a'evota ekoi kupa, e'i Jesu.

4— Age'e a'evota ma'€ amome'upa amatejé pejé, tapekuwa. Ajawyi a'evo
peiko remé, “Awi pé té sipokd e'i janerdvija?” pejéta ije peja'a ere, e'i.
Namome'uive aepo jaa pejé mija, peneve aiko jé rewara mo, e'i. 5Age'e te
katu aepo amome'u pejé. Emuuarera kyty ajivyta aa. Ajawyi t€ amome'u
pejé age'e ky'y. “Maty po neota?” napejéive ije ajama'e.

6— Age'e peagyoay aepo a'e ma'€ ré. 7Ajama'é ikatuta peupe ajivy aa
remé. Avdema Papa pyri remé té o'Ag té tesd omuutd pekoty penerekoara
romd ky'y, e'i. Naa'di remé, nonu'di i'Ag pekoty mija, e'i. Ajivy aa remé
te, ije té amurokata pekoty amé ky'y, e'i. Aje ywete aepo a'e pejé, e'i Jesu
oreupe.

8- Ike yvy pewara ko nokuwai aje ywete ma'€. “Janejare'e
nijanemomorijau'ai kdramo”, e'i tite kupa. “Jesu nivoi janemo'e ivo tekoua
ré”, e'i tite teve kupa. Amo, “Ivo aiko teAima”, e'i tite teve kupa. Ajama'e
Janejare'e 'Ag uu remé, poromotekokuwavayta aje ywete ma' re. “Ivo
aiko ipi”, e'i tite mae ko pe ijaiwerera ko omojikuwaokata, awiso “Aje
ywete, nivoi aiko”, te'i kupa ky'y. Ivo tekoua ve omojikuwata ijupe ko.
Amd, kdiramd Janejare'e poromosa'agata poromoe'yi ma'é Janejare'e
'Ag omojikuwaokata jane ko pe, “Aje ywete a'evotd”, te'i kupa. 9Kee jaa
rewara mo a'evo werekota. Ere nojirovijai mae ké nekuwa'ai. Ajawyi ivo
ma'é Janejare'e nomo'y'di ee ko, awisod “Ivo aiko”, e'i epeta kupa reme.

X'

momewa ipi. Age'e Papa kyty ajivyta aa ky'y. Napema'é€'ai ere ky'y.
Alevo remé kee e'itd Janejare'e 'Ag imojikuwaoka pejé: “Aje ywete Jesu
Janejare'e rekoa rupi katu poromo'e iko ipi, awiso a'e té Janejare'e pyri
ekoi”, e'itd. 11Kee jaa ré teve Janejare'e 'Ag poromotekokuwata. Awitd
karamoe remé djagai rovija Janejare'e omokuipe'e owyi imomorijauoka,
awivota pirujé nivoi ekoi mie ko werekota. A'evo 'evoa ré Janejare'e 'Ag
poromotekokuwata, awiso “aje ywete aepo” te'i enu kupa ky'y, e'i Jesu.
12— Apota ipe pemotekokuwavay j€. Iteetejé ma'€ re apota pemotekokuwa.
Ajama'é napeenu'di kuwa. 13 Ajama'é Janejare'e Ag uu pekoty remé, a'e
pemotekokuwa jéta penereko, awiso pirujé aje ywete ma'é tapekuwa ky'y.
Aje ywete ma'é e'i teAma ma'€ te a'e. Wayvu rowa omome'uta pejé. Papa

ayvu té omome'utd. Wenu ma'é t& omome'utd, Papa e'i ma®é t&. Amd, ije

a'e ma'é teve omome'uta pejé. Kiramowara ra ve omome'uta amatejé pejé,
a'evo e'dve, ei. 14Eayvu t& omome'uta pejé, tapekuwa, e'i. Amé sdsi ekatuaya
omojisaokata jane k& pé, e'i. 15Papa ayvu vo jé ve eayvu. Ajawyi iAg
okuwata eayvu pirujé peupewara imome'u pejé, a'e pejé, e'i Jesu.

“Peagyo paire penoryvayta ky'y”, e'i Jesu ma'é

16 E'i Jesu oreupe, wemimo'ekwera ko pe:

— Ajaire sa'u napema'é€'ai ra'i ere, €'i. Ajama'é a'evo paire pema'€ tara
mijé ere, e'i."

17 Amé aepo renu kee oro'e ojiupe:

- Iteetejé e'i janeupe. “Ajaire sa'u napema'@di ra'i ere”, e'i. Amo, “Alevo
paire pema'é tara mijé ere”, e'i. Amé, “Papa kyty ajivytd aa rewara mo
a'evota”, e'i teve. Manyvo jaa pé po aepo e'i ma'é€? 18 Manyvo jaa pé po,
“Ajaire sa'u napema'é€'ai ere”, €'i? oro'e tite. Nisikuwai aepo €'i remé, oro'e
ojiupe.

19 Amé Jesu okuwapa teima oroporanuta ijupe remé. Ajawyi e'i mijé:

— Akuwa kee pejé pejimogeta: “Manyvo jaa pé pod aepo e'i Jesu jane?”
pejé ma'€. Aje ywete aepo a'e pejé. Napema'€'ai ra'l ere. A'evo paire te
pema'é tara mijé ere, a'e pejé. 20 Pejapyaka ra'i. Akuwa peja'o yweteta
ra'7 emanda re, e'i. Nererovijai mae ko amé noja'o'ai ere. Oryvayta korijo
kupa amé. Peagyo yweteta ra'1 peiko. Ajama'é ajaire penoryvayta ere
pema@€ mijé remé ky'y. Aje ywete aepo a'e, €'i oreupe.

21— Awitd waivi | imemy taray remeé, naoryi 'ete iko ipi, ayay imemyry
ijupe rewara md. Amé ajaire imemy sakyta ky'y. Amé sosi oryvayta ky'y.
Earaipata ayay maekwera wyi ky'y, e'i. Oryvayta korijo ky'y, e'i. 22 A'levo
'ejéta pejé. Age'e amé peagyota ra'l. Ajama'é ajaire penoryvayta, pema'é
mijé ere remé. Awyje maera te penoryvayta ky'y. Ava jé rowa omomita
penorya amé pewyi ky'y, e'i.

23— Amé té katu, “Emotekokuwa rejupa”, napejé'di peporanu eupe
ky'y. Papa pe peporanuta. Aje ywete kee a'e pejé. Peporijau ee ma'é
ré peporanu eayvu rupi Papa pé remé, “hod” e'ita. Ome'éta pejé amé.
Nokate'a'di pejé. 24 Age'e napeporanuive eayvu rupi Papa pe, e'i. Age'e
si peporanu ijupe ky'y, e'i. Peporijau ee ma'é ome'éta pejé amé, e'i. Amé
yweso penoryvayta peiko ky'y, e'i Jesu oreupe.

“Ije yweso ekasiay aiwea wyi”, e'i Jesu ma'é

— Poromotekokuwa remé, moma'e ma'e ko re té poromosa'aga
poromotekokuwa ipi. Kdramd na'evo'ai aiko ky'y, e'i. Oteré jéta

h 16.16 Kee jaa té aepo e'i ma'é: “Amanéta ra'i. Ajaire apoera tara mijé. Amé té pema' tara
mijé ere”, jaa te.

amome'uta Papa rekoa pejé ky'y. 26 Aevo remé pevote peporanuta Papa
pé eayvu rupi. [je rowa a'eta ijupe ky'y. Pejé té pejéta ijupe. 27Ema'e.
Papa penauvay. Erauvay pekupa reward mé penauvay ipi. Amd, kee pejé
rewara mo penauvay. “Aje ywete Janejare'e pyri wyi te Jesu uu”, pejé ije
rewara mo. 28 Aje ywete Papa pyri wyi té ajo ra'i ike pepytera rupi aiko.
Age'e Papa rena kyty ajivyta aa, e'i Jesu oreupe.

29 Aepo e'i remé, kee oro'e ijupe:

— Haa! Oteré jé aepo ere oreupe ky'y! Moma'e ré té noremosa'agai
oremotekokuwa romo rejupa ky'y. 30 Age'e si orokuwa pirujé nekuwapa
ma'é té ene. Oroenu ywete neremikuwarera nemovyvy oreupe remé. Ava
mo s6 oporanutd neupe remé, nekuwapa amitejé ijayvu ra! Awivo neiko
rewara mo orokuwa aje ywete Janejare'e pyri wyi té nejo, oro'e ijupe.

31 Aepo oro'e remé, Jesu e'i oreupe:

— Agel'e te tite sip0 “aje” pejé eupe ky'y? 32 Age'e ywe'e pejavapata
ra'1 peo ewyi! Pejimosasdimata ra'i peo peo peneta gyty, pejavijo jé. Ije
romo'ite apytata ra'7 ajupa ky'y. Alevo ipe aiko remé, Papa epyri ekoi
jéta ajamal'é, e'i. 33 Apota tapepy'a piryvypy katu j€ erevejé peiko mae
ko romo. Ajawyi a'evoa a'epa amatejé pejé ajupa. Ike rupi yvy rupi
pejimomorijau 'ata té ra'i. Alevo ipe remé, tapejimokasi jé ikd penory
romo peiko né. Ije ywesd ekasiay aiwea wyi, e'i Jesu oreupe.

Jesu oporanu Uu pé okoty rewara ko pewara mo reméwara

1 '7 1Amé Jesu aepo e'i oreupe paire, oyvatesa oporegeta Uu pe.
[Oupewara mo ra'1 oporegeta oméanoda ra re.] Kee e'i:

— Ovédema emanda 'ara ky'y, Papa. Amand maire, emomoeraokata
rejupa. Ereraata nekoty rejupa, Papa, €'i. Aevoa rupi emojikuwaokata
Nera'yry romo rejupa jane ko pe, e'i. 2Pirujé jane ko 'ara kyty
ereindokapa rejupa. Eayvumokasipa rejupa, pirujé tamoigo
karuaruoka nemojirovijaoka ere mae ko. 3Kee oiko karuaru mae
ko ekoi. Nekuwa katu kupa. “Janejarywe'e t&” e'i neupe kupa. Ams,
ekuwa katu teve kupa. “Janejare'e Remimuurera ywe'e té Jesu Kiristu”,
e'i eupe kupa. Aepo e'i oiko karuaruta mae ko. 4 Amojisaoka nekasiay
wetea ike jane ko pe yvy pe, tanemoe'e nemomojy kupa. Neayvu rupi
a'evo aiko. Nekatuaya ve amojisaoka ijupe ko ipi. Eposikoa neme'é eupe
maekwera amoawyjepa age'e ky'y, €'i. 5 Ajawyi ajivyta aa nerena kyty
ky'y, ei. Emoe'eoka mijé nerena pé rejupa, Papa, e'i. Awitd yvy jind
e'ave emoe'eoka rejupa, ta'evo mijé, e'i Jesu Uu pé.!

6-8Kee e'i teve Jesu oporegeta Uu pe:

— [Ereko katu ekoty rewara ko, Papa, €'i.] Neremipyteporokwera
ko té a'e ko, e'i. Nojirovijai nere mae ko pytery pe wyi nepyteporo ko

i17.5 Prp. 2.6-11

ekoty rewara ko romo toiko kupa, e'i. Oromojikuwaokapa ijupe ko,
Papa, €'i. Nekoty rewara ko romo ekoi kupa ky'y, e'i. Neayvukwera
ere ije maekwera amojenupa ijupe k6. “Aje ywete” e'i amojenu ijupe
ko maekwera pé kupa amé. “Aje ywete Jesu korijo té uu Janejare'e
rena pe wyi”, e'i teve kupa. “Aje ywete Janejare'e Remimuurera té
awi”, e'i eupewara mo kupa.

9- Ajawyi a'e kd pewara mo aporegeta neupe ajupa, terereko katu
ko, e'i. Pirujé jane ko pe rowa aepo a'e ajama'€, e'i. Ererovijaoka ijupe
ko rejupa mae ko pé te a'e, neremigwai ko té kupa rewara mo, e'i.

10 Ekoty rewara ko romo ekoi kupa wyi nekoty rewara ko romo ekoi
teve kupa. Emojikuwaokapa ijupe k6 Nera'yry romo rejupa, awisod
temojikuwaoka jane ko pe kupa ipi. 11 Age'e naiko puku'ai ipyri ko
ky'y. Ajivyta aa nekoty ky'y, e'i. Ekoty rewara ko opyta jéta ame ike
rupi iko, €'i. Ereko katu ko jé ikd ajawyi né, Papa, €'i.

- Ivo katu teAma ma'€ te ene, Papa! Neayvukasia neme'éma
eupe. Em3'é jé ikd nekoty rewara ko ré neayvukasia rupi n€, awiso
pe'iypyte r6md toiko kupa. Awitd pe'iypyte rdmé jaiko, tawivo ve ikd
kupa né, e'i. 121ke ipytera ko rupi aiko jé aiko remé, areko katu ko
ipi. Ama'€ jé ee ko aiko ipi, neayvu rupi. Ajawyi ojirovija jé ere kupa,
e'i. Nerekoa rupi oiko jé kupa, pirujé, e'i. Pe'iga korijo té ereity ywe'e
tite oo ma'€. A'e oota jimomorijau wasua rena kyty. Nekusiwaoka
amitejé maekwera rupi katu té& a'evo ekoi ajama'é, e'i. Amo ko
ameé erevejé ekoi, e'i./ 13 Age'e ajivyta aa nekoty ky'y, Papa. Ajawyi
emokasi ko tojirovija jé nere kupa, Papa. Ike aju remeve aepo a'e ene.
Epy'amoryoka ko jé& ereko ko. Awitd ije eroryvay, tAwivo kupa, e'i.

14— Neayvukwera amojenupa ijupe ko. Pirujé ere ije tamojenu
maekwera rupi katu amojenu ijupe ko. Nerekoa rupi ekoi amé kupa.
Awitd ije nerekoa rupi aiko, &wivo ve ekoty rewara ko ekoi. Nekuwai
mae ko remisa tare'a romo teé ekoi amé kupa. A'e ko kee €'i ekoty rewara
ko pé ipi: “Orevo rowa pejé. Ajawyi noroma'€ tari pene”, €'i ekoty rewara
ko pe kupa, €'i. 15 Alevo ipe remé: “Eekyi ko nivoi méae ko pytery pe wyi”,
na'ei ajama'€ ene, e'i. Emokasi ko tojimo'yjé ere, a'e ene. Ereko katu ko
korijd nivoi ma'é rovija wyi, ae té ene, e'i. 16 Awitd ije evo rupi teve aiko,
nijanererovijai mae ko wyi, awivo ve ekoty rewara ko ekoi ky'y, e'i.

17 Aje ywete ma'€ te neayvu ipi. A'e rupi iko ereko katu ko neupewara ko
romo né, oteré jé neremimota rupi toiko kupa ky'y, €'i. 18 Neayvu rupi

t& ajo jane ko pytera rupi aiko. Awitd emuu nivoi mée k& pytera rupi
rejupa, awivo ve amono ekoty rewara ko nivoi mae ko pytera rupi toiko
kupa, €'i. 19 Aauvay ekoty rewara ko, €'i. Ajawyi ajime'éma nepo peé.
Neremimota rupi'ite aa aiko, awiso ekoty rewara ko ve nepo pé toiko, e'i.

i 17.12 Jig. 41.9; Juw. 13.18

20— Ekoty rewara ko neayvu mojenuara mo ekoita, amo ko toenu,
e'i. Amé a'e ké ve ojirovijata ere. Ekoty rewara ko romd té ekoita
ameé kupa, e'i. Ajawyi ereko katu ekoty rewara ra ko, a'e ene, Papa,
e'i. 21Emokasi ko pe'iypyte romo toiko kupa, neremimota rupi toiko
kupa ipi, e'i. Awitd ije nereve pe'iypyte romé aiko, tAwivo ekoi
kupa, a'e ene, Papa. Amé nojirovijai ere mie ko oma'é ee kd remé,
ojirovijata ere kupa ky'y. “Aje ywete Janejare'e Remimuurera té
Jesu”, e'ita ije kupa ky'y. 22 Awitd tekou katua neme'é ije, &wivo ve
tekou katua ame'€ ekoty rewara ko pé, pe'iypyte romo toiko kupa,
janevo, e'i. 23 Ekoty rewara ko erevejé ekoi. Awitd ije nerevejé aiko,
awivo erevejé ekoi kupa. A'levoa rupi pe'iypyte romo toiko kupa.
A'evo ekoi kupa remé, amo ko ojirovijata ere, ee ko oma'€ kupa
remé. “Aje ywete Janejare'e Remimuurera té Jesu”, e'ita amé kupa.
“Aje ywete Janejare'e wauvay Jesu koty rewara k. Awitd Janejare'e
remiau romo Jesu, awivo ve emiau ko romo Jesu koty rewara ko
ekoi”, e'ita teve kupa.

24— Aje ywete, erauvay wete rejupa, Papa. Yvy jino e'ave a'evo
erauvay rejupa. Emokasiokapa teve rejupa. Emoe'eokapa neremigwai
yvapewara ko pé rejupa. Ema'é jé eremigwai ko re, Papa. Nepyteporo
ko eremigwai ko romo toiko kupa. Apota erupi araa ko nerena kyty,
ereve toiko kupa, €e'i. A'evo ekoi kupa remé, emoe'ea ré oma'éta kupa,
neremigwai yvapewara ko emoe'e remé, e'i.k

25— [vo teAma ma'€ te ene, Papa, e'i. Nererovijai mae ko
nanekuwai. lje mé orokuwa katu. Amd, ekoty rewara ké ekuwa
katu Neremimuurera romo. 26 Age'e si awyjepa oromojikuwaokapa
ijupe ko. Ajama'€ oromojikuwaoka jéta aiko, awiso neremiau ko romo
toiko kupa. Awitd neremiau rémé aiko, tAwivo ekoi kupa. Pe'iypyte
romo ereve toiko teve kupa, e'i Jesu.

Awyjepa ra'1 Jesu oporegeta Uu pe.

Jesu opyy kupa reméwara
(Mateusi 26.47-56; Maku 14.43-52; Rukasi 22.47-54)

1 8 1Amé Jesu oporegeta Uu pé paire, ojisyry oo orereve,
wemimo'ekwera ko reve. Yy miti ovae kyty oroo. Setordona eu a'e
yy pé. Uve temitdgwera ty a'e pél. A'e kyty oroo orovae. 2 [Jutasi Sikarioti
korijo té nooi orerupi. Ojisyrypa amatejé orojimi'u remeve.] Ajama'é
okuwa a'e pe orojimoaty. A'e pe té jé Jesu oremoaty oremogeta ipi.
3 Ale pé oroiko Amé&. Amé Jutasi weru sota ko orekoty, [Roma yvy
pewara sota k&]. Amé ko ve Jutasi weru, Janejare'e moe'ea retd rardara

k 17.24 Prp. 2.5-11 118.1 Oriveiraty eu ijupe ma'e.

kd. A'e ko odvija ko ayvu rupi uu, Janejare'e pe oporegeta méae ko rovija
ko ayvu rupi. Amé, Pariseu k& ayvu rupi ve uu kupa. Mokopejé uu Jutasi
Sikarioti rupi méae ko. Marija poko pawete weru opo pé. Turi jijovagwera
sota ko weru teve oyapea md. Amd, raparina ké ve weru kupa.

4 Amé Jesu okuwapa amitejé weeward maranaitara. Ajawyi
wenone'apa amatejé weewara rd. Oo amatejé ovaisi ko.

— Ava ywe'e sipd peeka peiko? e'i ijupe ko.

5- Jesu, Nasare taa wana, e'i amé kupa.

- Jje te a'e, e'i.

6 Aepo e'i Jesu remeve, py'awara md o'a amé wapekwera kyty kupa.

— Jesu, Nasare taa wana, e'i mijé kupa.

8_[je té a'e, a'epa rowa sip0 pejé! Ereka te sipoko pejo amé! e'i. Jje té
ereka pekupa remé, tojisyry ra'i ereve ekoi mae ko ajawyi, €'i ijupe ko.

“Hod” e'i sota ko amé.

9Ji'ite Jesu Uu pé oporegeta upa remé, kee e'ipa: “Papa. Ererovijaoka
ijupe ko rejupa mae ko, erevejé ekoi kupa. Pe'T namokajaoka'ai ama”,
e'ipa. Aekwera rupi katu te, “Tojisyrypa ra'7 ereve ekoi mae kd”, €'i sota
ko pe.

10 Ameve Simao Peturu marija poko wekyi. A'le pupe kwaima'e mo
onamimopai. Mauku eu ijupe ma'€ onamimopai. Janejare'e pé oporegeta
mae ko rovija wasu remigwai te a'e.

11 A'evo remé Jesu e'i Peturu pé:

— Teene. Nemarija poko emokatu! e'i. Akuwa Papa ayvu rupi te
ajimomorijau 'ata té amang, e'i. Ajawyi najirokyjei, e'i Jesu ijupe.™

Anasi reta gyty weraa Jesu kupa reméwara

12 Amé sota ko Jesu opyy ky'y, 06vija miti ayvu rupi. Janejare'e moe'ea
retd rardara ko reve opyy Jesu kupa. Opokwa eraa kupa. 13 Anasi eu ijupe
ma'é retd gyty ra'71 weraa Jesu kupa. A'e Janejare'e pe oporegeta méae ko
rovija wasu ratyu te, Kaipasi eu ma'€ ratyu te. 14Koitokd Juteu rovija
ko atyry pé Jesu manda ra ré rewara mo ojimoaty remé, a'e Kaipasi te
kee e'i jovijagwera pé: “Ikatu pe'ite jane m6 omano amatejé, pirujé jane
ko pewara mo. [Amé té nijaneapisi'di kupa”,] e'i maekwera. Aepo e'i
maekwera ratyu retd gyty weraa Jesu kupa.™

Peturu, “Jesu nakuwai”, e'i ra'aga reméwara
(Mateusi 26.69-70; Maku 14.66-68; Rukasi 22.54-57)
15 Amé Simao Peturu oo Jesu rapyky rupi iko. Ije ve aa apyky rupi.®
Ajaate Anasi retd me orovae. Ije aike a'e pari kwara pe. Teta ypy pe aike,

m 18.11 Mat. 26.39; Mak. 14.36; Ruk. 22.42 n18.14 Juw. 11.49-50 © 18.15 Juwao.

Jesu pyri'ije'@ sa'u. Anasi remikuwa te ije. Ajawyi okara rardara “eike” e'i
ije.

16 Ajama'é Peturu noikei. Opyta ikatu pe, ovaokenapa ypy upa. Amé
ajivy ra'l waivi pe aporegeta, ovaokena rardara pe. A'e waivi pe kee a'e:

- Ejimorypa toike, a'e ijupe.

“Hod” e'i amé. 17Amé Peturu oike remé, a'e wiivi e'i ijupe:

— Wai kwaima'e remimo'eara rowa sipoko ene! e'i ijupe.

— Ani! Ale réwi ije! e'i rd'dga owari romo.

18 Amé irdwa wete rewara mo temigwai ko tata omoipota. Ale ypy pé
ojipe'e kupa upa. Amé sota kd ve a'e pé tui. A'le kd pyri Peturu oo opd'a
ojipe'e upa.

Jesu Janejare'e pé oporegeta mae ko rovija rovake reméwara
(Mateusi 26.57-68; Maku 14.53-65; Rukasi 22.54,66-71)

19 Amé Janejare'e pé oporegeta mie ko rovija wasu oporanu Jesu pe, a'e
tetd wyry pe.

— Ava p0 neremimo'earera ko? e'i. Manyvo ere pé imotekokuwa ko ipi?
e'i Jesu pe.

20 Amé Jesu e'i ijupe:

- Jje poromotekokuwa aiko remé, jovake té poromotekokuwa ipi,
tijaenu. Tyvija rupi réwa poromotekokuwa. Juteu ko ojimoaty mae ko
rovake te a'evo aiko. Janejare'e moe'ea retd ypy pe amotekokuwa ko ipi.
Amd, Janejare'e ayvu ré jimo'ea retd ké rupi teve. 21 Ajawyi eupe rowa
kuwa aepo ere! e'i ijupe. Eayvu wenu maekwera ko pé te kuwa aepo ere.
Ere ajawyi esa! A'e ko okuwa eporegetakwera, wenupa kupa rewara mo,
e'i.

22 Amé aepo e'i oporegeta Jesu remé, Amé sota md wetoapepete Jesu.

— Aepo ere s0O Janejare'e pé oporegeta mae ko rovija wasu pe! e'i.
Ajawyi ejimomeme iko ee ko imogeta né! e'i.

23 Amé Jesu e'i ijupe:

— Newari ije ajama'€. Aje ywete aporegeta ipi! Ajawyi moma'e rewara
mo pod eretoapepete pekupa, awisd aje ywete aporegeta remé? e'i.

24 Amé Anasi nokuwaive manyvotd wereko. Ajawyi Jesu omojivy mijé
Kaipasi kyty imonooka, Janejare'e pé oporegeta mae ko rovija wasu pe.
Ipoapy apasia revejé omojivy imono.

Peturu, “Jesu nakuwai”, e'i ra'aga mijé reméwara
(Mateusi 26.71-75; Maku 14.69-72; Rukasi 22.58-62)
25 Amé jakatu Simdo Peturu ojipee jé tata ypy pé upa. Amé amé ko e'i
mijé ijupe:
— Wai kwaima'e remimo'ekwera mo rowa poko ene? e'i.
— Ani! Ale rowi ije! e'i ra'dga.

26 Amé temigwai md e'i:

— Nere itokd ama'é ka'a miti pe, eeve neiko remé! e'i ijupe.

Peturu onamimopai maekwera retara te sikaepo aepo e'i. Janejare'e pe
oporegeta mae ko rovija wasu remigwai mo a'e. Aepo e'i remé, Peturu
ojimonyi. Ajawyi kee e'i:

27— Ani! Ale réwa ije! e'i mijé.

Amé aepo e'i remeve masakara oje'é.

Kovenatu Piratu rovake weraa Jesu kupa reméwara
(Mateusi 27.1-2,11-14; Maku 15.1-5; Rukasi 23.1-5)

28 Ko'é tara mé weraa mijé Jesu kupa, Kaipasi retd pe wyi. Roma yvy
pewara kovenatu posikoa rena kyty weraa kupa. [Piratu eu kovenatu
pé.] Ale retd gyty weraa Jesu kupa. A'e tetd pé Juteu rovija ko noikei ipi.
Juteu rowa ma'€ reta té rewara md noikei kupa. Ekoa ko teAma a'evo, kee
e'i kupa rewara mo: “Jaike so6 remé, janeky'a kuwa Janejare'e kyty. Ni'e'ai
tamo ko jisyryawera re jaja'a remé amé”, e'i kupa. Aepo e'i kupa rewara
mo, noikei kovenatu retd wyry pé kupa. Tetad ypy pe té waro kupa.

29 Ajare kovenatu Piratu o€ oo oOvaisi ko, Jesu weru kupa remé.

— Manyvo rewara mo po ad kwaima'e peeru erovake? e'i ijupe ko.

30 Amé Juteu révijagwera ko e'i ijupe:

— Nivoi ekoi rewara mo6! Nekuwa nawivoi so0 remé, noroeru kuwa'ai
nekoty! e'i ywe'e tite kupa.

31 Amé Piratu e'i ijupe ko:

— Pevote tapekuwa penekoa rupi, e'i.

Amé Juteu ko e'i:

- [Manyvo toroereko e'd oreremikuwa rupi, Roma pewara jovija wasu
omoteepa tekoua rewara mo, e'i. Awi rapijara tamo ko ojapi japi takuru
pupe ijuka ipi, Janejare'e werdard ma'€ té rewara mo. A'evo kuwasi
oroereko mija.] Ajama'é Roma pewara jovija wasu ayvu rupi nijajuka'ai.
[Ene korijo té neayvukasi ijukaa re.] Ajawyi té oroeru nekoty, e'i kupa.

32 Ajawyi Roma pewara jovija ayvu rupi teé Jesu omandta ky'y. Yvyra
jipokana ré omo'ata ijuka kupa ky'y. Ajama'€, “Emo'a 'ata te ejuka”, e'i
Jesu maekwera rupi katu té a'evota wereko amé kupa.?

33 Amé Piratu oike rd'T mijé oo posikoa rena wyry kyty. Aja paire Jesu
omuroka mijé imogeta.

— Aje ywete pd Juteu ko rovija te si ene? e'i ijupe.

34 Ajawyi Jesu e'i ijupe:

— Nevote pd aepo ere? Amd koé ayvu rupi té rowa pokod aepo ere ije? e'i
Jesu ijupe.

35 Amé Piratu e'i:

P 18.32 Juw. 3.14; 12.32

— “Juteu teipd awi” ere tite sip0 ije? e'i. Neretara Juteu ko té nereru
ike neme'€ epo pé. Janejare'e pé oporegeta mae ko rovija ko reve. A'e ko
manyvo jé neiko rewara mo nereru ekoty. Ajawyi ejimome'u ije, takuwa
nerewara, e'i.

36 Amé Jesu e'i:

— Awitd pejé jovija ikewara romd t&, awivo rowa ije, e'i. Evo rupi teve
ije, jovija romo, ikewara rowa ije rewara mo. Pevowary vo s0 ije remé,
eremigwai ko ojiapisi kuwa erereko katu Juteu rovija kd po pe wyi mija.
Pejé, napema'é kuwa'di ajimojovija remé ere, e'i Jesu.

37 Amé Piratu e'i ijupe ky'y:

— Jovija wasu té sipd ene? e'i.

— 0'%! e'i Jesu. Ene té& aepo erepa ije. Jovija té ije. A'e rdmo té ajo esaky
mo ike yvy pé pepytery pe. Ayvu aje ywete ma'€ mojenuara rémo ajo, e'i.
Ava mo s6 ayvu aje ywete ma'é opota remé, eayvu wenuta ipi, e'i. Eayvu
rupi ekoita amé ipi, e'i.

38 Amé kovenatu Piratu e'i:

— Ava nokuwa kuwa'di kuwa ayvu aje ywete ma'é! e'i tite ikuwa e'a.

Kovenatu Piratu ojukaoka Jesu reméwara
(Mateusi 27.15-31; Maku 15.6-20; Rukasi 23.13-25)

Aepo €'i paire, o€ mijé oo javo Juteu ko peé:

— Naesai pe'1 nivoi ma'€ mo tijamo'y ee, e'i. 39Pepota pod
amoéoka? Awitd pendméi ko jisyryawera ré peja'a remé upi upi, pe'i
temimopa'agwera amoéoka ipi, awivo? e'i. “Juteu ko rovija wasu” eu ma'é
pO pepota tamoé? e'i.

40— Ani! Ani! Awi rowa! e'i e'i korijo wapukai rdmo kupa. Parapa té
oropota nemoé! e'i e'i wapukai romo kupa.

Pirujé aepo e'i wapuka pukai rdomo kupa. Aepo e'i kupa rewara mo,
“ho06” e'i Piratu amé ky'y. Parapa té omoéoka amé ky'y, ojimijajuka
maekwera teipe Parapa remé.

19 1 Amé kovenatu Piratu e'i sota ko peé:
— Peraa a3 kwaima'e indpa nopa! e'i Jesu pewara mo.

Aevo wereko amé kupa. Weraa indpa nopa kupa. 2 Ojimorarai wete ee
kupa. Wakanytano joo asiasi ma'e pupe kupa. Jovija akanytara ra'daga romo
a'evo wereko kupa. Jovija yru poko karary vo ma'é pé oyrund ra'aga ra' kupa.

3 Amé oo ipyri kupa remé,

— Age'e si tereiko puku Juteu ko rovija romo! e'i ra'dga ijai kupa.

Oovapete pete teve kupa. A'evo ojimorarai wete ee kupa.

4 Amé kovenatu Piratu o0& mijé oo javo aty wasu ko pé:

— Peenu ra'7 si eayvu! e'i. Ad kwaima'e peeru maekwera ivo katu ma'é
té. Ajawyi namojaiwe'ai. Ajawyi aeruoka tara mijé aa ike, e'i. Pema'éta te
ee ky'y, e'i.

5 Amé sota ko weru Jesu ikatukwery pe, kovenatu Piratu ayvu rupi.
Akanytara ra'aga iréromd ve weru kupa. Jévija ryru poko ra'dga iréromo
ve weru kupa. Weru kupa remé, kovenatu Piratu e'i Juteu ko pe:

— Wai penemierukwera! e'i.

6 Amé Janejare'e pé oporegeta mie ko rovija ko oma'é mijé Jesu re
remé, wapuka pukai mijé kupa. Janejare'e moe'ea reta rardara ko ve
wapuka pukai.

— Emoputuputurioka awi yvyra jipokana re ijukaoka! e'i e'i kupa.

Ajaate kovenatu Piratu “hod” e'i ijayvu ko rupi ky'y.

— Peraa ajawyi ijuka ky'y, €'i. [je ajama'€ nivoi ma'€ na'e teywete'ai
ijupe, e'i.

7Amé Juteu atyry ko kee e'i:

— Ema€. Oropota oreramdi ko remikusiwarera rupi orojuka, “Janejare'e
Ra'yry te ije”, e'i teywete rewara mo, e'i kupa.

8 Amé kovenatu Piratu aepo jaa wenu remé, ojimonyi.

[- 'O! Aje rowa poko awi Janejare'e Ra'yry te? e'i oupe.]

9 Ajawyi weroike mijé Jesu eraa javo ijupe:

— Ava ywe'e p0 ene? e'i. Mape kytywara po ene? e'i Jesu pe.

Ajama'é Jesu nipui ijupe.

10 Amé Piratu e'i:

— Nanepui ywel'e tite pod eupe? e'i. Eayvukasiay wete ma'€ te ije!

e'i. Napotai nejukaoka remé, oromoé kuwa. Apota nejukaoka remé,
noromoé'di. Orojukaoka korijota amé yvyra jipokana re! e'i ijupe.

11 Amé Jesu e'i ijupe:

— “Evote ipd eayvukasi” ere tite. Ani! Janejare'e té neayvumokasioka.
Ijayvu rupi korijo té ejukaokata rejupa. Ajawyi ereru nepo pe eme'é mae
ko ywesd nivoiay Janejare'e pé ekoi, e'i.

12 Amé aepo jaa wenu remeve, kovenatu Piratu opota Jesu omoé&oka
mija. Ajama'é atyry wapuka pukai jé teso javo:

— Jovija wasu Sesa apa te Jesu, “Jovija te ije”, e'i rewara mo! Ajawyi a'e
nemoéoka s0 remé, nerovija wasu ojikd'6ta amé nere ky'y! e'i ijupe kupa.

13 Amé Piratu aepo jaa wenu remé, weruoka mijé Jesu oka wyry pe wyi
ikatu pe. Jovija ayvukasia rena kyty weraa. Nivoi tekoua mojenua rena
té a'e.? Ale tena pe “Kapata” e'i Juteu kd wayvu pe. A'e pe Piratu oé wapy
oporegeta wayvukasia romo. 14 Jane 'aryvo kwaray paire a'evo ekoi.

Amé jakatu Juteu ko wépard ypyta wamoéi ko jisyryawera ré ja'aa.”
Amé jakatu Piratu e'i mijé Juteu rovija ko pé:

— A3 penovija! e'i.

15 Ajama'€ kee e'i j€ wapuka pukai kupa:

4 19.13 Uve yvy jimoatagwera a'e pe, takuru ytape. * 19.14 Kaneiru ra'yry ojukata imii
iwa kupa pya.

— Pejuka ikené! Emoputuputurioka jési yvyra jipokana ré ijuka! e'i
kupa.

Amé Piratu e'i ijupe ké:

— Pepota katu po pendvija yvyra jipokana ré jamoputuputuri ijuka? e'i
ijupe ko.

Amé Janejare'e pé oporegeta mae ko rovija ko kee e'i:

— Orerovija rowa awi! e'i. Pe'ite orerovija! Roma yvy pewara jovija
wasu romo'ite! e'i ywe'e tite kupa.

16 Ajawyi Piratu ojimoane'e jé sota ko pe javo ky'y:

— Pepyy awi eraa! e'i. Pemoputuputuri awi yvyra jipokana re ijuka! e'i
ijupe ko.

Weraa amé kupa.

Jesu omoputuputuri yvyra jipokana ré kupa reméwara
(Mateusi 27.32-44; Maku 15.21-32; Rukasi 23.26-43)

17 Amé sota ko omono Jesu yvyra jipokana tomovy eraa. Imirai ma'é
jukaa rena kyty omovy eraa amé. “Joakagwera” eu a'e tena pe. (Kokota
e'i Juteu ko wayvu rupi ame.)

18 A'e pé omoputuputuri Amé imé'a kupa. Amé morijo kwaima'e kd
omoputuputuri ijuvuri im6'a kupa. Omojeovai kupa.

19 Amé kee jaa okusiwaoka amatejé kovenatu Piratu pé Jesu rewara:
“Jesu Nasare taa wand. Juteu ko rovija@ wasu”, ejaa. A'e jikusiwarera omono
toind Jesu apyte 'aryvo kupa, yvyra jipokana re. 20 Juteu ko ayvu rupi
ojikusiwa. Am&, Roma pewara ko ayvu rupi teve. Amé, Kereku ké ayvu
rupi teve. Pee atyi té a'evo Jesu wereko kupa. Amé ijatyray Juteu ko
omogeta emikusiwarera, a'e rupi okwa kupa remé, Jerusaré taa pyri'ije'€
ojuka kupa rewara mo.

21 Amé Janejare'e pé oporegeta mae ko rovija ké oma' a'e jikusiwarera
re remé, kee e'i kupa:

— Ani, “Juteu ko rovija wasu”, jaa té ere sd ikusiwaoka! e'i. Kee jaa
ekusiwaoka: “Aa kwaima'e, ‘Juteu ko rovija té ije’, e'i ma'e”, jaa té jési
ekusiwaoka, €'i epe Piratu pe kupa.

22 Ajama'é kovenatu Piratu e'i:

- Awyjepa akusiwa. Namotee'ai ky'y, €'i ijupe ko.

23 Amé ajaire, Jesu omoputuputuri kupa paire, sota kd omosdi Jesu
yrukwera ojiupe kupa. Wavasi vasi imosdi ojiupe kupa, irdte réms. Amg,
yru poko ikatuay ma'€, a'e jareve ipd 0jind tyru poko romé ma'€. Ajawyi
nuvei emiasakwera. 24 Ajare sota ko €'i ojiupe:

— Nisimokei'ai ad amé imosai. Ejo jajimarai korijo té ee, ava pd opyyta,
€' ojiupe kupa.

Janejare'e kareta ré ojikusiwapa amatejé a'evoa ra karamoe reméve.
Kee ojikusiwa Jesu ayvu ra mo:

“Eyrukwera omosaita ojiupe kupa.
Amd, eyru poko ré ojimaraita ra'i kupa.
‘Ava yweso po opyyta?’ e'ita kupa.
Amd, ojed'd 4'atd eewara mé kupa”, e'i ojikusiwa amatejé
maekwera.*

Aekwera rupi katu te sota ko a'evo wereko ajaire.

25 Alevo remé Jesu y ipyri'‘ije’& tui, Maria. Amé, ikypy'yry ipyri tui. Maria
eu teve ikypy'yry pé. Koropasi rerekwara té a'e. Am&, Maria Matarena ipyri
ko tui. Mokopejo a'e pe tui kupa [Tje ve a'e pé aju. Juwdo, Jesu remiau.]

26 Amé Jesu oy ré oma'é. Amo, ere teve oma'é. E'i Amé oy pé eupewara
mo:

— Awi té nememyry rométa ky'y, e'i.

27 Aepo e'i teve ije:

— Awi té ney romota ky'y, e'i.

Ajawyi araa ereta gyty, awyje toiko epyri ky'y.

Jesu manoa rewara
(Mateusi 27.45-56; Maku 15.33-41; Rukasi 23.44-49)

28 Aepo e'ipa Jesu remé, okuwa oposikoa omoawyjepa ike yvy pe ky'y.
Amé kee e'i:

- E'ywa, e'i.

Aepo jaa ojikusiwapa amatejé€ ijayvu rd romo karamoe remeve.*
Aekwera rupi te aepo e'i Jesu.

29Amé a'e pé uve kui mé. Uvary ai ma'e* uve ipupe tiné ma'é. Amé sota
ko a'e pe omoaka ipyu ma'€ mo. A'e oind yvyra turisara ré imoja Jesu juru
ré kupa, tomosusu. 30 Amé omosu paire, e'i Jesu:

- Papa, awyjepa eposikoa ky'y, e'i.

Ameve ojayvy ojikyi oo ky'y.

Jesu redgwera oturuso imomu kupa reméwara

31 Amé Juteu rovija ko nokuwaive Jesu omandma sikaepo. Ajawyi,
“Tomanod jimoava 'ara e'ave”, e'i kupa “Tijatypa amatejé kuise'€,
timanyvo e'd Janejare'e pe Jlmoava 'ara pe”, e'i tite ikuwa e'a kupa.”
Ajawyi oo mijé kovenatu Piratu pé javo kupa:

— Emono sota ko toetdmaaka'a ka'a tomano kuise'é, jimoava 'ara
e'dve, e'i kupa. Tijaekyi amatejé amé tedgwera ko yvyra jipokana re wyi
imokatupa patoma e'ave, e'i kupa.

$19.24 Jig. 22.18 t19.28 Jig. 22.15; 69.21  19.29 Vinho amargo, vinagre
v 19.30 Noposikoi tedgwera ré jimoava 'ary pé kupa ipi. Ajawyi aepo e'i kupa. Nopotai
teagwera ko tui puku yvyra jipokana re kupa teve.

32“Ho6” e'i Piratu Amé. Amé sota ko uu Jesu uvuriwara retima aka'a.
Améd, ijuvuriwara a'evo wereko kupa. 33 Ajaire Jesu teve a'evo werekota kupa
mija. Ajama'é¢ oma'€ ee kupa remé, omanoma sikaepo. Ajawyi noetdmaaka'ai
kupa. 34 Ajama'€ eagwera oturuso imomu kurumuri ra'aga pupe kupa. A'evo
wereko kupa remé, wyy tesd o0& iwyi. Amd, yy oé teve iwyi. 35-37Ajare kee
e'i amatejé Janejare'e ayvukwera ojikusiwa karamoe remeve: “Jjukaarera
ko omd'éta ee, ooso kupa maekwerad ré”, e'ipa amitejé maekwera. Amo, kee
e'i amatejé maekwera: “Noetdmdaka'a ka'a'di kupa. Mape jé rowd ikdagwera
mo waka'ata kupa”, e'i amatejé maekwera.” Aepo ojikusiwa maekwera rupi
katu té a'evo wereko Jesu redgwera kupa. Ama'€ ee a'evo wereko kupa remé.
Ajawyi akuwa katu aekwera. Ajawyi akusiwa ajupa a'evoa momewa pej€,
tapekuwa. Aje ywete akusiwa eayvukwera Jesu rewara, tapejirovija ee.

Jesu reagwera mokatua rewara
(Mateusi 27.57-61; Maku 15.42-47; Rukasi 23.50-56)

38 Amé oiko kwaima'e mé a'e pe, Juse Arimateja taa wana eu ijupe
ma'é. Jesu remimo'eara té sikaepo a'e. Ajama'é tyvija rupi te a'evo ekoi,
Juteu rovijagwera ko tokuwa e'a. Okyje iwyi kd rewara mo tyvija rupi
ekoi. Jesu manda ojenu ijupe remé, oo Piratu pé oporanu. Kee e'i:

— Apota Jesu redgwera araa imokatu mija, e'i.

— Ho0, eraa ajawyi, e'i Piratu ijupe.

Ajawyi ojivy oo edgwera kyty ekyi eraa imokatu, omokatuta ma'é pe.

39 Amé Nikotemu ve 0o upi. K&i 0o pya Jesu resa maekwera. Ipije katu
ma'é weraa edgwera re imogy kupa. Miha ysykwera eu ipije ma'é mo peé.
Amb pé, aroe ysykwera eu. Ale jimonigwera miturakwera weraa kupa.
Kejavu tesd weraa kupa. 35 kiru tesd ipowyijay.*

40 A'e ko ovae Jesu redgwera pyri remé, wekyi ijova tedgwera jovaa
pupe kupa. Kamisa e'eay “rijo” eu ma'é pupe ojova kupa. Ipije katu ma'é
revejé ojova kupa. A'evo te Juteu ko wereko teAgwera imokatu ipi.

41 A'evo wereko paire, weraa imokatu kupa ky'y. Amé uve ka'a miti mé
Jesu jukaawera pyri'ije'€. A'e pe uve tedgwera rena, pareti kwara. Ipyau
ma'€ a'e, nomokatuytyive teAgwera mo ipupe ma'é pupe. 42 A'le kwara
pupe Jesu redgwera omokatu kupa, nikuipei rewara mo. Patdmata.
Ajawyi ojikotevéjé imokatu jimoava 'ara e'ave kupa.

Jesu omand maire opoera mijé reméwara
(Mateusi 28.1-8; Maku 16.1-8; Rukasi 24.1-12)

: Z O 1Amé jimoava 'ara paire ipd Maria Matarena oo tite Jesu
reagwera rena resa mija. Niko'éi ve remeve oo tite esa. Amé ipo
00 ovae, s00, pareti kwara ojiovapyjavo 'ejé upa.

w 19.35-37 Jig. 34.20; Sak. 12.10 x19.39 Juw. 3.1-2

2 Ameve ojirova 0ja oo javo Simdao Peturu pe. Eupe teve. Kee e'i oreupe:

- Janerdvija reagwera wekyi ena pe wyi kupa! e'i tite ikuwa e'a.
Norokuwai mape kyty weraa ind kupa, e'i tite.

3 Amé aepo oroenu remé, oroo esa, ije, Peturu reve. 40roja oroo. Amé
ije ypy aa avae iwyi.

5 Amé ajayvy amaja ikwara ré remé, sod, kamisa ré korijo ama'g. Jesu
redgwera jovanawera ré amaé. Ajama’é naikei ikwara kyty aa. 6 Amé
Simao Peturu uu ovae a'e pé remé, oike ikwara pupe oo. A'e ve oma'é Jesu
reagwera jovanawera re. 7Ijakag jovanawera re teve oma€. I[jovanawera
reve rowa ijakag jovanawera tui. Waite tui upa. Waite ojapakwa upa. 81je ve
aike ikwara pupe aa ky'y. Ama'€ erokwa remé akuwapa. “Aje ywete” a'e ky'y.

9(Ajama'é noroja'aive Janejare'e ayvukwera ré a'evoa rewara re,
okusiwaokapa amatejé maekwera ré. Norokuwaive Janejare'e omojenuoka
amitejé ipoeraa ra rewara.) 10 Amé aja paire orojivy oroo.

Jesu ojimojikuwaoka Maria Matarena pé reméwara
(Mateusi 28.9-10; Maku 16.9-11)

11 Amé ipd Maria Matarena opyta j& Jesu reigwera renawera pyri'ije’é.
Noikei ajama'é. Ikatu pe Jesu wapird upa. A'evo remé ojayvy omaja
eagwera renawera kwara ré omaja imono.

12 Amé, sod, Janejare'e remigwai yvapewara ko ré oma'é. Morijo ipd a'e
pé tui. Isuky katu jome yru koé. A'e pé Jesu redgwera renawera pe katu
ipd wapy kupa upa, ikupykwera renawera kytyre. Amo, ijakag renawera
kytyre wapy omaja kupa upa. 13A'e ko e'i Maria pe:

— Manyvo rewara mo po neja'o rejupa? e'i kupa.

Amé Maria Matarena e'i:

— Erovija reagwera weraa kupa rewara mo, e'i tite. Nakuwai maty po
weraa ind kupa, e'i tite ijupe ko.

14 Aepo e'i paire ojirova ra'l omaja Jesu re. Opo'a ijuvuri upa. Maria
nokuwai ajama'é Jesu te, [nomoa'ui rewara ma].

15 Amé Jesu e'i ijupe:

— Manyvo rewara mo po neja'o rejupa? Ava ré pd neagyo rejupa? e'i
Jesu ijupe.

Amé Maria, “Ka'a miti ré oposiko ma'é teipd”, e'i tite ijupewara mo.
Ajawyi kee e'i korijo ijupe:

— Ene po erovija reagwera neekyi eraa ike wyi? e'i tite ijupe. Emome'u
ije mape po tui. Mape po6 tedgwera neind, taa ipijara mo? e'i tite ikuwa
e'a.

16 Amé si Jesu ojimojikuwaoka ijupe ky'y.

— Maria! e'i.

Ameve Maria ojirova Jesu re omaja ky'y.

— Raponi! e'i.

(Juteu ko ayvu pé aepo e'i. “Poromo'eara” jaa te aepo e'i.)

17 Amé Jesu e'i:

— Napotari emomyta rejupa, naéive aa Papa kyty rewara mo. Aata ra'l
ikoty, €'i. Penuu romd ve Papa ekoi, e'i. Janejare'e te a'e, e'i. A'e kyty te
aata. Ekwa awi aepo mojenu emdmiri ko pe, e'i.”

18 Ameve Maria Matarena uu javo oreupe, Jesu remimo'ekwera ko peé.

— Janerdvija ywete re ama'é! e'i.

Amé omome'u Jesu ayvukwera oreupe.

Jesu ojisaoka wemimo'ekwera ko pé reméwara
(Mateusi 28.16-20; Maku 16.14-18; Rukasi 24.36-49)

19 Amé karumé orojimoaty aty tetd wyry peé orokupa, Jesu
remimo'ekwera ko romo. Jimoava 'ara okwa paire. Ajama'é tetd oroovapy
Juteu jévijagwera kd wyi, orokyje iwyi ké rewara md. Amé Jesu keve
ywete ojisaoka orepytery pé oreupe. Kee e'i oreupe:

— Tapepy'a piryvypy katu ikd peiko né! e'i.

20 Aepo e'i paire, ojipomomojai toroma'€ gatu putuputuri kwarera re.
Amd, oturu momuawera ré teve omome'u toroma'é. Oreroryvay amé
orerdvija ré oromaja. 21 Amé Jesu oporegeta mijé oreupe:

— Tapepy'a piryvypy katu ikd peiko né! Awitd Papa emuroka ike, &wivo
ve ije teé poromonookata erekoa mojenuara ko romoé tapeiko ky'y, e'i
oreupe.

22 Aepo e'i paire, opeju imuu orekoty. Kee e'i oreupe:

— Ad Janejare'e 'Ag peneve toiko, e'i. 23 Ajawyi eayvu rupi “awyjepa”
pejé jane ko aiwerera pé remé, Janejare'e té aepo e'i tary ve amé ky'y.
Nomo'y'di ijaiwerera ko amé ee ko ky'y. Awivo ve “awyjepa” napejéi
jane ko aiwerera pe remé, Janejare'e ve “awyjepa” ne'i'di. Ojimo'y jéta
ijaiwerera ee ko iko, €'i.?

Tome “aje ywete” ne'ive reméwara

24 Jesu ojisaoka oreupe remé, pe'iga sikaepo natui orepyri, Tome
eu ijupe ma'€. Ojipupewara te a'e. 25Ajawyi ajaire té aepo oromome'u
ijupe.

— Janerovija ywete! oro'e ijupe. Ore ywete oroma'é ee! oro'e ipe ijupe.

Ajama'é “aje” ne'i oreayvu pe. Kee e'i korijo té oreupe:

— Am3'€ ee remé té katu kuwa “aje ywete sip6” a'e kuwa amé, e'i.
Opomoputuputuri maekwera ré omome'u tama'é€ remé “aje ywete sipd”,
a'e kuwa amé! Apoko iputuputuri kwarera pupe remé te katu kuwa
arovija. Amd, ituru kwara ré apoko remé té& katu kuwa ve arovija, e'i

korijé Tome.

¥ 20.17 Wemimo'ekwera ko pewara mo “emomiri k6” e'i. 2 20.23 Mat. 16.19; 18.18

Jesu ojisaoka Tome pé reméwara

26 Ajaire pe'l semana paire, orojimoaty mijé sikaepo orokupa, tetd mo
wyry pé. Oroovapy mijé tetd. Tome ve orepyri tui ky'y. Amé Jesu ojisaoka
mijé oreupe. Oporegeta mijé oreupe.

— Tapepy'a piryvypy katu ikd peiko né! e'i oreupe.

27 Ameve e'i Tome pé:

— Ema'€ putuputuri kwarera ré. Emoige nepo ipupe esa, e'i. Eturu ré ve
jé emoige nepo esa, €'i. “Aje rowa ip0d” tere tite e'a apoera ma'é pe ky'y.
“Aje ywete” tere ije ky'y, e'i Jesu Tome pe.

28 Amé te tite Tome e'i:

— Haa! Aje ywete sip0 erovija ywete té ene! e'i ky'y. Aje ywete sipd
Janejare'e te ene! e'i Jesu peé.

29 Amé Jesu e'i ijupe:

— Ere nema'é wyi té nejirovija ere ky'y, e'i. Amo k&, awisé noma'éi epe
ere remé, ojirovija jé ere kupa, e'i. A'e kd ywesd Janejare'e remimory ko
romo ekoita, e'i Jesu ijupe ky'y.

30 Jesu wyi té moa'ardwa marana jikuwa e'da ipojy ma'€ omojisaoka
orerovake okasia rupi. Pe'ipe'T akusiwa aa kareta re ajupa. Nakusiwapai
pirujé. 31 Amo amogwera té akusiwapa tapekuwa, “Aje ywete Janejare'e
Remimuurera té Jesu Janerdvija romo”, tapejé. Amo, “Aje ywete
Janejare'e Ra'yry té Jesu”, tapejé. Amé sdsi miera peikota ikasia rupi
peiko. Jjayvu rupi te a'evota amé peiko.

Parana reme peé Jesu ojisaoka mijé reméwara

21 1Amé aja paire Jesu ojisaoka mijé oreupe, wemimo'ekwera ko

romo. Karireja parana reme pe ojisaoka oreupe.® 2Kejo a'e pé
oroku. Simdo Peturu. Amd, Tome. Ojipupewara eu ijupe ma'é a'e. Ama,
Natanaeu. A'le Kana taa wana te, Karireja yvy wana. Ore té ky'y, Semeneu
ra'yry ko romé. Amd mérijé emimo'ekwera ko ve a'e pé tui. Mokopejo.

3 Amé kee e'i Simdo Peturu oreupe:

— Aata pira re, e'i.

Ajawyi oro'e ijupe:

— Ore ve oroota nerupi, oro'e ijupe.

Oroopa katu upi amé. Oroo yara pé oropopo. A'e rupi oroo ameé.
Orekd'é teso ipe pira ré. Ajama'é orepanémusu.®

4 Amé ko'&simapa iko remé, Jesu té sikaepo yy reme pé tui, ysi 'aryvo.
Ajama'€ “Jesu ipd” noro'ei. Norokuwai, ajawyi. 5Kee e'i imuu oreupe:

— Peekyi po pira mo? e'i.

— Ani, orole.

a 21.1 Tiperiaji eu teve a'e parana pé. b 21.3 Ruk. 5.5

6— Peraa awi pira mo'auta waime ind, e'i Jesu. Pe'ekatu kytyre ikd
peind né, e'i. Ale pé pira peekyita, e'i.

Alevo oroereko ijayvu rupi amé. Oroeraa pira mo'auta ind yy pé. Oroind
remé, py'awara mo pira mo'auta ré tané 'ete pira. Noromovy'ai teso yara
pupe ind.¢

7Amé té tite a'e Peturu peé:

— Janerdvija Jesu té awivooka janerereko! a'e.

Aepo a'e remeve Simdo Peturu opypy oyru poko eropo eraa yy pe, Jesu
koty. A'e oyru poko omopyso oposikoara mo mija.

8Q0re ameé yara rupi te oroo ikoty. Pira mo'auta orométa ereko. Yy reme
kuipe'e sa'u té orewyi. 100 meturu rdmd korijo té. 9 Ajaate orovdema
yy reme pé. Amé oroé roé yara pe wyi. Amé orom'é imono remé, tata
ojimoipotapa upa. Pira ojimii ipupe upa. Meju ve ipyri tui.

10 Amé Jesu e'i oreupe:

— Eeru pira mo6 age'e pepyy ma'€ mo ike, e'i oreupe.

11 Ameve Simdo Peturu oo pira pijara mo. Yara pupe opo pira mo'auta
mota eru, pira revejé, yy reme kyty. Moa'arowa pira ee. 153 romo teso
pira! Tuuwera pawete tesd pira. Moa'arowa teso ipe pira remé, nomokei
omo'auta ajam'é. Amé pira mé weru imii.

12— Pejo pejimiwa, e'i Jesu oreupe.

Aepo e'i remé, “Ava pd ene?” noro'ei ijupe, ipojy tesd oreupe rewara
md. Orokuwapa Janerdvija té ajama'é. 13 Amé Jesu uu orepyri remé, meju
opyy ime'€ oreupe, pira jimiirera revejé.

14 A'levo moapy 'ara tesd ojisaoka Jesu amé oreupe ky'y, omand maire,
opoera paire.

Jesu oporegeta Peturu pé reméwara

15 Ajaire orojimi'u paire, e'i Jesu Simdo Peturu pé:

- Simao, Juwao ra'yry. Aa nereirdara ko erauvay. Ene pa'e? Ene ywesd
pO erauvay rejupa iwyi ko? e'i Peturu peé.

- 0'6. Nekuwa oroauvay, e'i Peturu ijupe.

Ajare Jesu e'i:

— Ajawyi erima kaneiru ra'yry vo mae ko iko tereko katu ajawyi né, e'i
ijupe.?

16 E'i jé Jesu ijupe:

— Simao, Juwao ra'yry, “Aje ywete oroau”, ere amate po ije? e'i mijé
Peturu pe.

- 0'6. Nekuwapa aje ywete oroau, e'i ijupe.

17 Ajaire e'i mijé Jesu Peturu pé:

¢ 21.6 Ruk. 5.6 4 21.15 Okoty rewara ko pewara mo té Jesu aepo e'i.

— Simdo, Juwao ra'yry, aje ywete po erauvay rejupa? e'i ijupe.

Moapy romod teso e'i ijupe ky'y. Ajawyi Simao Peturu ijagyoay ky'y,
moapy rémd tesd Jesu aepo e'i ijupe rewara md. Amé e'i Jesu pé:

- 0', pirujé nekuwa ma'é té ene. Ajawyi nekuwapa oroauvay, jovija, e'i
ijupe.

E'i jé Jesu ijupe:

— Erima kaneiru vo mae ko ereko katu ajawyi, €'i mijé Jesu ijupe.

18 Aepo €'i paire, Jesu kdramowara ra omojikuwa Peturu pe. Kee e'i ijupe:

— Kekejé nererekota kupa. Nekonomiokyry remé, nejimokatupa ma
gyty neota ipi mija, e'i. Ajama'é neka'akuwapa ky'y remé, neremimotara
rupi rowa nereraata kupa ky'y. Nepokwa 'ata té nereraa kupa ky'y, €'i. Aje
ywete aepo a'e ene, e'i Jesu ijupe.

19Imanda ra té Jesu omosa'aga ijupe. Omome'u ijupe, manyvo e'ita té
omand karamo. Omanda pe'l tesd Jesu re ojirovija jéta. Nojipirau'di ee.
Alevo ipe remé omoe'e jéta Janejare'e, jaa té aepo e'i ijupe.

Aepo e'i paire,

— Ejo erupi, e'i Jesu Peturu pé ky'y.

20 Amé Peturu ojirova ra'T wapekwera kyty ere omaja. Jesu remiau
ré omaja. (Jje té tamd ko jisyryawera ré oroja'a remé, Jesu pyri'ije'é
aju maekwera. Jje teve, “Ava p0d neme'éta jovija ko po pé?” a'e Jesu pé
maekwera.)¢ 21 Amé Peturu ojirova ere oméaja remé, e'i Jesu pé eupewara
mo:

— Wai pa'e? Manyvota kdaramo amé ekoi? e'i.

22 Ajawyi Jesu e'i ijupe:

— Neja'a s6 awi ré. Nere korijo te eja'a, e'i. Apota s6 awi oiko jé remé,
evaea pe' oiko jé kuwa iko. Neayvu rupi rowa kuwa a'evo ekoita. Ejo jési
erupi ajawyi! e'i korijo te Jesu ijupe.

23 Amé Jesu remimo'eara kd aepo wenu remé,

— Nomano'di teipd Juwao! e'i tite eupewara mo kupa.

Aepo jaa omojenu jenu ipe erokwa amé kupa. Ajama'€ aepo ne'i Jesu.
Kee e'i korijo te: “Apota s6 oiko jé remé, evaea pe'l oiko jé kuwa iko.
Neayvu rupi rowa kuwa a'evo ekoi”, e'i korijo té Jesu maekwera.

24 Awyjepa Jesu rekoawera akusiwa. Juwao eu erera pé. Jesu
remimo'eara romo ije aepo akusiwa imomewa. [Ama'é ee maekwera té
akusiwa.] Aje ywete té Jesu e'i ipi. Aje ywete té ijayvukwera.

Kareta moawyjepaa

25Waiso iteetejé Jesu wereko. Pirujé so jakusiwapa remé, mape
nijaindma'ai kuwa kareta jikusiwarera ko ky'y! [Awyjepa amé
eremikusiwarera ky'y.]

€21.20 Juw. 13.25

